
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 20 
 

ᕿᑎᖅᑰ, ᐅᑐᐱᕆ 23, 2014 
 

 

ᖁᑉᐱᕐᓂᓖᑦ 1082ᒥᒃ 1113ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 23, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ (ᑐᓵᔨᑎᒍᑦ) ᑕᑉᑑᓇᒧᑦ 

ᑐᒃᓯᐊᕈᔾᔭᐅᖁᔨᕗᖓ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ, ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᐊᒻᒪᓗ ᓄᓇᕗᒥᐅᑦ 

ᑕᕝᕗᖓ ᒪᓕᒐᓕᐅᕐᕕᑦᑎᓐᓄᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ, ᑖᓐᓇ ᓈᓴᐅᑎᓕᒃ 2. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. (ᑐᓵᔨᑎᒍᑦ) ᓯᕗᓕᖅᑎ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 051 - 4(2): 

ᐱᔪᓐᓇᐅᑎᑖᖅᑎᑕᐅᓂᖅ 

ᓯᕗᒧᐊᖅᐸᓪᓕᐊᓂᖓ (ᑕᑉᑑᓇ) 

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, ᐊᒃᑑᐸ 3 2014-ᒥ, 

ᑖᓐᓇ ᐱᕐᔪᐊᖑᓚᐅᖅᑐᖅ ᓄᓇᕗᒻᒥ. 

ᓇᖕᒥᓂᖅᓱᕐᓂᖅ ᑕᒫᓂ, ᐃᓛᒃᑯᒃ ᐃᓄᒃᑲ 

ᒐᕙᒪᖃᒃᑲᓐᓂᕋᓱᐊᕐᓂᖅ ᑖᒻᓇ  

ᓯᕗᒻᒧᒡᔪᐊᕆᐊᓚᐅᖅᓯᒪᖕᒪᑦ ᑖᓐᓇ ᓯᕗᒻᒧᑦ 

ᐊᑉᓗᖅᑕ ᐊᖅᑯᑎᒋᓪᓗᒍ. 

 

ᑕᐃᒪ ᑖᓐᓇ ᑲᑎᒪᔨᕐᔪᐊᖅ ᑕᐃᑲᓂ ᐋᑐᕚᒥ ᐳᓇᐅᑦ 

ᕙᐅᓪᑯᐊᑦ ᐃᓄᓕᕆᔨᓕᑐᖃᒃᑯᑦ ᒥᓂᔅᑕᒋᔭᖓᑦ 

ᓇᓗᓇᐃᖅᓯᓚᐅᖅᓯᒪᒻᒪᑦ ᐊᐃᕙᔨᒃᓴᒥᒃ ᓄᓇᕗᒻᒧᑦ 

ᒐᕙᒪᖏᓐᓄᑦ ᑐᓂᐅᖅᑲᐃᒃᑲᓐᓂᕐᓂᕐᒥᒃ. 

 

ᑕᐃᒪ, ᐅᖃᖅᑏ, ᒫᓐᓇᐅᔪᖅᑕᐅᖅ ᐅᖃᕈᓐᓇᖅᐳᖓ, 

ᑕᐃᒪ ᑖᓐᓇ ᓴᐃᒪᓐ ᐊᕙ ᐊᐃᕙᔨᒋᓂᐊᖅᑕᕗᑦ 

ᓄᓇᕗᑦ ᒐᕙᒪᖏᓐᓂ ᐱᖃᑎᖃᕐᓗᓂ ᐹᑉ ᑲᐅᓴᓐ 

ᐊᒻᒪᓗ ᐋᓕᒃᔅ ᐱᐅᑲᓐ. 

 

ᑭᖑᓪᓕᖅᐹᖑᓕᕐᒪᑦ ᑖᓐᓇ ᓄᓇᕗᑦ ᒐᕙᒪᖓ 

ᐋᑐᕚᒥ ᐱᔪᓐᓇᕐᓂᒃᑲᓐᓂᕐᓂᒃ ᐱᒃᑲᓐᓂᖃᑦᑕᖅᑐᓂᒃ 

ᓄᓇᑦᓯᐊᕐᓗ ᔫᑳᓐᓗ ᐱᓯᒪᓕᖅᑎᓪᓗᒋᑦ. 

 

ᐅᖃᖅᑏ, ᑕᒫᓂ ᐱᑖᖅᑯᒃᑲᓐᓂᕈᑉᑕ 

ᐊᔪᓐᖏᓂᖅᓴᐅᓕᕋᔭᕐᒪᑦ ᒐᕙᒪᒋᔭᕗᑦ 

ᐊᐅᓚᑦᑎᒍᓐᓇᕐᓂᕐᒥᒃ ᓯᕗᓂᒃᓴᕗᑦ ᐅᖓᓯᒃᑐᒧᑦ 

ᐊᐅᓚᑦᑎᓂᖅᓴᐅᖁᓪᓗᑕ. 

 

ᑕᐃᒪᓕ ᑕᐅᑐᒃᑐᖓ ᐃᓱᒪᔪᖓ ᑕᐃᒪ ᑖᑉᑯᐊ 

ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ ᑕᒫᓂ 

ᐱᓕᕆᖃᑎᒌᒡᓗᑕ ᑕᒫᓂ 

ᓯᕗᒧᒍᓐᓇᖅᐸᓪᓕᐊᓂᐊᕋᑦᑕ ᐱᑖᖅᑐᒃᑲᓐᓂᕐᓗᑕ 

ᐱᔪᓐᓇᕐᓂᕐᓂᒃ ᐊᒻᒪᓗ ᑕᐃᒪ ᑲᓇᑕᐅᑉ ᒐᕙᒪᖏᑦ 

ᑎᓕᐅᒃᑲᓐᓂᖅᐸᒃᑲ ᑕᐃᒪ ᑕᒪᑐᒪᓂ ᐅᑭᐅᒥ 

ᐊᑕᐅᓯᐅᑉ ᐊᕐᕌᒍ ᖄᖏᓗᐊᓐᖏᓪᓗᒍ 

ᐱᔭᕇᕐᔫᒥᓇᓱᖁᓪᓗᒍ. 

 

ᐅᖃᖅᑏ, ᐱᓕᕆᖃᑎᖃᑦᑎᐊᕐᓂᕐᒥᒃ ᓂᕆᐅᒃᑐᖓ 

ᑕᒫᓂᓕ ᓯᕗᒻᒧᑦᓯᐊᕐᓂᐊᕋᑉᑕ ᓄᓇᑦ ᓯᕗᓂᒃᓴᖓ 

ᐱᔾᔪᑎᒋᑉᓗᒍ. ᖁᔭᓐᓇᒦᒃ ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᐊᖓᔪᖅᑳᑦ 

ᐅᖃᐅᓯᒃᓴᖏᑦ. ᐊᖓᔪᖅᑳᖅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 052 - 4(2): 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᓂᕐᒧᑦ 

ᐃᓕᓐᓂᐊᕈᑎᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ, 

ᐊᒻᒪᓗ ᐃᒡᓗᓕᖕᒥᐅᑕᖃᑎᒃᐳᑦ ᑖᒃᑯᐊ ᕼᐊᓗᖅᐸᕗᑦ. 

ᐄ, ᐅᓪᓗᒥ ᐅᖃᖅᑏ ᖃᐅᔨᒪᑎᑦᑎᖁᔨᓪᓗᖓ 

ᐊᒻᒪᓗ ᓴᖅᑭᑎᑦᑎᔪᒪᓪᓗᖓ ᑖᒃᑯᐊ 

ᐃᑲᔫᑎᖃᓪᓚᕆᖕᓂᐊᖅᑐᐃᑦ ᑕᒫᓂ ᓄᓇᕗᒻᒥ 

ᐃᓕᓐᓂᐊᖃᑦᑕᖅᑐᓄᑦ. ᑖᒃᑯᐊ 

ᐃᑲᔪᖅᑎᒃᓴᐅᓂᐊᖅᑐᐃᑦ ᐃᓕᓐᓂᐊᖃᑦᑕᖅᑐᓄᑦ. 

ᑕᐃᒪ ᑖᓐᓇ ᓴᓇᔭᐅᓂᖓ ᐱᐊᓂᒃᓯᒪᓕᑕᐃᓐᓇᕐᒪᑦ 

ᐊᒻᒪ ᑖᒃᑯᐊ ᓄᓇᕗᒻᒥ ᓯᓚᑦᑕᖅᓴᕐᕕᖕᒥ ᑖᒃᑯᐊ 

ᓴᖅᑭᑎᑦᑎᓂᐊᖅᑎᓪᓗᒋᑦ ᑎᓴᒪᓗᐊᓂᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐊᒻᒪ ᑖᒃᑯᐊ 

ᐊᑐᖅᑕᐅᖃᑦᑕᕐᓂᐊᖅᖢᑎᒃ ᑕᒫᓂ 2015-2016-ᒥ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑖᓐᓇ ᐃᑲᔪᕐᓂᐊᖅᑐᖅ 

ᑖᑉᑯᓄᖓ ᑕᕌᖅᑕᐅᔪᒪᔪᓄᑦ ᖃᓚᑦᑐᕐᓄᑦ ᑕᐃᒪ 

ᐅᑭᐅᓄᑦ ᖁᓕᓄᑦ ᑖᑉᑯᐊ ᐃᓕᓐᓂᐊᖅᑎᑦᑎᔨᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᓚᐅᕐᓂᕆᔭᖏᓐᓂᒃ 

2006-ᒥᑦ 2016-ᒧᑦ ᓯᕗᒻᒧᑦ 

ᐊᑉᓗᖅᑖᓚᓯᒪᓚᐅᕐᓂᕆᔭᖓᑦ ᑖᒻᓇ ᒐᕙᒪᒃᑯᑦ 

ᑖᒃᑯᐊ ᒪᓕᒐᓕᐅᖅᑎᐅᓕᖅᑐᐃᑦ ᑲᔪᓯᒍᒪᓚᐅᕐᒪᑕ 

ᑕᒫᓂ ᐱᕈᖅᓴᐃᑦᓯᐊᕐᓂᕐᒥᒃ 

ᐃᓕᓐᓂᐊᑦᓯᐊᖃᑦᑕᕐᓂᐊᖅᑐᓂᒡᓗ. 

 

(ᑐᓵᔨᒃᑰᖏᑦᑐᖅ) ᑖᓐᓇ 

ᐃᑲᔫᑎᖃᓪᓚᕆᓐᓂᐊᕐᒪᓂᓛᒃ ᑕᐃᒪ 

ᐱᒋᐊᖁᔭᐅᓯᒪᑎᓪᓗᑕ ᑖᔅᓱᒪᓐᖓᑦ 

ᑭᓪᓕᓯᓂᐊᖅᑎᓂᒃ ᑲᓇᑕᒦᓐᖔᖅᑐᓂᒃ, ᑕᒪᒃᑯᐊ 

ᖃᐅᔨᓴᖅᑕᐅᑦᓯᐊᒃᑲᓂᕆᐊᖃᖁᔭᐅᑎᓪᓗᒋᑦ 

ᐃᓕᓐᓂᐊᖅᑐᖁᑎᕗᑦ ᐃᓕᓐᓂᐊᖅᑎᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑕᒪᑐᒪᓂ 

ᐃᓕᓐᓂᐊᖅᑎᑦᑎᔾᔪᓯᒃᑯᑦ ᑖᑉᑯᓂᖓ ᐃᑲᔪᖅᖢᑕ 

ᐃᑲᔪᖅᑎᒃᓴᐅᓂᐊᖅᑐᓂᒃ ᑕᒫᓂ ᐃᓕᓐᓂᐊᕐᓂᕐᒥᒃ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᐃᑦ (ᓯᕗᓪᓕᖅᐹᒥᒃ) 

ᐊᒻᒪᓗ ᖃᑉᓗᓇᐅᔭᕈᓐᓇᖅᓯᑦᑎᐊᕐᓂᕐᒥᒃ ᐊᒻᒪᓗ 

ᓈᓴᐅᑎᓂᒃ ᓈᓴᐃᔪᓐᓇᖅᓯᑦᓯᐊᕐᓂᕐᒥᒃ (ᐃᓕᓐᓂᐊᕈᑦ 

2) ᐊᒻᒪᓗ ᓄᑕᖅᑲᑦ ᐱᕈᖅᐸᓪᓕᐊᑦᓯᐊᕈᑎᒃᓴᖏᓐᓂᒃ 

(ᐃᓕᓐᓂᐊᕈᑦ 3) ᐊᒻᒪᓗ ᑕᒪᒃᑯᐊ 

ᑲᒪᒍᓐᓇᑦᓯᐊᕈᓐᓇᖁᑉᓗᑕ ᖃᓄᐃᑦᑐᖅᑕᖃᓕᕌᖓᑦ 

(ᐃᓕᓐᓂᐊᕈᑦ 4). 

 

ᑕᐃᒪᓕ ᕕᕗᐊᕆ 2015 ᑖᒃᑯᐊ ᒪᕐᕈᐃᒍᓗᐃᑦ 

ᓯᕗᓪᓕᕐᒥᒃ ᐱᓕᕆᐊᕆᖅᑳᕈᓐᓇᕐᓂᐊᖅᑕᕗᑦ. ᑕᒫᓂ 

ᑲᖏᖅᖠᓐᓂᕐᒥ ᐱᔭᐅᒋᐊᖅᑳᕐᓗᓂ ᑖᑉᑯᓄᖓ 

ᐃᓄᖕᒥᑦ ᐃᓄᖕᒧᑦ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ. 

ᑕᒫᓂᓗ ᓄᓇᓕᒃᓯᐅᑎᒥᒃ ᐱᐊᓂᒃᑕᐅᔪᒫᖅᑐᑦ 

ᐊᒃᑑᐸ ᓄᕕᐱᕆᒥᓗ 2015 ᐊᕐᕌᒍ. 

(ᑐᓵᔨᒃᑰᖏᑦᑐᖅ) ᓂᕆᐅᑦᑐᒍᓂᓛ ᑕᒫᓂ ᐃᒻᒪᖄ 

45-ᖑᓂᐊᖅᑐᑦ ᑖᒃᑯᐊ ᐃᑲᔪᖅᑎᒃᓴᐅᓂᐊᖅᑐᑦ 

ᐃᓕᓐᓂᐊᖅᑐᓄᑦ ᑖᒃᑯᐊ ᐱᐊᓂᖕᓂᐊᖅᖢᑎᒃ ᑕᒫᓂ 

ᕕᕗᐊᕆ 2016-ᓐᖑᖅᐸᑦ. 

 

ᐅᖃᖅᑏ, ᑕᒪᓐᓇ ᐃᓕᓐᓂᐊᕐᓂᖅ ᓄᓇᑦᑎᓐᓂ 

ᐱᕙᓪᓕᐊᓪᓚᕆᖕᒪᑦ ᐊᒻᒪᓗ 

ᓴᖅᑎᑎᑦᑎᓇᓱᖃᑦᑕᕐᓂᐊᖅᖢᑕ ᑕᒪᒃᑯᓄᖓ 

ᐃᓕᓐᓂᐊᖅᑐᖁᑎᑦᑕ ᐱᕚᓪᓕᕈᑎᒃᓴᖏᓐᓂᒃ. ᑕᐃᒪ 

ᑖᓐᓇ ᓇᓗᓇᐃᒃᑯᑕᐅᓂᐊᖅᑐᖅ ᑖᑉᑯᓄᖓ 

ᐃᓕᓐᓂᐊᖅᑐᓄᑦ ᐃᑲᔪᖅᑎᒃᓴᐅᓂᐊᖅᑐᓄᑦ 

ᑕᒪᓐᓇᑦᑕᐅᖅ ᐊᑐᖅᑕᐅᖃᑦᑕᕆᐊᖃᕐᓂᐊᕐᒥᔪᖅ 

ᐃᓄᐃᑦ ᖃᐅᔨᒪᔭᑐᖃᖏᑦ ᑖᑉᑯᐊ ᒪᓕᒃᑕᐅᓗᑎᒃ 

ᐃᓕᓐᓂᐊᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ 

ᑕᒪᒃᑯᐊ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 053 - 4(2): ᐃᓅᓱᒃᑐᑦ 

ᑲᑎᒪᔨᕋᓛᖏᓐᓂᒃ ᐃᓕᓴᖅᓯᓂᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓ 

ᑕᒪᐅᓇ ᒫᓂ ᓂᑯᕕᑲᐃᓐᓇᕈᓐᓇᖅᓯᖕᒥᒐᒪ ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᒪᒃᑯᒃᑐᐃᑦ ᑲᑎᒪᔨᐅᕙᒃᑐᑦ 

ᓄᓇᕗᓕᒫᒥ. ᑕᐃᒪᐃᓛᒃ ᑕᒪᒃᑯᐊ 

ᐊᔾᔨᒌᓐᖏᑦᑐᒐᓚᓐᓂᒃ ᐊᑐᓕᕐᖓᑕ ᐅᓪᓗᒥ ᐊᒻᒪᓗ 

ᐃᑲᔪᖅᐸᓪᓕᐊᒍᒪᓪᓗᑎᒃ ᐃᓚᒋᔭᐅᖃᑦᑕᕐᖓᑕᑕ 

ᑕᐃᒫᒃ ᑲᑎᒪᔨᐅᖃᑦᑕᖅᑐᑎᒃ ᐃᑲᔪᕋᓱᒃᑐᑎᒃ 

ᑕᒪᒃᑯᓂᖓ ᐱᔭᔅᓴᓂᒃ ᐅᓄᖅᑐᓂᒃ 

ᐅᕿᓪᓕᑎᑦᑎᒋᐊᕋᓱᑦᑐᑎᒃ. 

 

ᑕᐃᒪ ᑖᒃᑯᐊ ᑲᑎᒪᔨᐅᑎᓪᓗᒋᑦ ᐃᒫᒃ ᐱᔭᔅᓴᖏᑦ 

ᐊᓯᖏᓐᓂᑦ ᓴᓂᕐᕙᐃᑲᐃᓐᓇᖃᑦᑕᕐᖓᑕ ᑖᒃᑯᓂᖓ 

ᐃᑲᔪᕋᓱᑦᑐᑎᑦᑕᐅᖅ ᐸᕐᓇᑦᑎᐊᕋᓱᑦᑐᑦ 

ᓯᕗᓂᔅᓴᒥᓂᒃ. ᐃᑲᔪᕈᒪᓪᓗᑎᓪᓗ ᓄᓇᖅᑲᑎᒥᓂᒃ.  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒪᒃᑯᒃᑐᐃᑦ ᐋᖅᑭᔅᓯᕙᑦᑐᑦ 

ᐊᔾᔨᒌᖏᑦᑐᒐᓚᓐᓂᒃ ᐱᓐᖑᐊᑎᑦᑎᕙᑦᑐᑎᒃ, 

ᐃᖃᐃᓕᓴᖅᑎᑦᑎᕙᑦᑐᑎᒃ ᐊᒻᒪᓗᓐᓃᑦ 

ᒧᒥᖅᑎᑦᑎᕙᑦᑐᑎᒃ ᒪᒃᑯᒃᑑᖃᑎᒥᓂᒃ ᐊᒻᒪᓗ 

ᑕᒪᒃᑯᓂᖓ ᓯᓚᒥ ᐱᓐᖑᐊᑎᑦᑎᕙᑦᑐᑎᑦ ᐊᐅᔭᒃᑯᑦ 

ᐊᒻᒪᓗ ᐅᑭᐅᒃᑯᑦ. ᐃᒫᒃ ᑕᑯᓐᓈᖅᑐᒋᑦ 

ᐊᑐᖃᑦᑕᖅᓯᒪᔭᖏᑦ ᑕᐃᒪ ᐃᓪᓗᓕᒻᒥ 

ᑐᓴᕐᓇᖅᓯᒪᒻᒥᔪᖅ ᑖᒃᑯᐊ ᐃᓐᓇᕐᓂᒃ 

ᐊᓐᓂᑭᑦᑐᐅᑎᑦᑎᓚᐅᖅᓯᒪᒻᒥᔪᑦ, ᑲᖏᖅᓯᓂᕐᒥ 

ᕿᕐᖑᑎᑦᑎᓪᓗᑎᒃ ᐊᒻᒪᓗ ᐊᑦᑕᓇᖅᑐᓕᕆᓂᕐᒥᒃ 

ᐃᓕᓐᓂᐊᑎᑦᑎᓪᓗᑎᒃ ᑭᒻᒥᕈᒻᒥ. ᑖᒃᑯᐊ ᑕᕝᕙ 

ᐃᓚᐃᓐᓇᑯᓗᖏᑦ ᐃᖅᑯᓕᐅᑎᒃᑲ. 

 

ᐅᖃᖅᑎᑦᑎᔩ, ᑕᒫᓂ ᐱᓇᓱᐊᕈᓯᐅᑉ ᑖᒃᑯᐊ 

ᒪᒃᑯᒃᑐᐃᑦ ᕿᕿᖅᑖᓗᒻᒥᓐᖓᖅᑐᐃᑦ ᑕᒫᓂ 

ᐃᖃᓗᓐᓂ ᑲᑎᒪᔭᖅᑐᖅᓯᒪᓕᕐᒪᑕ. ᑕᐃᒫᒃ 

ᐸᕐᓇᐃᕙᓪᓕᐊᖃᑕᐅᓇᓱᑦᑐᑎᒃ ᖃᓄᖅ ᒐᕙᒪᐅᓪᓗᑕ 

ᒪᒃᑯᑦᑐᓂᒃ ᐊᖅᑯᑎᓗᒃᑲ ᐃᓛᒃ ᐊᑐᕈᒥᓇᖅᑐᓂᒃ 

ᐋᖅᑭᒃᓱᐃᖃᑦᑕᖅᑳᕈᒪᓪᓗᑎᒃ ᓯᕗᓕᕐᒥ. ᑕᐃᒫᒃ 

ᖁᔭᓐᓇᒦᕈᒪᕙᒃᑲ ᑖᒃᑯᐊ ᓇᒻᒥᓂᖅ ᐃᓕᓯᒪᒻᒪᑕ 

ᓄᓇᕗᒻᒧᑦ ᐃᑲᔪᕈᒪᓪᓗᑎᒃ ᓄᓇᕗᒻᒥᐅᑕᖃᑎᒥᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 054 - 4(2): ᐃᓄᐃᑦ 

ᐅᖃᐅᓯᖓᓐᓄᑦ ᐃᓕᖅᑯᓯᖓᓐᓄᓪᓗ 

ᐱᐅᓛᖑᔪᓕᕆᕕᒃ (ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᐅᑭᐅᒐᓴᐅᓕᖅᑐᓂ 

ᓯᓚᑦᑐᓴᕐᕕᒻᒥ ᐊᑑᑎᖃᓪᓚᕆᒃᓯᒪᒻᒪᑕ 

ᐱᓕᕈᐊᖃᕐᓂᒃᑯᑦ ᐱᓕᕆᔾᔪᑎᒃᓴᓂᓪᓗ 

ᐋᖅᑭᒃᓱᐃᓪᓗᑎᒃ, ᐃᓚᒋᓕᐅᔾᔨᕙᓪᓕᐊᓪᓗᑎᒃ 

ᑐᓐᖓᕕᓕᐅᖅᑐᑎᓪᓗ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᖅᑎᒃᓯᒍᑎᖏᓐᓂᒃ 

ᒪᓕᒃᑐᒍ ᑐᕌᒐᖓᑦ ᑐᓐᖓᕕᒋᔭᖓᓗ. ᑕᐃᒪᐃᒻᒪᑦ 

ᓯᓚᑦᑐᓴᕐᕕᒻᒥ ᑐᓐᖓᕕᖃᑦᑎᐊᖅᑐᒻᒪᕆᐅᒻᒪᑕ 

ᖃᐅᔨᒪᓂᖃᓪᓚᕆᒃᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᓪᓗ ᐃᓕᓐᓂᐊᖅᑐᓕᕆᓂᕐᒧᑦ. 

 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᑕᐃᒪ ᑕᒪᓐᓇ 

ᖃᐅᔨᒪᓂᖏᓪᓗ ᐊᒻᒪᓗ ᑕᒪᒃᑯᐊ ᓯᓚᑦᑐᖅᓴᕐᕕᒃᑯᑦ 

ᑲᑎᖅᓱᖅᓯᒪᔭᖏᑦ ᐊᔾᔨᒌᓐᖏᑦᑐᓂᒃ 

ᓯᓚᑦᑐᖅᓴᕐᕕᖁᑎᑦᑎᓐᓃᒻᒪᑕ ᐊᒻᒪᓗ ᑖᒃᑯᐊ 

ᐅᖃᓪᓚᖃᑎᒋᓯᒪᑎᓪᓗᑎᒍᑦ ᐃᓕᓴᐃᔨᐅᖃᑦᑕᖅᑐᐃᑦ  

ᐊᒻᒪᓗ ᓯᕗᓕᐅᖅᑎᐅᔪᐃᑦ ᑕᕝᕙᓂ ᓯᓚᑦᑐᖅᓴᕐᕕᒻᒥ 

ᐊᒻᒪᓗ ᐊᓯᖏᑦ. ᑕᐃᒪ ᖁᕕᐊᓱᑦᑎᐊᖅᑐᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓄᑖᒥᒃ 

ᓴᖅᑭᑎᑦᑎᓛᓕᕐᒥᒐᑦᑕ ᑖᔅᓱᒥᖓ ᐃᑲᔪᖅᑐᖅᑐᒥᒃ 

ᐃᓄᐃᑦ ᐅᖃᐅᓯᖓᑦ ᐃᓕᖅᑯᓯᖓᓪᓗ 

ᐱᐅᓛᖑᓂᖓᓂᒃ 

ᓴᖅᑭᔮᖅᑎᑦᑎᓇᓱᐊᕐᓂᐊᖅᑎᓪᓗᑕ.  

 

(ᑐᓵᔨᑎᒍᑦ) ᐅᖃᖅᑏ, ᑐᕌᒐᕆᔭᐅᓂᐊᖅᑐᖅ 

ᐱᐅᓂᖅᐹᒃᑯᑦ ᐃᓕᓐᓂᐊᖅᑎᑦᑎᓂᕐᒧᑦ 

ᓯᕗᓕᖅᑎᐅᓗᑎᒃ ᐃᑲᔪᕐᓂᖃᕐᓗᑎᓪᓗ 

ᓴᐳᒻᒥᔭᐅᖁᓪᓗᒍ, ᐃᑉᐱᒋᔭᐅᑦᑎᐊᖁᓪᓗᒍ 

ᐱᕈᖅᐸᓪᓕᐊᒍᓐᓇᖁᓪᓗᒋᓪᓗ ᐃᓄᐃᑦ 

ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

ᖃᐅᔨᒪᓂᐅᔪᑦ ᓴᖅᑭᔮᖅᑎᑦᑎᓂᐅᔪᕐᓗ 

ᐃᓕᓐᓂᐊᖅᑎᑦᑎᓂᒃᑯᑦ ᐱᓕᒻᒪᒃᓴᐃᓂᒃᑯᓪᓗ 

ᓄᓇᕗᒥᐅᓂᒃ, ᐋᖅᑭᒃᓱᐃᓗᑎᒃ 

ᓴᖅᑭᖅᑎᒃᓯᖃᑦᑕᕐᓗᑎᓪᓗ ᐱᖅᑯᓯᑐᖃᕐᓂᒃ 

ᓄᑖᓂᓪᓗ ᖃᐅᔨᒪᓂᐅᔪᓂᒃ. ᐊᒃᓱᕉᑎᖃᕐᓗᑎᓪᓗ 

ᐱᐅᓂᖅᐹᓂᒃ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖅᑯᓯᖏᓐᓂᓪᓗ ᐃᓕᓐᓂᐊᖅᑎᑦᑎᖃᑦᑕᓂᕐᒧᑦ. 

 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᑕᒪᓐᓇᐃᓛᒃ ᐃᓄᐃᑦ 

ᐅᖃᐅᓯᖓᑦ ᐃᓕᖅᑯᓯᖓᓪᓗ 

ᐱᐅᓛᖑᓂᖓᓂᒃᓴᖅᑭᑎᑦᑎᓂᕐᒧᑦ ᑕᒪᓐᓇ 

ᐊᑑᑎᖃᑦᑎᐊᓂᐊᖅᖢᓂᓗ ᐊᒻᒪᓗ ᑖᒃᑯᐊ 

ᓯᓚᑦᑐᖅᓴᕐᕕᒻᒧᑦ ᑖᓐᓇ ᐊᑑᑎᖃᕈᓐᓇᕐᓂᖓᓂᒃ 

ᖃᐅᔨᒪᑎᑦᑎᐊᕐᓂᐊᖅᑐᒍᑦ, ᐃᒻᒪᖄ 

ᓯᕗᓪᓕᖅᐹᖑᑎᑕᐅᔪᓐᓇᕐᓂᐊᕋᑦᑕ ᓄᓇᕐᔪᐊᒥ 

ᖃᐅᔨᒪᓂᑦᑎᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒡᓗ 

ᐅᖃᐅᓯᖏᓐᓂᓪᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᐅᖅᓱᖅᑑᒧᑦ ᒪᓕᒐᓕᐅᖅᑎ, ᑑᓂ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᓂᔭᐅᔪᒥᓂᖅ ᐅᒥᐊᕐᔪᐊᑐᖃᒥᓂᒃ 

ᕗᕋᐃᓐᑭᓕᓐ ᐊᑐᖅᑕᒥᓈ (ᐋᑯᐊᖅ) 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

(ᑐᓵᔨᒃᑰᖏᑦᑐᖅ) ᐅᖅᕼᐅᖅᑑᕐᒥᐅᑦ ᕼᐊᓘᖅᐸᒃᑲ, 

ᐅᓪᓗᖃᑦᑎᐊᕈᒫᒃᑯᑦ ᑲᑎᒪᔩᒡᓗ. (ᑐᓵᔨᑎᒍᑦ) 

ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓇᓂᔭᐅᓵᓚᐅᖅᑑᒃ 

ᐅᒥᐊᕐᔪᐊᒥᓂᑐᖄᒃ ᕗᕋᐃᓐᑭᓕᓐ ᖃᐅᔨᓴᕆᐊᖅᑏᑦ 

ᑯᐃᓐ ᓄᓇᖓᓐᓃᖔᓚᐅᖅᓯᒪᔪᐃᑦ. 

 

ᐅᖃᖅᑏ, ᑕᐃᒪ ᐊᐅᔭᖅ ᑕᒫᓂ 

ᐅᖅᓱᖅᑑᕐᒥᐅᖃᑎᒃᑲ ᒥᓂᔅᑕ ᐲᑕᓴᓐ, ᒥᓂᔅᑕ ᐅᒡᔪᒃ 

ᐊᒻᒪ ᓯᕗᓕᖅᑎᒋᔭᕗᑦ ᑕᑉᑑᓇ 

ᐅᒥᐊᕐᔪᐊᖓᓐᓃᓚᐅᕋᑦᑕ ᑲᓇᑕᐅᑉ 

ᓯᑯᓯᐊᑎᐊᓗᖓᓂ ᐃᑭᒪᖃᑕᐅᓚᐅᕋᑦᑕ. ᑕᐃᒪ 

ᑖᓐᓇ 2014-ᒥ ᐃᓚᒋᔭᐅᖃᑕᐅᓚᐅᕐᒪᑦ ᕿᓂᖅᖢᓂ 

ᑕᐃᒃᑯᓂᖓ ᐊᓯᐅᔨᔭᐅᔪᒥᓂᕐᓂᑦ ᑯᐃᓐᓇ 

ᓄᓇᖓᓐᓂᒥᐅᓂᒃ ᕗᕋᐃᓐᑭᓕᓐᖑᓇᕋᖅᑕᐅᔪᓂᒃ. 

 

ᐅᖃᖅᑏ, ᓗᐃ ᑲᒧᒃᑳᖅ ᑕᕝᕙᓂ ᓂᕈᐊᖅᑎᒋᔭᒪ 

ᐃᓚᖓᑦ ᓇᓂᓯᔭᐅᑎᑦᑎᖃᑕᐅᓚᐅᕐᒪᑦ ᑕᐃᒫᒃ 

ᐅᖅᓱᖅᑑᒥᐅᑕᓄᑦ ᒥᔅᑕ ᖃᒧᒃᑳᖅ 

ᖃᖓᓂᑕᖁᑎᖏᓐᓂᒃ ᓯᕗᓕᒥᓂᖏᓐᓂᒃ 

ᖃᐅᔨᒪᔭᐅᒻᒪᑕ ᐅᑯᐊ ᒐᕙᒪᑐᖃᒃᑯᓐᓂ ᓄᓇᕘᒥ 

ᒐᕙᒪᖏᓐᓂᒃ ᐱᓕᕆᖃᑎᖃᖃᑦᑕᖅᓯᒪᒻᒪᑦ ᑕᐃᒫᒃ 

ᐱᔾᔪᑎᒋᓪᓗᒍ ᐅᒥᐊᕐᔪᐊᑦ ᑕᐃᒃᑯᐊ 

ᓇᓂᔭᐅᔪᓐᓇᓚᐅᕐᒪᑦ ᐃᓚᖓᑦ. ᑕᐃᒪᐃᓛᒃ ᐅᑭᐅᓂᒃ 

30 ᐅᖓᑖᓂ ᒥᔅᑕ ᑲᒧᒃᑲᖅ ᑖᕙᓂ 

ᑲᑎᖅᓱᐃᖃᑦᑕᖅᓯᒪᔪᖅ ᐃᓐᓇᐃᑦ 

ᖃᐅᔨᒪᓂᕆᔭᖏᓐᓂᑦ, ᓯᕗᓕᕕᓂᖏᓐᓂᓪᓗ. 

ᑕᐃᒃᑯᐊ ᖃᓪᓗᓈᑦ ᑲᑎᑕᐅᓚᐅᖅᓯᒪᒻᒪᑕ ᖃᖓᕐᔪᐊ 

ᑎᖏᕐᕋᐅᑕᓖᑦ, ᐅᒥᐊᕐᔪᐊᒃᑯᑦ ᓯᑯᒃᑯᑦ 

ᐊᓯᐊᔨᓚᐅᖅᑎᓪᒋᑦ ᐊᒥᐊᕐᔪᒥᓐᓂᒃ. ᐊᓈᓇᑦᑎᐊᖓ 

ᖃᐅᔨᒪᓚᐅᖅᓯᒪᒻᒪᑦ. ᑕᐃᒪᐃᓕ ᐱᖁᑎᕕᓂᖃᕐᒪᑦ 

ᐊᓪᓛᑦ ᐊᓈᓇᑦᑎᐊᕕᓂᖓ. ᑕᐃᒪ, ᐅᖃᖅᑏ, 

ᖃᐅᔨᒪᔪᖓ ᑖᒃᑯᐊ ᑲᑎᒪᔨᐅᖃᑎᒃᑲ 

ᐊᖏᖃᑕᐅᒻᒪᑕ ᐃᓄᐃᑦ ᖃᐅᔨᒪᓂᖓ ᐊᑐᖅᑐᒍ 

ᑕᐃᒃᑯᐊ ᖃᓪᓗᓈᑦ ᐊᓯᐅᓚᐅᖅᓯᒪᔪᑦ 

ᓇᓂᔭᐅᖃᑕᐅᔪᓐᓇᓚᐅᕐᒪᑕ ᐅᒥᐊᕐᔪᐊᖓ.  

 

ᐅᖃᖅᑏ, ᖁᔭᓐᓇᒦᕈᔭᒪᒃᑲ ᑕᐃᒃᑯᐊ ᐅᖅᓱᖅᑑᕐᒥᐅᑦ. 

ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓗᒃ ᓂᒋᐊᓄᑦ, ᒥᔅᑕ ᔪᐊᓇᓯ.  

ᐃᒻᒥᓃᖅᑕᐃᓕᑎᑦᑎᒍᑎᑕᖃᒃᑲᓐᓂᕆᐊᖃᕐᓂ

ᖓ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐅᓪᓗᒥ ᓇᖏᖅᐳᖓ ᐃᖅᑲᐅᒪᔪᒪᓪᓗᒋᑦ ᑕᐃᔅᓱᒪ 

ᓱᕈᓯᐅᑉ ᐃᓅᓯᕐᒥᓂᑦ ᑭᐱᓯᓚᐅᖅᑑ ᐃᓚᒋᔭᖏᓐᓂᑦ, 

ᑭᖓᕐᒥᐅᓂᓪᓗ. 11-ᓂᑦ 

ᐅᑭᐅᖃᑐᐃᓐᓇᓚᐅᕐᒪᐃᓐᓇ. ᐊᓈᓇᒃᑯᖏᑦ, 

ᐊᓈᓇᑦᑎᐊᒃᑯᖏᑦ, ᖃᑕᖑᑎᒌᖏᑦ, ᐱᖃᑎᒃᑯᖏᑦ 

ᐃᓕᓐᓂᐊᖃᑎᒋᔭᖏᓪᓗ ᐃᑉᐱᒋᕙᒃᑲ.  

 

ᐋᓐᓂᓇᖅᑐᐊᓘᒻᒪᑦ ᕿᒪᑦᑕᐅᓪᓗᓂ ᐃᒻᒥᓃᖅᑐᒧᑦ. 

ᓇᖏᖅᓯᒍᑎᒋᕙᕋ ᑕᒪᓐᓇ ᓄᖅᑲᖅᑎᒍᒪᒐᓗᐊᕐᕋᒃᑯ. 

ᐅᑉᐱᕈᓱᒃᑲᒪᓗ ᐱᔪᓐᓇᕐᓂᖃᖅᑐᐃᓐᓇᐅᓂᑦᑎᓐᓂᒃ. 

ᐊᓂᒎᑎᔪᐃᓐᓇᐅᓲᖑᒐᑦᑕ ᐱᓇᔭᑕᕆᔭᑦᑎᓐᓂᒃ, 

ᑲᑉᐱᐸᒋᔭᑦᑎᓐᓂᒃ. ᐊᐃᑉᐸᕇᑦᑐᓪᓘᓐᓃᑦ 

ᐱᑦᑎᐊᕈᑎᒍᓐᓇᖃᑦᑕᐅᑎᑎᓪᓗᒋᑦ, ᐊᓯᖏᓪᓗ 

ᐃᓅᓯᑦᑎᓐᓂᒃ ᐊᒃᓱᕈᕐᓇᖅᑐᒃᑰᕈᑎᒋᕙᑦᑕᕗᑦ 

ᐊᓂᒍᓲᖑᒻᒪᑕ.  

 

ᐅᖃᖅᑎᑦᑎᔨ, ᐅᑉᐱᕈᓱᑉᐳᖓ ᓄᓇᕗᑦᒥᐅ 

ᑕᒪᔅᓱᒥᖓ ᐱᕕᖃᕆᐊᖃᒃᑲᓂᕐᒪᑕ, 

ᐱᓕᕆᐊᕆᕙᓪᓕᐊᒍᓐᓇᕐᓂᐊᕋᑦᑎᒍ ᑲᑐᔾᔨᓗᑕ. 

ᐃᓅᑎᑐᒍᓐᓇᖏᓐᓇᒃᑯ ᑕᒪᓐᓇ. 

 

ᐅᖃᖅᑎᑦᑎᔨ, ᓄᓇᕗᑦᒥᐅᓄ 

ᐃᑲᔪᖅᑕᐅᔭᕆᐊᖃᖅᑯᖓ, ᑭᒃᑯᓕᒫᓄᑦ 

ᐃᑲᔪᖅᑕᐅᔭᕆᐊᖃᖅᑯᖓ, ᐊᖓᔪᖅᑳᕆᔭᐅᔪᓄᑦ, 

ᓯᕗᓕᖅᑎᐅᖃᑎᒃᑲᓄᑦ ᓄᓇᓕᓐᓂᑦ, ᒐᕙᒪᒃᑯᓄᓪᓗ. 

ᐱᔭᔅᓴᖃᖅᑐᐃᓐᓇᔪᒍᑦ ᑕᒪᔅᓱᒧᖓ ᑐᕌᖓᔪᓂᑦ. 

 

ᐅᖃᖅᑎᑦᑎᔨ, ᐅᑉᐱᕈᓱᒃᑲᒪ ᐱᓕᕆᖃᖅᒌᓪᓗᑕ, 

ᐃᑉᐱᒋᑦᑎᐊᖃᑦᑕᐅᑎᓂᖅᓴᐅᓗᑕᓗ 

ᐃᑲᔪᖅᓯᓂᖃᕋᔭᕋᑦᑕ ᑕᐃᒃᑯᓄᖓ 

ᐃᑲᔪᖅᑕᐅᔭᕆᐊᖃᓪᓚᑖᖅᑐᓄᑦ,  

ᓴᐱᓕᕐᓂᐅᓴᑎᓪᓗᒋᑦ ᐊᒻᒪ.ᓗᑦᑕᐅᖅ 

ᐋᖅᑭᒃᓱᐃᑲᓐᓂᕆᐊᖃᖅᑯᒍᑦ ᐃᑲᔪᕈᑎᔅᓴᓂᑦ 

ᐃᓱᒫᓗᓐᓇᖅᑐᒦᑦᑐᑦ, ᖃᓄᖅᑑᕈᓐᓇᕈᑎᔅᓴᖏᑦ, 

ᐊᔪᓐᖏᔾᔪᑎᔅᓴᖏᓪᓗ ᓴᓐᖏᑦᑎᒋᐊᕈᓐᓇᕐᓂᐊᕋᑦᑎᒍ. 

ᐅᖃᖅᑎᑦᑎᔨ, ᐱᕕᖃᖅᑎᑕᐅᒍᒪᕋᓗᐊᖅᑐᖓ 

ᐅᖃᐅᓯᒃᓴᒃᑲ ᐱᔭᕇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᕕᒃᓴᖃᖅᑎᑕᐅᒃᑲᓐᓂᕈᒪᔪᖅ ᐅᖄᓂᒍᒪᒻᒪᑦ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᑦᑐᖅ, ᑲᔪᓯᓚᐅᕆᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ. 

 

ᐱᕕᔅᓴᓕᐅᕆᐊᖃᖅᑯᒍᑦ ᐃᓕᓐᓂᐊᑲᓐᓂᕐᓗᑕᓗ 

ᑐᑭᓯᔪᓐᓇᕐᓂᖅᓴᐅᓂᐊᕋᑦᑕ, ᓱᒻᒪᑦ ᐃᓅᓯᕐᒥᓂᑦ 

ᑭᐱᓯᕙᒻᒪᖔᑕ. ᐊᑦᑐᐊᓂᕆᔭᖏᓐᓂᓪᓗ 

ᐃᓅᓯᑦᑎᓐᓄᑦ. ᓄᖅᑲᖅᑎᒍᓐᓇᕐᓂᖅᓴᕆᓂᐊᕋᑦᑎᒍ 

ᑲᑐᔾᔨᖃᑎᒌᓪᓗᑕ.  

 

ᐅᖃᖅᑎᑦᑎᔨ ᓂᐱᖃᖏᑲᐃᓐᓇᖏᖔᕐᓗᑕ 

ᐃᖅᑲᐅᒪᓗᑎᒍ. ᓂᐱᖃᖏᑯᑖᔅᓯᒪᓗᐸᕋᑦᑕ. 

ᑐᓴᕐᕕᒋᔪᒪᕙᔅᓯ ᒫᓐᓇ ᐅᓪᓗᒥ ᓂᐱᖃᕐᓗᓯ ᑕᕝᕙᓂ 

ᐃᓪᓗᑎᓐᓂᒃ, ᑕᒪᔅᓱᒥᒪ ᐃᑲᔪᖅᑐᐃᓂᓯ ᒪᓕᓪᓗᒍ. 

ᐱᕕᖃᕈᓐᓇᖅᑐᐃᓐᓇᐅᖁᕙᔅᓯᓗ ᐃᓅᓯᑦᑎᓐᓂ. 

ᐱᕕᔅᓴᕗᑦ, ᐃᓛᒃ ᐃᓅᓯᕐᒥᑦ ᑭᐱᓯᕙᑦᑐᑦ 

ᓄᖅᑲᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᖅᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 125 - 4(2): 

ᐊᖏᕐᕋᐃᖅᑕᐅᔪᐃᑦ ᐃᑯᒪᒧᑦ ᐃᒃᐱᐊᕐᔪᒻᒥ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ ᐅᖃᖅᑎ. ᐊᒻᒪ ᐅᓪᓗᒃᑰᖅᐸᒃᑲ 

ᓄᓇᕗᒻᒥᐅᑦ. ᐅᕘᓇ ᖃᕆᓴᐅᔭᕐᓂ 

ᑎᑎᕋᖅᓯᒪᓐᖏᑦᑐᒥᒃ ᐅᖃᓪᓚᑲᐃᓐᓇᕐᓂᐊᕋᒪ 

ᖃᐅᔨᒪᒋᑦᑎ. ᑎᑎᖅᑲᓂᒃ ᒥᑭᑦᑐᓂᒃ ᓱᓕ 

ᐃᖢᐊᓐᖏᓐᓇᒪ. 

 

ᑐᓴᐅᒪᖅᑰᓕᖅᑐᓯ ᐱᓇᓱᐊᕈᓯᐅᑉ  

ᖃᓄᐃᓕᓚᐅᖅᑐᒥᒃ ᓄᓇᑦᑎᓐᓂ ᐃᒡᓗᒥᒃ 

ᐃᑭᑦᑐᖃᓚᐅᕐᒪᑦ. ᑖᓐᓇ ᐃᑉᐸᒃᓴᖅ ᑲᑎᒪᑎᓪᓗᑕ 

ᑎᑭᑕᐅᓚᐅᕐᒥᒐᑦᑕ 

ᓂᕆᐅᒋᓐᖏᑦᑎᐊᒻᒪᕆᒃᑕᑦᑎᓐᓄᑦ 

ᐅᖓᓯᒃᑑᒐᓗᐊᖅᖢᑎᒃ ᐆᒻᒪᑎᒧᑦ ᐋᓐᓂᕐᓇᓚᐅᕐᒪᑕ 

ᐃᓱᒫᓗᖕᓇᖅᖢᑎᒡᓗ. 

 

ᑕᐃᒪᓐᓇᑦᑕᐅᖅ ᐅᓐᓄᐊᖅ ᑖᒻᒪᕆᐅᑎᓪᓗᒍ 

ᐅᖃᐅᔾᔭᐅᓕᓚᐅᖅᑐᖓ ᓄᑕᖅᑲᒥᑦ 

ᐃᑭᑦᑐᖃᓕᕐᒪᒡᒎᖅ ᐃᒡᓗᒥᒃ. ᑐᑯᒋᐊᕋᒃᑯ ᐃᑯᖓ 

ᓄᐃᖃᑦᑕᓕᖅᑐᖅ, ᑕᐃᒪ ᐃᓱᒫᓗᖕᓇᓚᐅᕐᒪᑦ 

ᑕᐃᒃᑯᐊ ᕿᑐᕐᖓᕇᒃ, ᕿᐅᕐᖓᖏᓪᓗ 

ᒥᑭᑦᑑᑕᐅᓪᓗᑎᒃ ᑕᐃᒪᓕ ᐊᖏᕐᕋᖅᓯᒪᓐᓂᓐᖏᒻᒪᑕ 

ᑕᒪᕐᒥᒃ ᑕᐃᒃᑯᐊ. 

 

ᓱᓇᐅᕝᕙ ᓄᑕᕌᖕᓄᒃ ᒪᕐᕉᖕᓄᑦ ᑕᒡᕙᓂ 

ᐃᓄᖃᓐᖏᑦᑐᒦᓕᕐᓂᕋᒥᒃ ᐃᑯᒻᒥᕆᓕᕐᓂᕋᒥ ᐃᒻᒪᖄ 

ᐃᑭᒃᑐᓐᓇᖅᑐᒥᒃ ᐱᑕᖃᕐᓂᕐᒪᑦ ᑕᒡᕙᓂ ᐃᒡᓗᑉ 

ᐃᓗᐊᓂ ᐅᕝᕙᓗᓐᓃᑦ ᐱᓯᒪᓐᓂᕋᒥᒃ 

ᐊᓂᔪᓐᓇᖅᓯᓐᓂᕐᒪᑎᒃ ᐃᑯᐊᓪᓚᒃᑐᒧᑦ ᓱᓕ 

ᐊᒃᑐᖅᑕᐅᓚᐅᕋᑎᒃ, ᑕᒪᓐᓇ ᖁᕕᐊᓇᖅᑐᖅ. 

 

ᑕᐃᒃᑯᐊ ᐅᐱᒋᒐᒃᑭᑦ ᖃᑦᑎᕆᔩᑦ ᐊᒃᓱᕈᒻᒪᕆᒃᖢᑎᒃ 

ᐱᓕᕆᓚᐅᕐᒪᑕ ᖃᒥᑦᑎᓇᓱᒃᖢᑎᒃ ᑖᔅᓱᒥᖓ 

ᐃᒡᓗᒥᒃ. ᓄᖑᓚᐅᓐᖏᑎᓪᓗᒍ ᐊᒃᓱᕈᕐᓂᕐᒥᓄᑦ 

ᑕᐃᓐᓇ ᐃᒡᓗ ᐃᑯᒪᔪᒻᒪᕆᒃ ᖃᒥᑕᐅᓚᐅᕐᒪᑦ. 

ᑕᒪᓐᓇ ᖁᕕᐊᓇᓪᓚᕆᖕᒪᑦ ᖃᓄᐃᓐᖏᑦᑐᑦ  

ᑕᐃᒃᑯᐊ ᐃᓄᖏᑦ, ᑭᓯᐊᓂ ᑕᐃᒃᑯᐊ ᐅᓪᓗᒥ 

ᐋᓐᓂᐊᖅᑐᑦ ᕿᑐᕐᖓᕇᒃ ᐃᒡᓗᒃᓴᖃᓐᖏᓐᓇᒥᒃ 

ᐊᒻᒪᓗ ᐱᖁᑎᓕᒫᖏᑦ ᐃᑭᒃᖢᑎᒃ. 

 



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᖓ ᓄᖑᓐᖏᑎᓪᓗᒍᒎᖅ 

ᖃᒥᑕᐅᔪᓐᓇᖅᓯᓚᐅᕐᒪᑦ ᑕᒪᓐᓇ ᐅᐱᓐᓇᒻᒪᕆᖕᒪᑦ 

ᐊᒻᒪ ᖁᔭᓕᔪᒪᔪᖓ ᓄᓇᕘᒥᐅᓂᒃ ᑕᐃᒃᑯᓂᖓ 

ᑐᓴᓚᐅᖅᑐᓂᒃ ᐃᑲᔪᖃᑦᑕᓚᐅᕐᒪᑕ ᓇᑭᑐᐃᓐᓇᖅ 

ᓄᓇᓕᖕᓂ. ᓱᓕ ᐱᕕᖃᖅᑐᖅ ᑭᓱᓕᒫᖏᑦ 

ᓄᖑᓯᒪᖕᒪᑕ ᐃᑲᔪᖅᑕᐅᔪᒪᒍᑎᒃ 

ᐃᑲᔪᖅᑕᐅᒃᑲᓐᓂᕈᓐᓇᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᑭᓐᖑᐊᖅ. 

ᐃᓕᓴᕆᔭᐅᓂᖏᑦ ᐊᑭᓕᖅᓱᖅᑕᐅᒐᑎᒃ 

ᐃᑲᔪᖅᑏᑦ ᓄᓇᕗᒻᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᓯᔾᔪᑎᖃᖅᐳᖓ ᑭᓯᐊ ᑖᒻᓇ 

ᐅᖃᐅᓯᕆᓂᐊᒐᕋ ᖃᒪᓂᑦᑐᐊᕐᒥᐅᑕᕐᓄᑦ 

ᑐᑭᓯᐊᔭᐅᓂᐊᕐᒪᑦ ᖃᑉᓗᓈᑑᕐᓂᐊᕋᑉᑯ ᐅᑉᓗᒥ 

ᐅᖃᐅᓯᖃᖃᑎᒌᓐᖏᑦᓯᐊᒥᐊᖅᑎᓪᓗᑕ ᑕᒡᕙᓂ 

ᒪᓕᒐᓕᐅᕐᕕᖕᒥ. ᑐᑭᓯᐊᓗᒃᑖᑦᓯᐊᕐᓂᐊᕋᑉᓯ 

ᖃᑉᓗᓈᑑᕐᓂᐊᕋᒪ ᐅᑉᓗᒥ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᐃᓕᓴᖅᓯᒍᒪᓪᓗᖓ ᐅᐱᓱᒍᒪᓪᓗᖓᓗ ᐃᓐᓂᒃ 

ᓄᓇᕗᓕᒫᑦᑎᐊᒥ. ᑖᑉᑯᐊ ᐃᓕᓴᕆᔭᒃᑲ ᐅᓪᓗᒥ 

ᑕᐃᒃᑯᐊ ᑮᓇᐅᔾᔭᒃᓴᒐᑎᒃ ᐃᑲᔪᖅᑎᐅᕙᑦᑐᑦ 

ᐃᓚᖏᑦ ᐱᕙᓪᓕᐊᔪᓕᕆᔨᐅᓪᓗᑎᒃ. ᐃᓚᖏᑦᑕᐅᖅ 

ᐃᓕᓴᕆᔭᐅᓯᒪᕙᓐᖏᑦᑐᑦ ᐱᕙᓪᓕᐊᔪᓕᕆᔨᒃᑯᑦ,  

ᐃᓚᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᓕᓴᕆᔭᐅᕙᑦᑑᒐᓗᐊᑦ. 

 

ᑕᒪᒃᑯᐊ ᑮᓇᐅᔾᔭᒃᓴᒐᑎᒃ 

ᐃᑲᔪᖅᑎᕈᓗᔮᓘᖃᑦᑕᖅᑐᐃᑦ ᑕᖃᒍᓐᓇᖅᑑᔮᕋᑎᒃ 

ᐱᓕᕆᕙᒻᒪᑕ ᑕᐃᒃᑯᐊ ᐅᖃᐅᓯᒃᑲ ᐃᑲᔪᖅᐸᑦᑐᑦ 

ᒪᑯᓂᖓ ᐊᐅᓚᑦᑎᖃᑦᑕᖅᑐᑦ 

ᖃᔪᖅᑐᕆᐊᖅᑐᕐᕕᖕᓂᒃ ᓂᕿᓂᑦ ᐊᐃᒃᓯᕋᕐᕕᖕᓂᒃ 

ᑕᖅᑭᑕᒫᑦ ᐅᕝᕙᓗᓐᓃᑦ ᐱᓇᓱᐊᕈᓰ ᒪᕐᕉᒃ 

ᓈᒐᐃᒻᒪᑎᒃ ᓄᓇᕗᒻᒥ. ᓄᓇᕗᓕᒫᒥᑦ. ᑖᒃᑯᐊ 

ᐃᑲᔪᖅᑏᑦ ᑮᓇᐅᔾᔭᒃᓴᒐᑎᒃ ᐊᐅᓚᐸᑦᑐᑦ 

ᑐᓂᖅᑯᓯᐊᒥᓂᕐᓂᒃ ᐊᑐᖅᑐᑎᒃ ᓇᒻᒥᓂᖃᐅᑎᓕᓐᓄᑦ 

ᐅᕝᕙᓗᓐᓃᑦ ᑎᒥᐅᔪᓄᑦ ᑐᓂᖅᑯᑎᒥᓂᕐᓂ 

ᐊᒻᒪᑦᑕᐅᖅ ᑕᕝᕙᓂᔅᓴᐃᓐᓇᖅ ᐃᑲᔪᖅᑐᑎᒃ 

ᑮᓇᐅᔾᔭᔅᓴᒐᑎᑦ ᐊᑯᓂᐊᓗᒃ ᐱᓕᕆᕙᑦᑐᑦ 

ᑮᓇᐅᔭᓂᑦ ᓄᐊᓴᐃᑎᑦᑎᓪᓗᑎᑦ. 

ᖃᐅᔨᒪᔭᐃᓐᓇᕆᒐᑦᑎᒍ ᑕᒪᒃᑯᐊ 

ᐃᑲᔪᖅᑎᐅᖃᑦᑕᖅᑐᐃᑦ ᐊᑯᓂᐊᓗᒃ ᐱᓕᕆᕙᒻᒪᑕ.  

ᑕᐃᒪ ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ 

ᓂᕆᔭᔅᓴᖃᕐᓂᐊᕐᖓᑕ, ᐅᖁᒻᒥᕋᔅᓴᖃᕐᓂᐊᕐᖓᑕ. 

ᑕᕝᕙᓂ ᑕᖅᑭᒥ ᐅᕝᕙᓘᓐᓃᑦ ᐱᓇᓱᐊᕈᓯᕐᒥ, 

ᖃᖓᑐᐃᓐᓇᒃᑯᓂᓛᒃ ᐊᑐᐃᓐᓇᕈᖅᓯᕕᐅᒐᐃᒻᒪᑕ 

ᑮᓇᐅᔾᔭᔅᓴᖏᑦᑐᓄᑦ ᐃᑲᔪᖅᑎᐅᔪᓄᑦ.  

 

ᐅᖃᖅᑎ, ᐊᒻᒪ ᒪᓕᒐᓕᐅᖅᑎᐅᖃᑎᓕᒫᒃᑲ 

ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ 

ᐊᐅᓚᔾᔭᐃᒋᐊᑦᑎᐊᓪᓚᕆᓲᖑᒻᒪᑦ, 

ᐆᒻᒪᖅᓯᒋᐊᓪᓚᕆᓲᖑᒻᒪᑦ ᓄᓇᕗᑦᒥᐅᑕᓂᑦ, 

ᐱᓕᕆᔾᔪᔾᔭᐅᓪᓗᑎᑦ ᑮᓇᐅᔾᔭᔅᓴᖏᑦᑐᓄᑦ, 

ᐃᑲᔪᖅᑎᓄᑦ. ᐊᐱᕆᒃᑲᓂᕐᓂᐊᕋᒪ ᑕᒪᓐᓇ 

ᐱᔾᔪᑎᒋᓪᓗᒍ, ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

ᑕᓯᐅᔭᕐᔪᐊᑉ ᐱᓇᓐᓇᖓᓂ ᓇᓄᓕᕆᓂᖅ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑎ. ᐊᕐᕕᐊᒥᐅᑦ 

ᐃᓱᒫᓘᑎᒋᔮᓂᑦ ᐱᔾᔪᑎᖃᕐᓂᐊᕋᒪ, 

ᓇᓄᖃᓗᐊᕐᓂᖅ. 

 

(ᑐᓵᔨᑎᒍᑦ) ᐅᖃᖅᑎ, ᑕᒪᓐᓇ ᓇᓄᕐᓂᑦ 

ᐊᐅᓚᑦᑎᒐᓱᐊᕐᓂᖅ ᓄᓇᓕᑦᑎᓐᓄᑦ ᐊᑯᓂᐊᓗᒃ  

ᐃᓱᒫᓗᒋᔭᐅᓯᒪᓕᕐᖓᑦ, ᓯᕗᓂᑦᑎᓐᓂᑦ 

ᐊᕐᕌᒎᓯᒪᔪᓂᑦ ᓂᕆᐅᑉᐸᔪᔪᒍᑦ, 

ᓄᓇᓕᓐᓃᓂᐊᖅᑐᒋᑦᑎᓪᓗᑕ ᓇᓄᕐᓂᑦ, 

ᑎᑭᕌᖅᑕᐅᖃᑦᑕᓂᐊᖅᑐᒋᓪᓗᑕ, ᐅᑭᐊᔅᓵᒥᑦ 

ᑭᓯᐊᓂᓕ ᐊᐅᔭᒃᑯᖔᖅ ᔪᓚᐃᒥ ᑕᑯᖃᑦᑕᓕᕋᑦᑕ 

ᑎᑭᔅᓴᕋᐃᓐᓇᖅᓴᐅᕙᓕᕐᖓᑕ.  

 

ᐊᕐᕕᐊᑦ ᒫᓐᓇ ᑕᕝᕙ ᐊᐅᑦᑎᓂᓪᓚᕆᒻᒦᑉᐳᑦ 

ᓇᓄᕐᓄᑦ, ᐊᓪᓛᒃ ᑖᒃᑯᐊ ᕼᐋᒻᓚᒃᑯᑦ ᕼᐊᓗᕖᖅᑐᓂᑦ  

ᐱᓐᖑᐊᕐᕕᖔᖓᓂᑦ 

ᐊᐃᔅᓯᖃᑦᑕᑎᑦᑎᒍᓐᓇᖅᑎᑦᑎᓚᐅᖅᑐᐃᑦ 

ᓯᓚᒥᐅᖏᖔᖅᑐᖅ ᐱᓱᕋᔭᓪᓗᑎᑦ.  

 

ᐅᖃᖅᑎ, ᑕᐃᒃᑯᐊ ᐊᕐᕕᐊᒥᐅᑕᐃᑦ 

ᐊᖏᕐᕋᖅᓯᒪᐃᓐᓇᖁᔭᔅᓴᐅᖏᒻᒪᑕ, ᐊᒻᒪᓗᑦᑕᐅᖅ 

ᐅᓗᕆᐊᓱᐃᓐᓇᕐᓗᑎᑦ ᐃᓅᓯᕐᒥᓄᑦ ᐱᖁᑎᒥᓄᓪᓗ. 

 

ᐅᖃᖅᑎ, ᐅᖃᓪᓚᕆᒍᒪᔪᖓ ᑕᒪᓐᓇ ᓇᓐᓄᒐᓱᓐᓂᖅ 

ᐊᑑᑎᖃᓪᓚᕆᒻᒪᑦ, ᐱᒻᒪᕆᐊᓘᓪᓗᓂᓗ 

ᓄᓇᑦᑎᓐᓄᑦ. ᑕᒫᓂ ᓄᓇᕗᑦᒥ 

ᓂᕿᖃᑦᑎᐊᖏᓐᓂᖅ, ᐊᒻᒪ 

ᐃᖅᑲᓇᐃᔮᔅᓴᖃᑦᑎᐊᖏᓐᓂᕐᓗ ᖃᐅᑕᒫᑦ 

ᐊᒃᓱᕈᕐᓇᐃᓇᖅᑐᓂ ᐊᒥᓱᒐᓚᓐᓄᑦ ᐊᖏᕋᓕᓐᓄᑦ. 

ᓇᓐᓄᓐᓂᖅ ᐊᖏᔪᑲᓪᓛᓗᓐᓂᑦ ᓂᕿᓂᑦ, 

ᐊᒥᕐᓂᓪᓗ, ᕿᓯᒻᒥᑦ ᓴᖅᑮᔪᓐᓇᕐᖓᑦ ᑖᔅᓱᒧᖓ 

ᐊᖑᓇᓱᑦᑎᐅᑉ ᐃᓚᖏᓐᓄᑦ.  

 

ᐅᖃᖅᑎ, ᐃᓄᐃᑦ ᐅᐱᒍᓱᑉᐸᖏᑦᑐᑦ 

ᑎᑭᕌᖅᑐᕈᓗᑐᐃᓐᓇᕐᓂᖅ ᓇᓐᓄᒋᐊᔅᓴᖅ, ᑭᓯᐊᓂᓕ 

ᓇᓂᓯᖁᓇᓪᓚᕆᑦᑑᒐᓗᐊᖅ ᐋᖅᑭᒍᑎᔅᓴᓂᑦ ᑕᒪᒃᑯᐊ 

ᐊᖑᓇᓱᑦᑏᑦ ᓇᓐᓄᒐᓱᒍᓐᓇᖅᑎᑕᐅᖃᑦᑕᕐᓗᑎᑦ 

ᐊᑐᐃᓐᓇᐅᓕᕋᐃᑉᐸᑕ, ᐃᒫᒃ ᓇᓐᓄᑦᑐᖃᕋᐃᒻᒪ 

ᑎᑭᕌᖅᑐᒥᓂᐅᔪᓂᑦ ᐊᖑᓇᓱᑦᑎ 

ᓇᓐᓂᐊᖅᑐᒥᓂᐅᓐᓇᓂ ᐱᓲᖑᒻᒪᑦ ᐱᒋᐊᖃᓕᕋᒥ 

ᑭᓯᐊᓂ. ᑕᐃᒪ ᐊᐅᓚᑕᐅᑦᑎᐊᕆᐊᖃᕐᖓᑕ 

ᓄᖑᑉᐸᓪᓕᐊᑎᑕᐅᓐᖏᓪᓗᑎᑦ. 

 

ᓇᓗᓇᓐᖏᑎᐊᖅᑐᖅ ᒐᕙᒪᒃᑯᑦ ᓇᓄᕐᓄᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᐊᒻᒪ ᓄᓇᕗᑦᒥ  

ᐆᒪᔪᓕᕆᔨᕐᔪᐊᒃᑯᑦ ᓈᓚᒃᑎᑦᑎᓂᕆᓂᐊᖅᑕᖓᑦ 

ᐅᖃᐅᓯᖃᕆᐊᖃᓪᓚᕆᓐᓂᐊᖅᑐᐃᑦ ᓇᓄᐃᑦ 

ᐊᐅᓚᑕᐅᓂᖏᓐᓂᑦ, ᐱᓪᓗᒋ, ᒪᑯᐊ 

ᑎᑭᕌᖃᑦᑕᖅᑐᐃᑦ ᑐᖁᑕᐅᒋᐊᖃᖅᐸᑦᑐᐃᑦ, 

ᐊᒻᒪᑦᑕᐅᖅ ᐊᒥᓱᕈᕆᐊᖅᑕᐅᓗᑎᑦ 

ᐊᒧᔭᐅᒍᓐᓇᖅᑐᐃᑦ ᓇᓄᐃᑦ. 

 

ᐊᐱᕆᒃᑲᓂᕐᓂᐊᕐᒥᔪᖓ ᑖᔅᓱᒪ ᒥᔅᓴᓄᑦ ᓈᒻᒪᓯᑉᐸᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᖑᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ, ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 4(2): 

ᐃᕐᓂᖏᑦ ᑎᑭᑦᑎᐊᕐᓂᖏᑦ ᐸᓐᓂᖅᑑᒧᑦ 

ᐅᒥᐊᒃᑯᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᐸᓐᓂᖅᑑᒥᐅᑦ ᑕᑯᓐᓇᖅᑐᑦ ᑕᐃᒃᑯᐊ 

ᑕᕝᕙᐅᕗᑏᖅᑲᒃᑲ, ᐊᓯᖏᓪᓗ ᐋᓐᓂᐊᕕᒻᒦᑦᑐᑦ 

ᐋᑐᕚᒥ ᐱᖃᓯᐅᑎᓪᓗᒋᑦ ᑕᑯᓐᓇᖅᑲᑕ 

ᐸᓐᓂᖅᑑᒦᓐᖓᖅᓯᒪᔪᐃᑦ. 

 

ᖁᕕᐊᒋᔭᓐᓂᑦᑕᐅᖅ ᐅᕙᓐᓃᖔᓗᐊᖅᑑᒐᓗᐊᒥᑦ 

ᓇᓗᓇᐃᖅᓯᑲᐃᓐᓇᕈᒪᒐᒪ. ᒫᓐᓇ 

ᓈᑦᑎᖑᔭᐅᓚᐅᖅᑐᒥᑦ ᐅᓪᓗᒃᑯᑦ ᐃᕐᓃᒃᑲ ᓄᐊᒪᓐ 

ᐅᑯᓕᖅ ᒪᐃᒃ, ᐄᑕᓐ ᐹᓪ ᒪᑭᑦᑐᖅ ᒪᐃᒃ, ᐊᒻᒪ 

ᐃᕐᖑᑕᕋ, ᐃᕐᖑᑕᓪᓗᐊᕋᑉᐸᑦᑕᕋ ᓇᐃᑦ. ᑕᒫᖓ 

ᐃᖃᓗᓐᓂᑦ ᐅᒥᐊᖅᑐᕆᐊᓚᐅᖅᓯᒪᒻᒪᑕ 

ᓈᑎᖑᔭᐅᑎᓪᓗᒍ ᐸᓐᓂᖅᑑᒧᑦ ᐅᓐᓄᒋᐊᓕᖅᑎᓪᓗᒍ 

ᐃᑉᐸᔅᓴᖅ ᑎᑭᓚᐅᕐᖓᑕ. 

 

ᑕᒪᓐᓇ ᖁᕕᐊᒋᒻᒪᕆᒃᑲᒃᑯ, ᑕᒪᓐᓇᓗ ᐅᑭᐊᔅᓵᒃᑯᑦ 

ᐱᔭᕆᐊᑐᓂᖅᓴᐅᓲᖑᒻᒪᑦ ᐃᖏᕐᕋᓇᓱᓐᓂᖅ ᐃᒫᒍᑦ. 

ᐊᓄᕆᑐᓂᖅᓴᐅᓕᖅᑐᓂᓗ, ᐊᓄᕇᓪᓗ 

ᐊᑯᓚᐅᓐᓂᖅᓴᐅᓕᖅᑐᑎᑦ, ᐃᑯᓪᓕᐊᓂᕐᓗ 

ᓇᐃᓐᓂᖅᓴᐅᕙᓕᖅᑐᓂ, ᐃᒪᐃᒃᑲᓗᐊᖅᑎᓪᓗᖑ 

ᐸᓐᓂᖅᑑᒧᑦ ᑎᑭᒍᓐᓇᑦᑎᐊᓚᐅᕐᖓᑕ. ᑕᒪᓐᓇ 

ᓯᕗᓕᑦᑎᓐᓄ ᐊᑐᖅᑕᐅᓲᖑᒻᒪᓐ 

ᑕᐃᒪᐃᑦᑑᓂᑯᖓᓄᑦ ᐃᓐᓃᒃᑲᒃ 

ᖁᕕᐊᒋᒻᒥᒐᒃᑭᑦᑕᐅᖅ ᑕᒪᔅᓱᒧᖓ ᓵᓐᖓᓇᓱᓐᓂᖏᑦ  

ᐃᓅᓱᒃᑲᓗᐊᖅᑐᑎᒃ ᑕᐃᒫᒃ ᐱᓇᓱᒃᑲᒥᒃ ᐱᔪᓐᓇᕋᒥᒃ 

ᐊᒻᒪ ᐊᒥᓱᐃᑦ ᖃᐅᔨᒪᔪᖓ ᐃᓅᓱᑦᑐᐃᑦ 

ᓇᒧᑐᐃᓐᓇᖅ ᖁᕕᐊᒋᔭᒥᓄᑦ ᐱᔪᒪᔭᒥᓄᑦ 

ᐊᓯᕙᖅᐸᒻᒪᑕ. 

 

ᑕᐃᒫᒃᑕᐅᖅ ᐅᖃᕈᓐᓇᒻᒥᔪᖓ ᐃᓕᔅᓯᑎᑐᑦ ᓇᓄᐃᑦ 

ᒥᔅᓵᓄᑦ ᐊᑐᓚᐅᖅᑕᖓ ᑕᐃᓐᓇ 

ᓇᓄᖃᓲᒻᒪᕆᐅᒻᒥᒻᒪᑦ. ᑕᐃᒪ ᐊᐃᕕᓕᕆᑎᓪᓗᒋᑦ 

ᐱᓕᕆᑎᓪᓗᒋᑦ ᓇᓄᒻᒧᑦ ᐅᐸᑦᑕᐅᓐᓂᕋᒥᒃ ᑕᐃᓐᓇ  

ᓇᓄᖅ ᑐᖁᑕᐅᔭᕆᐊᖃᓕᖅᑐᒥᓂᐅᓪᓗᓂ. 

ᑐᖁᑕᐅᓚᐅᖅᑎᓪᓗᒍᓗ ᓱᓕ ᓇᓄᒻᒧᑦ 

ᐅᐸᑦᑕᐅᒃᑲᓐᓂᒻᒥᒐᒥᒃ ᐊᖅᓵᖅᑕᐅᓪᓗᑎᒃ ᑖᒃᑯᓂᖓ 

ᐆᒪᔪᖅᑕᒥᓂᒃ. ᑕᐃᓐᓇᓗ ᓇᓄᖅ ᓇᓅᖃᑎᒥᓂᒃ 

ᓂᕆᓕᖅᑐᒥᓂᐅᓪᓗᓂ ᑕᒪᔾᔭ ᑕᐃᒪᐃᑦᑑᒻᒪᑕ 

ᓇᒥᑐᐃᓐᓇᖅ ᖃᐅᔨᕙᒃᑕᕗᑦ. 

 

ᑕᒪᓐᓇ ᓇᓗᓇᐃᕆᐊᑐᐃᓐᓇᖅᑕᕋ ᑕᐃᒫᒃ, ᑖᒃᑯᐊ 

ᐃᓐᓃᒃᑲᒃ ᐅᐱᒋᔪᒪᓪᓗᒋ ᐊᒻᒪᓗ ᑕᐃᒃᑯᐊ ᐊᖑᑏᑦ 

ᑕᐃᒪᐃᓪᓗᐊᖏᑦ ᐅᐱᒋᖃᓯᐅᑎᓪᓗᒋ ᓇᒥᑐᐃᓐᓇᖅ 

ᐱᓇᓱᑉᐸᑦᑐᑦ ᑕᐃᒫᒃ. ᑕᒪᔅᓱᒥᖓ ᖃᐅᔨᒪᔭᑦᑎᓐᓂᒃ 

ᓯᕗᓕᑦᑕᓗ ᖃᐅᔨᒪᔭᖓᓂᒃ ᐊᑐᖅᑲᑕ ᖃᐅᔨᒪᒐᑦᑕ 

ᑕᒪᓐᓇ ᐃᓅᑉ ᐅᖃᐅᓯᖓ ᐃᓕᖅᑯᓯᖓᓗ 

ᐊᑐᖅᑕᐅᖏᓐᓇᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

(ᑐᓵᔨᒃᑰᓕᖅᑐᖅ) ᑲᑎᒪᔾᔪᑎᒃᓴᖅ 4, ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5 (ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᕝᕕᒻᒧᑦ 

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᓯᕗᓕᖅᑎ 

ᑕᑉᑑᓇ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᖁᑎᑦ 

ᐅᖃᓗᒃᑎᑦᑎᔩ. ᑕᐃᒪᓗ ᖁᕕᐊᓲᑎᖃᖅᑐᖓ 

ᐃᓕᑕᖅᓯᔪᒪᓪᓗᖓ ᑖᒃᑯᓂᖓᑦ ᑕᒪᓃᑦᑐᓂᒃ. 

 

ᐅᖃᓗᒃᑎᑦᑎᔩ, ᑖᒻᓇ ᐊᐃᕙᔨᒋᔭᐅᔪᖅ ᒥᔅᑕ ᓴᐃᒪᓐ 

ᐊᕙ, ᑐᒡᓕᕆᔭᒑᓗ ᓄᓇᕗᑦᒥ ᐊᓚᒃ ᐸᑲᓐᔅ, ᐊᒻᒪᓗ 

ᕌᐳᑦ ᑲᐅᓴᓐ. ᑕᐃᒪᓗ ᐅᖃᓗᒃᑎᑦᑎᔩ, ᐳᕋᐃᔭᓐ 

ᑕᒪᓃᒃ, ᐊᐃᕙᑎᑦᑎᔨ ᑲᓇᑕᒥ. ᐅᖃᓗᒃᑎᑦᑎᔩ,  

ᐅᖄᑦᑎᐊᔾᔮᖏᑕᕋ, ᕼᐅᒥᑦ ᐸᕼᐋ, ᑲᓇᑕᒥᑦᑕᐅᖅ 

ᐊᐃᕙᔨᐅᔪᖅ, ᑳᓕᓐ ᒍᕋᐅᓐᑦ ᑐᒡᓕᕆᔮ ᑲᓇᑕᐅᑉ 

ᐊᐃᕙᔨᐅᑉ ᐊᒻᒪᓗ ᐅᓪᓗᕆᐊᖅ ᕼᐋᓐᓴᓐ, 

ᐊᐃᕙᔨᐅᔪᖅ ᓄᓇᕗᑦ ᑐᓐᖓᕕᒃᑯᓐᓄᑦ. 

ᖁᔭᓇᖅᑯᑎᑦ ᐅᖃᓗᒃᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕝᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᖓᓯ 

ᐅᖃᖅᑎᑦᑎᔩ. ᐃᖅᑯᓪᓕᖅᑲᐅᒐᒪ ᑖᒃᑯᐊ ᒪᒃᑯᑦᑐᐃᑦ 

ᑕᒫᓂ ᑲᑎᒪᔭᖅᑐᖅᓯᒪᒻᒪᑕ. ᑖᒃᑯᐊ 

ᐃᓕᓴᕆᔪᒪᓕᒻᒥᔭᒃᑲ. 

 

ᓯᕗᓪᓕᖅ ᑖᓐᓇ ᑖᓂᐅᓪ ᓄᕙᓕᖓᒃ, 

ᓴᓂᑭᓗᐊᒻᒥᐅᑕᖅ. ᓂᑯᕕᒍᓐᓇᕈᕕᑦ. ᔮᔅᓱᐊ ᑲᓪᓗᒃ, 

ᖃᐅᓱᐃᑦᒃᑐᒥᐅᑕᖅ. 

ᓚᐃᓚ ᐅᓈᓕᒃ, ᑭᒻᒥᕈᒻᒥᐅᑕᖅ. 

ᓰᓕᐊ ᐊᒡᓚᒃ, ᒥᑦᑎᒪᑕᓕᐅᒻᒥᐅᑕᖅ. 

ᔨᐅᕆ ᓚᐃᓴ, ᐸᖕᓂᖅᑑᒻᒥᐅᑕᖅ ᐊᒻᒪᓗ 

ᕆᐸᑲ ᕿᓚᕝᕙᖅ, ᑕᒫᓂ ᐃᖃᓗᒻᒥᐅᑕᖅ 

ᐃᑲᔪᖅᑎᐅᔪᖅ. ᖁᔭᓐᓇᒦᒃ, ᑐᓐᖓᓱᑦᑎᑦᐊᕆᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕝᕕᒻᒧᑦ. ᒪᓕᒐᓕᐅᕝᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ, 

ᐅᖃᖅᑎᑦᑎᔩ. ᐊᒻᒪ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᐃᓕᑕᖅᓯᖃᑎᒋᔪᒪᔭᒃᑲ ᑕᒪᓃᑦᑐᓂᒃᑕᐅᖅ 

ᐃᒃᓯᕚᖅᑐᓂᒃ. ᑖᒃᑯᐊ ᓯᓚᑦᑐᖅᓴᕝᕕᐅᑉ 

ᑲᑎᒪᔨᒋᔭᖏᑦ ᓄᓇᕗᑦᒧᓐ ᑲᑎᒪᔨᐅᔪᑦ.  

ᐅᑯᐊᖑᔪᐃᑦ: ᒪᑕ ᒪᐃ, ᑖᓐᓇ 

ᐃᒃᓯᕙᐅᑕᕆᔭᐅᓚᐅᐱᓪᓚᒃᑐᖅ ᑭᕙᓪᓕᒻᒥ. 

ᑖᓐᓇ ᐋᑕᒻᔅ, ᑭᕙᓪᓕᒻᒦᓐᖔᒻᒥᔪᖅ. 

ᐃᓕᓴᐱ ᕋᐃᔭᓐ, ᑕᒫᓐᖓᑦ ᕿᑭᖅᑕᓂᑦ ᐊᒻᒪ 

ᐋᓕᓴᓐ ᑯᒪᓐ. ᑖᓐᓇ ᐃᓕᓐᓂᐊᖅᑐᓂᒃ 

ᑭᒡᒐᖅᑐᐃᖃᑦᑕᖅᑐᖅ ᐊᒻᒪᓗ  

ᔭᐃᓴᓐ ᑲᐅᐸᓐᑐ, ᑖᓐᓇᑦᑕᐅᖅ ᓴᓇᔨᓄᑦ 

ᑭᒡᒐᖅᑐᐃᖃᑦᑕᒻᒥᔪᖅ. ᑖᒃᑯᐊ ᑕᒡᕙ ᑕᒫᓂ 

ᐃᒃᓯᕚᖃᑕᐅᔪᐃᑦ ᐸᑦᑕᒃᑐᖅᑕᐅᓕ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᑦ ᐃᓕᓴᖅᓯᓂᖅ. ᐊᖓᔪᖅᑳᖅ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑖᓐᓇ 

ᐸᓐᓂᖅᑑᕐᒥᓐᖓᖅᑐᖅᑕᐅᖅ 

ᖃᐅᔨᒪᔭᐅᑦᑎᐊᑲᓐᓂᖁᓪᓗᒍ ᑕᒡᕙᓃᒻᒪᑦ ᔨᐅᕆ 

ᓚᐃᓴ. ᑖᓐᓇ ᐱᓕᕆᕙᑦᑐᖅ ᖃᓄᑐᐃᓐᓇᖅ 

ᐃᑲᔪᖅᐸᑦᑐᖅ ᐸᓐᓂᖅᑑᒥ ᖃᐅᔨᒪᓂᐊᖅᐸᕗᑦ 

ᐊᒻᒪᓗ ᐸᓐᓂᖅᑑᑉ ᓯᓚᑖᓂ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᖁᔭᓐᓇᒦᒃ. (ᑐᓵᔨᑎᒍᑦ) ᐳᓛᕆᐊᖅᑐᓄᑦ 

ᐃᓯᖅᓯᒪᔪᓄᑦ ᐃᓕᑕᖅᓯᓂᖅ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓂᕈᐊᖅᑎᒃᑲ ᑕᕝᕗᖓᖃᑦᑕᓲᖑᒻᒪᑦ, ᓲᕐᓗ ᓵᓚᒪᑦ  

ᐅᕋᐃᐊᓐ, ᐊᓂᑯᓗᒋᔭᐅᔪᖅ ᐃᓕᓴᐱ ᐅᕋᐃᐊᒧᑦ, 

ᓂᕈᐊᖅᑎᒋᓪᓗᒍ ᐊᖏᖃᑎᒌᑦᑎᐅᖃᑕᐅᓪᓗᓂᓗ 

ᐱᔪᓐᓇᐅᑎᑖᕋᓱᐊᖅᑎᓕᕆᔨᖁᑎᑦᑎᓐᓄᑦ ᐊᒻᒪ 

ᐃᓕᓴᕆᔪᒪᓪᓗᒍ ᒫᒃ ᑖᒻᓴᓐ ᐊᐃᕙᑦᑎᐅᖃᑕᐅᔪᖅ. 

 

ᐃᓕᓴᕆᔪᒪᓗᐊᕐᒥᔭᕋ ᐃᖃᓗᐃᑦ ᐊᓯᐊᓄᑦ 

ᓅᖃᑖᓚᐅᖅᑐᖅ ᑕᒫᓃᑲᐃᓐᓇᕋᓗᐊᖅᑐᓂ, ᓄᑲᕋ 

ᐳᕌᑦᓕ ᕼᐃᒃᔅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᓕᓴᖅᓯᓂᖅ. ᐊᖓᔪᖅᑳᖅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐃᓅᓱᒃᑐᓄᑦ 

ᐃᓕᑕᕆᔭᐅᕋᑖᖅᑐᐃᑦ ᑖᒃᑯᐊ ᐃᓚᖏᑦ 

ᐃᓕᑕᕆᓂᐊᕐᒥᒐᒃᑭᑦ ᐃᖅᑲᓇᐃᔭᖅᑎᒋᔭᐅᔪᖅ ᑖᓐᓇ 

ᐃᕐᓂᒪᓗ ᐱᖃᑎᐊᓗᐊ, Hᐋᑭᖃᑎᒋᓲᕆᓪᓗᓂᐅᒡᓗ 

ᓵᓚᒪᓐ ᕋᐃᔭᓐ ᑕᒡᕗᖓ ᑐᓐᖓᓱᑦᑎᐊᕆᑦ ᐊᒻᒪᓗ 

ᑖᓐᓇ ᕆᐸᑲ ᕿᓚᕝᕙᖅ ᑕᐃᔭᐅᖅᑲᐅᔫᒐᖅ 

ᑐᓐᖓᓱᒋᑦ. ᑖᓐᓇᓗ ᓴᓂᓪᓕᕆᔭᕋ ᐅᕙᒍᑦ 

ᐃᓪᓗᖓᑕ ᖃᓂᒋᔭᖓᓂ ᑕᕝᕙᓃᓐᒥᒻᒪᑦ 

ᑭᒡᒐᖅᑐᖅᑎᒐ ᐲᑕ ᒫ ᐊᒻᒪ ᑖᒃᑯᐊ 

ᐃᖅᑲᓇᐃᔭᖃᑎᒋᕙᓚᐅᖅᓯᒪᒻᒥᔭᒃᑲ 

ᑐᓐᖓᕕᒃᑯᓐᓃᑎᓪᓗᖓ ᐱᖓᓱᑦ ᐃᓕᑕᕆᓂᐊᕋᒃᑭᑦ 

ᐃᓕᑕᕆᔭᐅᕋᑖᖅᑑᒐᓗᐊᑦ ᑖᑦᓱᒪ ᐊᓂᐊ ᐃᓚᖓ 

ᐳᕌᑦ ᕼᐃᒃᔅ. ᑐᓐᖓᓱᒋᑦ, ᐊᒻᒪᓗ ᐋᓕᔅᑐ ᑳᒻᐳᓪ, 

ᑐᓄᑦᑎᓐᓂ ᑖᓐᓇᓗ ᐅᓪᓗᕆᐊᖅ Hᐋᓐᓴᓐ, ᑖᒃᑯᐊ 

ᑕᐃᒪ ᑐᓐᖓᓱᑦᑎᑉᐸᒃᑲ. ᐃᓅᓱᑦᑑᔪᒥᑦᑕᐅᖅ 

ᐳᐃᒍᖅᑕᐅᔪᖃᕋᑖᕐᒪᑦ ᑖᓐᓇ ᐃᒃᐱᐊᕐᔪᖕᒥᐅᑕᖅ, 

ᓯᐊᕆᓛ ᑲᓪᓗᒃ, ᑐᓐᖓᓱᖃᑕᐅᒋᑦᑕᐅᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᒃᑰᖏᑦᑐᖅ) ᐅᕙᖓᑦᑕᐅᖅ 

ᑐᓐᖓᓱᖁᔨᑦᑎᐊᕐᒥᔪᖓ ᐋᓯ ᐅᕗᓐᖓᖅᑐᑯᓗᒻᒥᒻᒪᑕ 

ᐃᓚᒃᑲ ᓄᐊᑯᓗᒃᑲ ᒪᕐᕈᒻᒪᕇᒃ ᑕᕝᕙᓃᒻᒪᑕ, ᕋᓱᓪ 

ᐊᕿᐊᕈᖅ ᐊᒻᒪᓗ ᐸᐅᓗᓯ ᐊᕿᐊᕈᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᑦ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑦ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ, ᑭᓯᐊᓂᓕ 

ᐃᓕᓴᖅᓯᔪᒪᖕᒥᒐᒪ ᓄᓇᑦᑎᓐᓂ ᑭᒡᒐᖅᑐᖅᑕᓐᓂᒃ 

ᐃᓄᖁᑎᒋᔭᐅᔪᑦ, ᒥᔅ ᔪᐊᓇ ᖁᐊᓴ ᐊᒻᒪᑦᑕᐅᖅ  

ᐊᐃᑉᐸᖓ ᑎᐊᕆ ᐅᔭᕋᒃ, ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᐅᑉ ᐃᓗᐊᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

(ᑐᓵᔨᑎᒍᑦ) ᖁᔭᓐᓇᒦᒃ ᑲᑎᒪᔩᑦ. ᐅᖃᐅᓯᒃᑯᑦ 

ᐊᐱᖅᑯᑎᓄᑦ ᐱᓚᐅᓐᖏᓐᓂᑦᑎᓐᓂᒃ ᒫᓐᓇᐅᓂᖓᓂ 

ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ 

ᐃᓗᓐᓇᖏᓐᓂᒃ ᒪᓕᒐᖏᓐᓂᒃ. ᒪᓕᒐᓕᐅᖅᑏᑦ 

ᑲᑎᒪᔨᖓᑕ ᐃᓗᓕᖃᕐᒪᑕ ᐊᔾᔨᒌᓐᖏᑦᑐᓂᒃ 

ᒪᓕᒐᕐᓂᒃ ᐊᑐᖅᑕᐅᔭᕆᐊᖃᕐᓂᖏᓐᓂᒃ ᑎᒍᒥᐊᒐᐃᑦ 

ᐅᐃᔭᒨᖅᑐᑦ ᖃᕆᓴᐅᔭᒐᓚᐃᑦ, ᑲᑎᒪᑎᓪᓗᑕ 

ᑕᐃᒪᐃᑦᑐᓂᒃ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᑲᑎᒪᑐᐃᓐᓇᖅᑎᓪᓗᒋᓪᓗ ᐊᑐᕆᐊᖃᓐᖏᓐᓇᑦᑕ. 

ᑕᒪᒃᑯᐊ ᒪᓕᒐᐃᑦ ᐅᑐᖅᑕᐅᔭᕆᐊᖃᓐᖏᒻᒪᑕᒎᖅ 

ᐅᖄᓚᐅᑎᕋᓛᑦ, ᑎᒍᒥᐊᒐᐃᑦ ᐊᐃᔭᒨᖅᑐᓪᓗ 

ᐊᑐᕆᐊᖃᓐᖏᓇᑦᑕ. 

 

ᑕᒪᒃᑯᐊ ᒪᓕᒐᐃᑦ ᐊᑐᖅᑕᐅᔭᕆᐊᖃᓐᖏᒻᒪᑕᒎᖅ 

ᐅᖄᓚᐅᑎᕋᓛᑦ ᑎᒍᒥᐊᒐᐃᑦ, ᐅᐊᔭᒨᖅᑐᓪᓗ 

ᐊᑐᖅᑕᐅᒋᐊᖃᓐᖏᑦᑐᑦ, ᐊᐱᖅᓱᕐᓇᐅᑎᓪᓗᒍ 

ᐅᖃᐅᓯᒃᑯᑦ. ᐱᔾᔪᑎᒋᓪᓗᒍ 

ᐊᐅᓚᖅᑎᑦᑎᑲᑕᖃᑦᑕᕆᐊᖃᓐᖏᑦᑐᑦ, 

ᐅᖃᓪᓚᖃᑎᒌᖃᑦᑕᕆᐊᖃᓐᖏᑦᑐᑦ ᐃᓘᓐᓇᖏᑦ 

ᒪᓕᒐᓕᐅᖅᑏᑦ ᑕᐃᒪᐃᓕᖓᑎᑦᑎᔪᑦ, 

ᐊᐅᓪᓗᔾᔨᓂᖅᓴᐅᖁᓪᓗᒋᑦ ᑕᒪᒃᑯᓂᖓ 

ᑲᑎᒪᒃᔪᑎᒋᔭᓐᖏᓐᓂᑦ. 

 

ᑖᒃᑯᐊᓗ ᒪᓕᒐᐃᑦ ᐅᕙᓐᓄᑦᑕᐅᖅ ᐅᖃᖅᑎᐅᓪᓗᖓ 

ᐊᑐᕐᒪᑕ, ᐊᒻᒪᓗᑦᑕᐅᖅ ᒪᒥᐊᑉᐳᖓ ᐃᑉᐸᔅᓴᖅ 

ᖃᒥᑦᑕᕆᐊᔅᓴᖅ ᐳᐃᒍᕐᓂᕋᒃᑯ ᐅᖄᓚᐅᑎᕋᓛᕋ 

ᑲᑎᒪᒃᔪᐊᖅᑎᓪᓗᑕ. 

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐅᖃᖅᑎ: ᖁᔭᓐᓇᒦᑦᑎᐊᖅᐸᔅᓯ, ᑕᓵᑦᑎᐊᕋᔅᓯ 

ᑕᒪᑐᒥᖓ. ᑲᔪᓯᓂᐊᕋᑦᑕ ᒫᓐᓇ.. 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ 

ᐅᖅᓱᖅᑑᒧᑦ, ᒥᔅᑕ ᐋᑯᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 195 - 4(2): ᐊᐅᖏᔭᖅᑕᐅᓃᑦ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᒫᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᕌᖅᑎᑦᑐᒪᔭᕋ.  

 

ᐅᖃᖅᑎ, ᒥᓂᔅᑕ ᖃᐅᔨᒪᒻᒪᑦ ᐅᖅᓱᖅᑑᖅ 

ᐅᖓᓯᑦᑑᓪᓗᓂ ᓄᓇᓕᓐᓂᑦ ᓄᓇᖃᑎᒋᔭᐅᒻᒪᑦ, 

ᐊᐅᓪᓚᖅᑎᑦᑎᔪᑎᐅᖃᑦᑕᖅᑐᓂᑦ ᖃᐅᔨᓴᕈᑎᒃᓴᓂᑦ. 

ᓲᕐᓗ ᐊᐅ ᑕᒪᒃᑯᐊ ᐊᐅᓪᓚᖅᑎᑕᐅᖃᑦᑕᕆᐊᖃᕐᒪᑕ, 

ᐃᓛᓐᓂᒃᑯᑦ ᑭᖑᕙᕆᐊᖃᑦᑕᖅᑐᓂᑦ ᖃᖓᑕᓲᒃᑯᑦ 

ᐃᖅᑲᓇᐃᔭᖅᑎᑭᔅᓴᓂᕐᒧᑦ, ᐅᕙᓘᓐᓃᑦ 

ᑐᑭᓕᐅᖅᑕᐅᑦᑎᐊᕐᓂᖏᑦᑕᕌᖓᒥᑦ ᑕᐃᒃᑯᐊ 

ᖃᐅᔨᓴᖅᑕᐅᕈᑎᑦ ᑕᐃᒪᓐᓇ 

ᐃᓅᓕᓴᖅᑕᐅᔭᕆᐊᓕᐅᒐᓗᐊᑦ 

ᐃᓅᓕᓴᖅᑕᐅᖏᓚᕿᖃᑦᑕᕐᒪᑕ ᑭᖑᕙᖅᓯᒪᔪᒃᑯᑦ 

ᐃᓅᓕᓴᖅᑕᐅᖃᑦᑕᕐᒪᑕ. 

 

ᑕᖅᑭᐅᕋᑖᖅᑐᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᐅᓪᓚᖅᑎᑦᑎᓚᐅᖅᑐᖓ ᑕᒪᑐᒧᖓ 

ᐃᖏᕐᕋᓂᕐᒧᑦ ᖃᐅᔨᓴᐃᓇᓱᑦᑎᓪᓗᖓ, ᑕᒪᒃᑯᐊ 

ᐊᐅᓄᑦ ᖃᐅᔨᓴᕈᑎᐅᖃᑦᑕᖅᑐᑦ, 

ᖃᐅᔨᓴᖅᑕᐅᑲᓐᓂᖃᑦᑕᖁᓪᓗᒋᑦ. ᒥᓂᔅᑕ ᑕᒪᑐᒧᖓ 

ᕿᒥᕐᕈᓇᖅᑐᕕᓂᐅᖁᓇᐅᒐᓗᐊᖅ ᐊᒻᒪ 

ᑭᐅᔪᓐᓇᖁᓪᓗᒍ ᐊᐱᖅᑯᑎᒋᔭᐅᔪᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᑦ 

ᐱᐅᓯᖃᖅᑐᖃᕐᒪᖔᖅ, ᐊᐅᓚᑦᑐᓇᓐᖏᑕᖏᓪᓗ 

ᖃᐅᔨᓴᖅᑕᐅᔾᔪᑏᑦ ᐊᐅᖏᓐᓄᑦ 

ᖃᐅᔨᓴᖅᑕᐅᔾᔪᑎᖏᑦ, 

ᖃᐅᔨᓴᖅᑕᐅᒃᑲᓐᓂᕆᐊᖃᓲᖑᕙᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ 

ᐊᒻᒪ ᓇᑯᕐᒦᒃ ᑖᔅᓱᒪ ᒪᓕᒐᓕᐅᖅᑎᐅᖃᑎᒻᒪ 

ᐊᐱᖅᓱᒫᖓ ᑕᒪᑐᒥᖓ. ᐄ, ᑕᐃᓐᓇ ᐃᖅᑲᐅᒪᔭᕋ  

ᐊᐱᖅᑯᑎᒋᓚᐅᖅᑖ. 

 

ᑕᒪᒃᑯᐊᖏᓛᖅ ᑭᕙᓪᓕᕐᒥ ᐊᐅᖏᖅᓯᓂᐅᖃᑦᑕᖅᑐᑦ, 

ᑕᐃᒪ ᐃᒫᒃ Regional ᑕᐃᓗᒍ ᐊᕕᑦᑐᖅᓯᒪᓂᖏᑦ 

ᓄᓇᓖᑦ ᐅᐸᑦᑕᐅᓂᕆᖃᑦᑕᖅᑕᖓ ᑕᒪᓐᓇ, ᖃᓄᖅ 

ᕿᒥᕐᕈᔭᐅᖏᓐᓇᐅᔭᕐᒪᑦ ᑭᓱᓕᒫᓪᓚᕇᑦ  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓇᑦᑕᐅᖃᑦᑕᑎᓪᓗᒋᑦ ᑖᓐᓇ ᐃᓚᒋᔭᐅᒻᒪᑦ. 

ᖃᓄᖅ ᕿᓚᒻᒥᐅᓂᖅᓴᒃᑯᑦ 

ᖃᐅᔨᓴᖅᑕᐅᔪᖃᕈᓐᓇᖅᐸ, ᐊᒻᒪ ᖃᓄᖅ ᓄᓇᓕᓐᓂ 

ᖃᐅᔨᓴᖅᑕᐅᔪᖃᖅᐸᓪᓕᐊᒍᓐᓇᖅᐸ? ᑕᒪᓐᓇ 

ᐊᐱᖅᑯᑕᐅᖏᓐᓇᐸᒻᒪᑦ. 

 

ᒫᓐᓇ ᑭᕙᓪᓕᕐᒥ ᑖᒃᑯᐊ ᖃᐅᔨᓴᖅᑕᐅᔾᔪᑎᒃᓴᐃᑦ 

ᐃᖃᓗᑦᑑᑦᑎᐊᕐᒧᓪᓗ, ᖁᕐᓗᒃᑑᒧᓪᓗ ᑕᐃᒪ 

ᒫᓐᓇᒎᖅ. ᐃᓛᒃ ᖃᓪᓗᓇᐅᔭᕐᓗᒍᖃᐃ. 

 

(ᑐᓴᔨᑎᒍᑦ) ᑖᒃᑯᐊ ᓇᓗᓇᖅᑑᔭᖅᑐᑦ 

ᐃᓗᐊᖅᓯᒪᒻᒪᑕ ᖁᕐᓗᖅᑐᖅ, ᑕᐃᒪ ᑖᒃᑯᐊ 

ᐊᐅᓪᓚᖅᑎᑦᑎᖃᑦᑕᓂᐊᕐᒪᑕ ᐃᖃᓗᑦᑑᑎᐊᒧᑦ. 

ᑕᐃᒪ ᑖᒃᑯᐊ ᐱᕙᓪᓕᐊᓂᕆᔭᖏᑦ ᕿᑎᕐᒥᐅᓂᑦ 

ᑕᑦᑕᒪᓕᕐᓂᕆᔭᖏᓪᓗ ᑖᒃᑯᐊ 

ᐱᕚᓪᓕᖅᓯᒪᔪᑎᖃᕈᓐᓇᕐᓗᒋᑦ 

ᓇᓗᓇᐃᖅᑑᑎᒋᔭᐅᓂᐊᖅᑐᑦ ᑖᒃᑯᐊ. ᑖᒃᑯᐊ 

ᐊᓂᑎᑕᐅᓂᐊᕐᓂᖓᓂᑦ ᕿᑎᕐᒥᐅᑦ ᐃᓗᐊᓄ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓇᖅᑯᖅ. 

ᐊᐱᖅᑯᑎᒃᓴᒃᑲᓐᓃᒃᑲ ᑕᑯᖅᑰᕐᓂᕐᒪᒋᑦ. 

 

>>ᐃᓪᓚᖅᑐᑦ 

 

ᑕᐃᒪ ᒪᑐᕈᒥᑎᑖᒃᑯ ᑭᐅᑦᑎᐊᕐᒪᒍ ᑖᓐᓇ, 

ᖁᔭᓐᓇᖅᑯᖅ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᑭᓐᖑᐊᖅ. 

 

ᐊᐱᖅᑯᑦ 196 - 4(2): 

ᐊᔪᖅᓴᓗᐊᖅᑕᐃᓕᒪᔪᓕᕆᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓇᖅᑐᑦ ᐅᖃᖅᑏ. 

ᑕᐃᒪ ᐊᐱᖅᑯᑎᒋᓂᐊᕋᒪ, ᑖᒃᑯᓄᖓᑦ 

ᐃᓄᓕᕆᔨᐅᔪᓄᑦ ᑐᕌᖓᔪᖅ. 

 

ᑕᐃᒪ ᐊᐱᖅᑯᑎᒋᔭᐅᓯᒪᔫᒐᓗᐊᖅ ᑖᓐᓇ 

ᐊᔪᖅᓴᑐᓕᐊᖃᑦᑕᖅᑐᓂᒃ ᐃᓕᖓᔪᓄᑦ 

ᐅᖃᐅᑎᓗᒍᓗ ᑕᒪᐅᖓ. ᑕᐃᒪ ᓴᓂᔨᒋᔭᐅᔪᑦ 

ᓴᐅᒥᐅ’ᒪᑕ ᑕᒫᓂ ᓄᓇᕗᑦ ᐃᓗᐊᓂ. 

 

ᑕᐃᒪᓗ ᐊᑭᓕᕋᖅᑐᒐᐅᓇᑎᒃ 

ᓴᓇᔫᖏᓐᓇᐅᖃᑦᑕᕐᒪᑕ. ᓂᖅᖠᖅᑎᑦᑎᔨᐅᔪᓄᓪᓗ 

ᐊᔪᕐᓇᕈᑕᐅᕙᒃᑲᓗᐊᖅᑎᓪᓗᒍ. 

 

ᐊᐱᖅᑯᑦ, ᐅᖃᖅᑏ, ᑖᑉᑯᓄᖓ ᐊᐱᕆᔪᒪᔭᕋ 

ᐃᓄᓕᕆᔨᐅᔪᓄᑦ. 

 

2014-15, ᐊᖏᖅᑕᐅᒪᖕᒪᑦ $2,179,000 

ᐊᔪᖅᓴᖅᑐᓄᑦ ᐃᓂᖓᓄᑦ. ᒥᓂᔅᑕᒧᑦ ᐊᐱᖅᑯᑎᒋᔭᕋ 

ᑖᒻᓇ ᒐᕙᒪᒃᑯᓐᓄᑦ ᑖᒻᓇ ᐊᑐᖅᑕᐅᕙ ᑖᑉᑯᓄᖓ 

ᐊᔪᖅᓴᖅᐸᓪᓕᐊᖅᑐᓄᑦ ᐃᑲᔫᑎᒃᓴᐅᖁᓪᓗᒋᑦ. ᑕᐃᒪ 

ᐃᑲᔪᖅᓯᒪᔾᔪᑕᐅᔪᓐᓇᕐᓗᓂ ᓄᓇᓕᖕᒥᐅᓄᑦ. ᑕᐃᒪ 

ᐊᔪᖅᓴᕈᑎᖃᖃᑦᑕᖅᑐᓄᑦ ᖃᐅᑕᒫᑦ 

ᓄᓇᓕᖕᒥᐅᑕᐅᔪᓄᑦ. ᖁᔭᓇᖅᑯᑎᑦ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᕆᔨᓄᑦ 

ᒥᓂᔅᑕᐅᔪᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐊᐱᖅᑯᑎᖃᕐᒪᑦ. ᑖᒃᑯᐊ 

ᑮᓇᐅᔭᑦ ᐃᑲᔪᕈᓐᓇᕆᐊᒃᓴᐃᑦ ᑖᑉᑯᓂᖓᑦ. 

ᓂᕆᑦᑲᐃᓐᓇᓱᐊᖃᑦᑕᖅᑐᓂᒃ ᓱᑕᖃᑦᑎᐊᓐᖏᑦᑐᓄᑦ. 

ᑖᒃᑭᐊ ᐃᑳᖅᐸᑦ ᑲᑎᒪᓕᕈᑉᑕ  

ᖃᓄᖅᑑᒻᒪᕆᖕᓂᐊᕐᒪᑕ ᑭᓯᐊᓂᒡᓕ ᐅᐱᕐᖔᖅ 

ᑲᖏᖅᖠᓂᕐᒥ ᑲᑎᒪᑎᓪᓗᑕ ᐅᓇ 

ᐊᖏᕈᑕᐅᒻᒪᕆᒃᑐᖅ. 

 

ᐃᓄᓐᖑᐃᓂᖅ, ᐊᖓᔪᖅᑳᑦ ᓄᑕᖅᑲᒥᖕᓂᒃ 

ᑲᒪᑦᓴᐃᑦᓯᐊᕐᓂᕐᒥᒃ ᐊᖏᕈᑎᖃᖅᓯᒪᖕᒪᑕ. ᐃᒪᓐᓇ 

ᐊᑐᖅᑕᐅᓂᐊᖅᑑᖅᓯᒪᓐᖏᒻᒪᑕ ᑲᑎᒪᖅᑳᖅᑎᓪᓗᒋᑦ 

ᐅᑭᐅᓄᑦ ᑕᓪᓕᒪᓄᑦ ᐃᓗᐊᖅᓯᓯᒪᓐᓇᐅᓇᓵᕐᒪᑕ 

ᑕᐃᒪᓐᓇ ᑭᐅᔪᓐᓇᖅᐸ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᕝᕙᐅᓱᒃᑐᖓ ᐊᐱᖅᑯᑎᒐ ᑭᐅᔭᖅᑲᐃᓐᖏᑉᒪᑦ. 

ᖃᓄᑐᐃᓐᓇᓕᒫᑦᑎᐊᖅ ᐊᐱᖅᑯᑎᒋᓂᐊᖅᑕᕋᓕ ᐅᓇ 

ᖃᐅᔨᒋᐊᕐᓗᒍ ᑖᓐᓇ $2,179,000 ᓱᓕ 

ᖃᐅᔨᓴᐃᔾᔪᑕᐅᖃᑦᑕᖅᓯᒪᖕᒥᖕᒪᑦ ᐊᒻᒪ 

ᑲᑎᒪᔾᔪᑕᐅᕈᓗᔭᖃᑦᑕᖅᓯᒪᓪᓗᓂ. ᐊᕐᕌᒍᑦ ᑕᓪᓕᒪᑦ 

ᒪᑭᒪᓂᖅ ᐸᕐᓇᐅᑎᖓᓂ ᐃᓗᐊᓂ ᖃᔅᓯ ᑖᓚᐃᑦ 

ᑮᓇᐅᔭᐃᑦ ᑕᕝᕙᓂ ᐊᑐᖅᑕᐅᓯᒪᕙᑦ ᐅᓪᓗᒥᒧᑦ 

ᑎᑭᖦᖢᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ 

ᒥᓂᔅᑕᒋᔭᐅᔪᖅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᒡᓗ, ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᒃᓯᕙᐅᑖᖦᖤᓕ, ᒪᒥᐊᓇᖅ. ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᐊᐱᖅᑯᑎᖃᕐᒪᑦ ᖃᓄᖅ ᐊᑭᑎᒋᔪᒥᒃ 

ᑮᓇᐅᔭᕐᒥᒃ ᐊᑐᕆᐊᒃᓴᑉᑎᓐᓂᒃ ᐅᑉᓗᒥᒧᑦ. 

 

ᑖᒻᓇ ᖃᐅᔨᒪᓐᖏᓐᓇᑉᑯ ᑖᒻᓇ 

ᐃᖏᕐᕋᕙᓪᓕᐊᖏᓐᓇᕐᒪᑦ. ᑖᑉᓱᒪ 

ᐊᔪᖅᓴᖅᑕᐃᓕᓂᐅᑉ ᒥᒃᓵᓄᑦ. ᓂᕿᒃᓴᐅᑎᓕᕆᔩᑦ  

ᐃᓄᖕᓂᒃ ᓂᕿᒃᓴᖅᑎᑦᑎᖃᑦᑕᖅᑐᑦ ᓂᕿᑖᕈᑎᒃᓴᓂᒃ 

ᐊᓐᓄᕌᖅᑖᕈᑎᒃᓴᓂᒡᓗ. 

 

ᑖᑉᑯᐊᓕ ᒪᑭᒪᓂᐅᑉ ᒥᒃᓵᓄᑦ ᑐᕌᖓᔪᑦ ᖃᓄᖅ 

ᐃᑲᔪᕈᓐᓇᖅᐱᑎᒍᑦ ᓄᐊᖃᑎᒃᑯᑦ 

ᐊᔪᖅᓴᑕᐃᓕᓂᕐᒥᒃ. ᑕᐃᒪᓐᓇ ᒐᕙᒪᑐᑦ 

ᐊᐅᓚᓂᖃᖅᖢᓂ ᑕᐃᒪᓐᓇ ᖃᐅᔨᓴᖅᑕᐅᓯᒪᖕᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑕᕝᕙᓐᖓᑦ $2,179,000-

ᓂᒃ ᐊᖏᖅᑕᐅᓚᐅᖅᓯᒪᒻᒪᑕ ᐊᕐᕌᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᑐᖅᑕᐅᓕᕐᒪᑕ 

ᐅᓪᓗᒥ. ᐃᓚᖏᓪᓗ ᑐᑭᓯᔪᖓ ᐊᑐᖅᑕᐅᖃᑦᑕᖅᑐᑦ 

ᓂᖃᐃᑑᑎᒋᔭᐅᓪᓗᑎᒃ. 

 

ᑭᓯᐊᓂ ᐊᐱᖅᑯᑎᒐ ᐱᓪᓗᒍ ᐅᓄᖅᑐᐊᓗᓐᓂᒃ 

ᓄᓇᕗᒻᒥ ᐃᑲᔪᖅᑐᐃᔨᑕᖃᕐᒪᑦ 

ᐊᑭᓕᖅᓱᖅᑕᐅᖏᑦᑐᓂᒃ ᑕᖃᔪᐃᑦᑑᓪᓗᑎᒃ 

ᐃᑲᔪᖅᑎᐅᖃᑦᑕᕐᒪᑕ ᓄᓇᓕᓐᓂ ᓂᕿᓂᒃ 

ᑐᓂᕐᕈᓯᖅᓯᖃᑦᑕᕐᓗᑎᒃ ᐊᑭᖃᓐᖏᑦᑐᓂᒃ 

ᑐᓂᐅᖅᑲᖅᑕᐅᖃᑦᑕᕐᓂᐊᕐᒪᑕ ᐊᒻᒪᓗ ᓇᒻᒥᓂᖅ 

ᐱᓕᕆᕕᖃᖅᑐᑦ ᑕᐃᒪᓐᓇᒃ 

ᐋᖅᑭᒃᓱᐃᖃᑦᑕᕆᓪᓗᑎᒃ. ᐊᐱᖅᑯᑎᒐ ᐅᓇ: ᐅᓪᓗᒥ 

ᑕᕝᕙᓐᖓᑦ $2,179,000-ᓂᒃ ᓱᓕ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ 

ᖃᐅᔨᓴᐃᔾᔪᑕᐅᓂᐊᖅᐹᑦ ᑲᑎᒪᑎᑕᐅᒃᑲᓐᓂᕐᓗᑎᓪᓗ, 

ᐅᕝᕙᓘᓐᓃᑦ ᓱᕐᕋᔾᔮᓐᖏᓚᑦ 

ᐊᑭᓕᖅᓱᖅᑕᐅᖏᑦᑐᓄᑦ ᑐᓂᔭᐅᖏᓐᓇᕐᓗᑎᑦ 

ᓇᒻᒥᖃᖅᑎᓂᒃ ᓂᕿᑖᕐᕕᓕᕆᔪᓐᓇᖁᓪᓗᒋᑦ 

ᓂᕆᔨᐊᖅᑐᕐᕖᓪᓘᓐᓃᑦ ᓄᓇᕘᒥ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ $2 

ᒥᓕᐊᓐ ᐃᓚᖃᖅᑐᒥᒃ ᑐᑭᓯᓇᓱᐊᑦᑎᐊᒻᒪᑦ. ᑭᓯᐊᓂ  

ᑭᐅᒻᒪᕆᓪᓗᒍ ᑭᐅᓂᖅ ᐊᔪᕋᒃᑯ ᐅᑉᓗᒥᐅᔪᖅ, ᑖᒻᓇ 

ᐊᔾᔨᒌᓐᖏᑦᑐᓄᑦ ᐊᑐᖅᑕᐅᒻᒪᑦ, ᓂᕿᐅᑉ ᐊᑭᖏᑦ 

ᓈᓴᐃᓂᖅ ᓄᓇᕗᑦ ᓈᓴᐃᔨᕐᔪᐊᖏᓐᓄᑦ ᐊᓯᓄᓪᓗ 

ᓂᕿᖃᑦᑎᐊᕐᓂᐅᑉ ᒥᒃᓵᓄᑦ ᐊᔾᔨᒌᓐᖏᑦᑐᓄᑦ 

ᒪᑭᒪᓂᐅᑉᓗ ᒥᒃᓵᓄᑦ ᐃᓕᖓᒻᒪᑦ. ᐊᒥᓱᓄᑦ ᑖᓐᓇ 

ᐊᑕᐅᓯᖅ ᑮᓇᐅᔭᐃᑦ ᐃᓕᖓᒻᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 197 - 4(2): ᑕᓯᐅᔭᕐᔪᐊᑉ 

ᐱᓇᓐᓇᖓᓂ ᓇᓄᓕᕆᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᑐᐱᕆ 10-ᖑᑎᓪᓗᒍ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᖅᓯᒪᒻᒪᑕ 

ᐃᓄᓕᒫᖅᑎᑦᑎᔪᒫᕐᒪᑕᒎᖅ ᑎᓯᐱᕆᐅᓕᖅᐸᑦ 

ᐅᖃᐅᓯᖃᕈᒪᓪᓗᑎᒃ ᓄᑖᖅ ᓇᓐᓄᒃᑕᐅᔪᓐᓇᖅᑐᓂᒃ 

ᑕᓯᐅᔭᕐᔪᐊᑉ ᐱᓇᓐᓇᖓᓂ. ᓇᓗᓇᐃᖅᓯᓚᐅᕐᒥᔪᐃᑦ 

ᑐᓂᔭᐅᔪᓐᓇᕐᓂᐊᕐᒪᑕᒎᖅ ᑎᑎᕋᖅᑕᐅᔪᓂᒃ 

ᓄᕕᐱᕆ 12, 2014 ᑐᖔᓄᑦ. 

 

ᐊᕐᕕᐊᕐᒥᐅᑦ ᐊᑕᖏᖅᑐᐃᓐᓇᐅᔭᕆᐊᖃᖅᐸᓚᐅᖅᐳᑦ 

ᓇᓐᓄᒍᓐᓇᐅᑎᒥᓂᒃ ᐊᑦᑕᓇᖅᑕᐃᓕᒍᑕᐅᓪᓗᑎᒃ 

ᐃᓅᓯᕆᔭᓄᑦ ᐱᖁᑎᒋᔭᓄᓪᓗ. ᑕᐃᒪᐃᓐᓂᖓᓄᑦ  

ᓇᓐᓄᒐᓱᒍᒪᔪᐃᑦ ᖃᓄᖅᑑᕐᕕᒃᓴᖃᕈᓐᓇᖅᐸᓐᖏᓚᑦ 

ᓇᓐᓄᒐᓱᓐᓂᕐᒥᒃ. 

 

ᒥᓂᔅᑕ ᐊᖏᕈᓐᓇᖅᐹ ᑎᑎᕋᖅᓯᒪᔪᓂᒃ 

ᑐᓂᓯᔪᓐᓇᕋᔭᕐᒪᖔᖅ ᐆᒪᔪᓕᕆᔨᕐᔪᐊᑯᓐᓄᑦ 

ᐃᓚᔭᐅᒋᐊᖁᔨᓗᓂ ᓇᓐᓄᒃᑕᐅᔪᓐᓇᖅᑐᓂᒃ  

ᑕᓯᐅᔭᕐᔪᐊᑉ ᐱᓇᓐᓇᖓᓂ ᐱᔾᔪᑎᒋᓗᒋᑦ 

ᓇᓄᖃᓗᐊᖃᑦᑕᕐᓂᖓ ᐊᕐᕕᐊᑦ ᖃᓂᒋᔮᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᖁᔭᓐᓇᒦᓪᓗ 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 

ᐊᐱᖅᓱᕐᖓᑦ. ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᓯᒪᒻᒪᑕᐃᓛᒃ ᓇᓄᓕᕆᓂᕐᒧᑦ ᑕᒪᒃᑯᐊ 

ᐆᒪᔪᓕᕆᓂᕐᒦᑦᑐᓕᒫᑦᑎᐊᑦ ᒫᓐᓇ 

ᐃᖅᑲᓇᐃᔭᖅᓯᒪᔪᑦ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᓇᓄᓕᕆᓂᖅ ᑖᕙᓂ ᐱᓇᓐᓇᖔᖓᓂ ᑕᓯᐅᔭᕐᔪᐊᑉ 

ᑕᐃᒫᒃ ᑕᐃᔭᐅᖃᑦᑕᐸᓪᓚᐃᔪᖅ. 

 

ᑖᓐᓇ ᑕᓯᐅᔭᕐᔪᐊᑉ ᐱᓇᓐᓇᖓᓂ ᓇᓄᓕᕆᓂᖓ 

ᑖᓐᓇᑦᑕᐅᖅ ᑲᑐᔾᔭᐅᒻᒪᑦ ᒫᓂᑑᐸᒧᑦ ᐊᒻᒪ ᑕᐃᒃᑯᐊ 

ᐃᒪᓐᓇ ᐱᔾᔪᑎᒋᓪᓗᒍᑦᑕᐅᖅ ᑕᒪᒃᑯᐊ ᓇᓄᓕᕆᓃᑦ 

ᑕᐃᒪᐃᓕᖓᑎᓪᓗᒋᑦ ᒫᓂᑑᕙ ᐃᓚᐅᑎᓪᓗᒍᑦᑕᐅᖅ, 

ᑖᒃᑯᐊᑦᑕᐅᖅ ᑲᓇᑕᒥ ᐊᕙᑎᓕᕆᔨᒃᑯᑦ, NTI-ᑯᓪᓗ 

ᑕᒪᒃᑯᐊ. 

 

ᐊᒻᒪ ᑖᓐᓇ ᐊᕙᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᑦ 

ᓴᖅᑮᔪᒫᕐᓂᐊᑐᐃᓐᓇᐅᒻᒪᑕ ᑕᐃᑯᖓ 

ᓈᓚᓐᓂᖅᑕᖃᓕᖅᑲᑦ. ᓇᓗᓇᓐᖏᒻᒪᑦ ᑕᐃᑲᓂ 

ᖃᓄᐃᓕᖓᔪᔅᓴᐅᓛᕐᒪᖔᑕ ᑖᒃᑯᐊ ᓈᓚᓐᓃᑦ 

ᐱᔾᔪᑎᒋᓪᓗᒋᑦ ᓈᓚᓐᓂᒃᑰᕆᐊᖃᖅᑐᓂᓗ ᑕᒪᓐᓇ, 

ᑖᒃᑯᐊ ᓇᓐᓄᑦᑕᐅᖃᑦᑕᕆᐊᓖᑦ ᐅᓄᕐᓂᖏᑦ 

ᓇᓗᓇᓐᖏᑦᑐᖅ ᑕᐃᑲᓂ ᐅᖃᐅᓯᐅᓛᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓯ 

18, 2014-ᖑᑎᓪᓗᒍ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ 

ᐅᓄᑲᓪᓚᑦᑐᓂᑦ, ᐱᔾᔪᑎᒋᓪᓗᒍ ᐱᖓᓐᓇᖓᓂᑦ 

ᑕᓯᐅᔭᕐᔪᐊᖅ ᓇᓄᐃᑦ ᒥᔅᓵᓄᑦ. ᑕᐃᔅᓱᒪᓂ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐱᓕᕆᕕᖓᒎᖅ ᒫᓐᓇ ᑲᑎᓪᓗᒋᑦ  

ᐆᒪᔪᖅᑕᐅᔪᓐᓇᖅᑐᑦ 45-ᕌᕈᓐᓇᖅᑎᑦᑎᓗᑎᑦ 

ᐱᖓᓐᓇᖓᓂᑦ ᑕᓯᐅᔭᕐᔪᐊᖅ. ᑕᐃᒪᓐᓇᑦᑕᐅᖅ 

ᐅᓄᕐᓂᖃᖅᑎᒋᔪᖅ ᓂᒋᖅᐸᓯᐊᓃᑦᑐᑦ ᑕᓯᐊᔭᕐᔪᐊᖅ 

ᑕᐃᕗᓐᖓᖅᑕᖅᑐᑦ ᓇᓄᐃᑦ. ᐅᖃᓚᐅᓐᖏᒻᒪᑦ 

ᑕᐃᔅᓱᒪᓂ ᐱᖓᓐᓇᖓᓂᑦ ᓇᓄᐃᑦ ᑕᓯᐅᔭᕐᔪᐊᖅ 

ᖃᓄᐃᓕᖓᒻᒪᖔᑕ. 

 

ᒥᓂᔅᑕᖃ ᖃᐅᔨᒪᒻᒪᑦ ᒫᓐᓇᐅᔪᖅ ᓇᓐᓄᒐᔅᓴᐃᑦ 

ᐱᖓᓐᓇᖓᓂᑦ ᑕᓯᐅᔭᕐᔪᐊᖅ 24-ᖑᒻᒪᑕ. 

ᐊᓯᔾᔨᑐᐃᓐᓇᕆᐊᓕᒃ ᑖᒃᑯᐊ 

ᑲᑎᒪᔭᕇᓚᐅᖅᑎᓪᓗᒋᑦ ᓄᓇᕗᑦᒥ 

ᐆᒪᔪᓕᕆᔨᒃᔪᐊᒃᑯᑦ ᓈᓚᒃᑎᐅᓗᑎᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ 

ᖃᓄᐃᓕᐅᓕᕐᒪᖔᑕ ᑲᑎᓐᖓᔪᖅ 

ᐆᒪᔪᖅᑕᐅᔪᓐᓇᖅᑐᑦ, ᓇᓐᓄᒐᔅᓴᐃᑦ ᐱᓪᓗᒋᑦ 

ᐱᖓᓐᓇᖓᓂᑦ ᑕᓯᐅᔭᕐᔪᐊᖓᑕ Hudson Bay. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ. ᐃᓛ ᒫᓐᓇ ᑕᐃᓐᓇ 

ᓇᓄᓕᕆᔾᔪᑦ ᐊᓯᓐᖑᓚᐅᓐᖏᓐᓂᖓᓂᑦᑕᐅᖅ 

ᓄᓇᕗᑦᒧ ᑖᒃᑯᐊ ᓇᓐᓄᑦᑕᐅᒋᐊᓖᑦ ᐅᓄᕐᓂᖏᑦ, 

ᕿᒥᕐᕈᔭᐅᑎᓪᓗᒍᓗ ᐊᒻᒪᓗ ᓈᓚᕐᓂᑰᕐᓂᐊᑎᓪᓗᒍ  

ᒫᓐᓇ ᓇᓗᓇᐃᕆᒍᓐᓇᖏᑦᑐᖓ 

ᖃᓄᐃᓕᖓᓂᐊᕐᒪᖔᖅ, ᑖᒃᑯᐊ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᓇᓄᓕᕆᔾᔪᑕᐅᔪᑦ ᐅᓪᓗᒥ 

ᑐᑭᓯᔭᐅᓯᒪᑦᑎᐊᕈᑎᑦ ᐊᐅᓚᒃᑕᐅᑦᑎᐊᑐᐊᕈᑎᒃ 

ᓄᓇᓕᓐᓄᑦ ᐱᕚᓪᓕᕈᑎᒃᓴᐅᔪᓐᓇᕐᖓᑕ. ᓄᓇᓖᑦ 

ᐃᓚᖏᑦ ᓇᓐᓄᒐᔅᓴᒥᓂᒃ ᑲᒪᑦᑎᐊᖅᑐᐃᑦ, 

ᓇᓄᓕᒻᒦᓪᓚᕆᒃᑲᓗᐊᖅᑐᑎᑦ ᐃᓚᖏᑦ 

ᓇᓐᓄᒐᔅᓴᓂᑦ ᐅᓄᖅᓰᒋᐊᕈᓐᓇᐸᒻᒪᑕ. ᑖᓐᓇ  

ᓇᓄᓕᕆᔾᔪᑕᐅᔪᖅ ᐅᓪᓗᒥ, ᑕᒫᓂ ᓄᓇᕗᑦᒥ 

ᑕᐃᒪᐃᓕᖓᑎᑦᑎᓂᑯᖓᓄᑦ.  

 

ᑕᒪᓐᓇ, ᑕᒪᓐᓇᑦᑕᐅᖅ ᐊᕐᕕᐊᒥᑦ 

ᐃᓕᓴᕆᐅᒪᑦᑎᐊᓪᓚᕆᑦᑕᕋ ᐱᓕᕇᓐᓇᑎᓪᓗᒋᑦ 

ᑕᐃᒃᑯᐊ ᓇᓄᓕᕆᖃᑦᑕᓪᓚᕆᑦᑐᐃᑦ, 

ᐱᓕᕆᖃᑦᑕᖅᑐᐃᓪᓗ, ᐊᒻᒪᓗ ᐃᖅᑲᓇᐃᔭᖅᑎᒋᔭᕗᑦ 

ᑖᔅᓱᒥᖓ ᑲᒪᑦᑎᐊᖅᓯᒪᓂᑯᖏᓐᓄᑦᑕᐅᖅ 

ᖃᓄᐃᓕᔪᖃᓚᐅᖅᓯᒪᓐᖏᒻᒪᑦ, 

ᐊᓕᐊᓇᐃᒍᓱᖃᑕᐅᕙᑦᑐᖓ. ᑭᓯᐊᓂ 

ᐅᖃᕈᓐᓇᖏᑦᑐᖓ ᒫᓐᓇ ᑖᓐᓇ ᐊᕐᕕᐊᒧᑦ, 

ᑖᕗᖓᐃᓛᒃ ᑭᕙᓪᓕᐅᕐ ᐃᓚᖓᓄᑦ ᑕᐅᓄᖓ 

Western Hudson-ᖑᓂᕋᖅᑕᐅᖃᑦᑕᖅᑐᒧᑦ. ᑖᓐᓇ 

ᓇᓄᓕᕈᔾᔪᑦ ᑕᐃᒪᐃᓕᖓᓂᑯᖓᓄᑦ 

ᐅᓄᖅᓯᒋᐊᕈᓐᓇᕐᒪᖔᕐᓘᓐᓃᑦ, ᐅᕝᕙᓘᓐᓃᑦ 

ᖃᑦᑏᓐᓇᕈᕆᐊᕋᔭᕐᒪᖔᑕ ᐅᖃᕈᓐᓇᖏᑦᑎᐊᕋᒪ. 

ᐅᖃᖅᑎᑦᑎᔨ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, 2014-17 ᐱᓕᕆᐊᔅᓴᑦ ᐸᕐᓇᐅᑎᖓᓐᓄᑦ 

ᐱᓕᕆᕕᖓᓐᓄᑦ ᐊᕙᑎᓕᕆᔨᒃᑯᑦ, 

ᐅᖃᖅᓯᒪᓚᐅᕐᒪᑕ ᓯᕗᓪᓕᐊᑎᓯᒪᔭᖏᑦ 2014-15 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓐᓄᑦ 

ᐱᔭᕇᖅᑕᐅᖁᓪᓗᒍ ᑖᒃᑯᐊ 

ᐊᑐᓕᖅᑎᑕᐅᕙᓪᓕᐊᓗᑎᑦ ᓇᓄᐃᑦ 

ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᔅᓴᖓ ᓄᓇᕗᑦᒥ. 

ᒥᓂᔅᑕ ᐅᖃᕈᓐᓇᖅᐹ ᐸᕐᓇᐅᑎ 

ᐱᔭᕇᖅᑕᐅᓯᒪᓕᖅᐹ? ᐱᔭᕇᖅᑕᐅᓯᒪᓕᖅᐸᑦ 

ᖃᓄᐃᑦᑐᓂᑦ ᐸᕐᓇᒃᓯᒪᕕᓯ 

ᐊᑐᓕᖅᑎᑕᐅᕙᓪᓕᐊᖁᓪᓗᒍ ᐸᕐᓇᐅᑎ ᐅᓪᓗᒥᒧᑦ 

ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐄ, ᑖᓐᓇ ᓄᓇᕗᑦᒧ ᓇᓄᓕᕆᔾᔪᑕᐅᔪᖅ ᐊᒻᒪ 

ᓇᓄᓕᕆᔾᔪᑕᐅᔪᒫᕐᓂᐊᖅᑐᒥᑦ 

ᐋᖅᑭᓱᖅᑕᐅᕙᓪᓕᐊᔪᒥᑦ ᐊᐱᖅᑯᓯᖃᕋᑖᕐᖓᑦ. ᑖᓐᓇ 

ᑕᒫᓂ ᐊᕐᕌᒍᒥᑦ ᓄᑖᒥᑦ ᔮᓐᓄᐊᕆᒥ 

ᐆᒪᔪᓕᕆᔨᔾᔪᐊᒃᑯᓐᓄᑦ ᓴᖅᑮᕚᓪᓗᒍᒪᔪᒍᑦ 

ᑕᒪᔅᓱᒪᐅᑉ ᒥᔅᓵᓄᑦ ᓇᓄᓕᕆᔾᔪᑕᐅᖃᑦᑕᓛᓕᖅᑐᐃᑦ.  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᑕᐃᒪ ᒫᓐᓇ ᐃᖅᑲᓇᐃᔮᖑᓪᓗᓂ 

ᐱᓕᕆᐊᖑᓪᓗᓂ ᑕᐃᒪᐃᑦᑑᒻᒪᓐ. ᑖᓐᓇ ᑕᐃᒫᒃ 

ᒫᓐᓇ ᓇᓗᓇᐃᕈᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓛᒃ. 

 

ᐊᐱᖅᑯᑦ 198 - 4(2): ᐆᒪᔪᕐᓄᑦ 

ᑎᒥᓕᕆᕕᓐᓄᑦ ᑳᓐᑐᕌᖑᔪᐃᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᑉᓱᒪ 

ᒪᓕᒐᓕᐅᖅᑎᐅᖃᑎᒪ ᐅᖅᓱᖅᑑᒧᑦ 

ᐊᐱᖅᓱᖅᑲᐅᒻᒪᑦ. ᐊᔾᔨᓪᓚᖓᓂᒃ ᐊᐱᖅᓱᓐᓂᐊᖅᑕᕋ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᓄᓇᕗᒻᒥ ᓄᓇᓖᑦ 

ᒥᑭᑦᑑᑕᐅᒻᒪᑕ ᐱᔨᑦᓯᕋᕈᓐᓇᓗᐊᖏᖦᖢᑎᒡᓗ 

ᓇᓗᓇᐃᑦᑎᐊᖅᓯᒪᔪᒥᒃ. ᑕᐃᒪᓕ ᓴᐳᒻᒥᔭᐅᖁᓪᓗᑕ 

ᐋᓐᓂᐊᓕᖅᑕᐃᓕᒪᖁᓪᓗᑕ ᑕᐃᒃᑯᓂᖓ 

ᐱᔨᑦᓯᖅᑕᐅᔭᕆᐊᖃᕋᑦᑕ ᐊᐅᖕᓂᒃ 

ᖃᐅᔨᓴᐃᕕᖃᑦᑕᖅᑐᓄᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ 

ᐊᐅᓐ ᐊᒻᒪ ᓂᕿᓃᓐᖔᖅᑐᑦ ᓂᖀᑦ 

ᐊᑦᑕᓐᓇᖏᒃᑲᓗᐊᒻᒪᖔᑕ ᓂᕆᔭᕆᐊᒃᓴᖅ. 

 

ᑳᓐᑐᕌᖑᔪᖅ ᑕᐃᒪᐃᑦᑐᓄᑦ ᐱᔨᑦᓯᕈᑏᑦ 

ᓴᓇᔭᐅᓚᐅᖅᓯᒪᒻᒪᑕ ᐊᕐᕌᒍᓄᑦ ᐅᓄᖅᑐᓄᑦ 

ᐊᓂᒍᖅᑐᓄᑦ ᐊᒻᒪ ᐊᐅᓚᓂᖃᑦᑎᐊᖅᓯᒪᓪᓗᑎᒃ. 

ᖃᐅᔨᓴᒐᒃᓴᐃᑦ ᖃᐅᔨᓴᖅᑕᐅᑦᑎᐊᖃᑦᑕᖅᖢᑎᒃ 

ᐊᒻᒪᓗᑦᑕᐅᖅ ᐅᑎᖅᑎᑕᐅᑲᐅᑎᒋᕙᓚᐅᕋᓗᐊᒻᒪᑕ 

ᐊᓯᔾᔨᒻᒪᓐ ᑕᒪᓐᓇ. ᖃᓄᐃᒻᒪᒃᑭᐊᕐᖓᐃᑦ ᒥᓂᔅᑕ 

ᐅᖃᕈᓐᓇᖅᐹ ᒥᓂᔅᑕ ᖃᓄᐃᒻᒪᑦ ᒥᓂᔅᑕ ᖃᓄᐃᒻᒪᑦ 

ᐊᓯᔾᔨᒻᒪᖔᑕ ᑳᓐᑐᕌᒋᖃᑦᑕᖅᑕᖓ  

ᖃᐅᔨᓴᐃᕕᐅᖃᑦᑕᖅᑐᓄᑦ. ᑕᐃᒃᑯᐊ ᐊᐅᖕᓄᑦ 

ᖃᐅᔨᓴᕈᑏᑦ ᐃᓅᓕᓴᖅᑕᐅᓂᐊᖅᑐᓄᑦ 

ᐊᐅᓪᓚᖅᑎᑕᐅᑲᐅᑎᒋᖃᑦᑕᕈᓐᓃᒻᒪᑕ ᒫᓂᑐᕝᕙᒧᑦ 

ᑭᓯᐊᓂ ᒫᓐᓇ ᐋᓐᑎᐅᕆᔪᑐᖄᓗᒻᒧᑦ 

ᐊᐅᓪᓚᖅᑎᑕᐅᖃᑦᑕᓕᒻᒪᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐᖅ) ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑎᑦᑎᔩ. 

(ᑐᓵᔨᒃᑰᓕᖅᑐᖅ) ᐅᓄᖅᓯᕙᓪᓕᐊᒻᒪᑕ ᑕᐃᒃᑯᐊ 

ᕿᑎᒻᒥᐅᓂᑦ ᐊᔪᕈᓐᓃᖅᐸᓪᓕᐊᓂᖏᑦ ᐊᐅᖕᒥᒃ 

ᖃᐅᔨᓴᕈᑎᒋᖃᑦᑕᖅᑕᖓ ᐱᐅᓯᒋᐊᖅᑎᑦᑎᓂᐊᖅᑐᖅ 

ᑕᒪᒃᑯᓂᖓ ᖃᐅᔨᓴᕈᑎᐅᖃᑦᑕᖅᑐᓂᒃ ᓄᓇᕗᑦ 

ᓯᓚᑖᓃᑦᑐᓂᒃ ᑕᑎᖃᖏᓐᓂᖅᓴᐅᓕᓐᓂᐊᕋᑦᑕ. 

ᒫᓐᓇᐅᔪᖅ ᖃᐅᔨᓴᕈᑏᑦ ᑕᒪᒃᑯᐊ ᓄᓇᕗᒻᒥ 

ᖃᐅᔨᓴᖅᑕᐅᔪᓐᓇᖏᑦᑐᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐋᑐᕚᒧᑦ ᕿᑎᒻᒥᐅᓂᓐ ᔭᓗᓇᐃᕝᑰᖅᖢᑎᒃ 

ᐃᖃᓗᒃᑎᒎᖅᖢᑎᒡᓗ ᒫᓐᓇᐅᔪᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᖅᑲᐅᔭᕋ ᑭᒡᒐᖅᑐᖅᑕᓐᓃᓐᖔᖅᓯᒪᓪᓗᒍ 

ᑭᕙᓪᓕᒻᒥ. ᑕᐅᓄᖓᒍᖅ, ᐃᓛᒃ 

ᐊᓯᓐᖑᖅᑎᑕᐅᓚᐅᖅᓯᒪᖕᒪᒎᖅ ᑖᓐᓇ 

ᑳᓐᑐᕌᒃᓂᕆᖃᑦᑕᖅᑕᖓ ᐊᐅᓚᖅᑎᑦᑎᓂᒻᒥᒃ 

ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ 

ᐊᐅᖏᖅᑕᐅᓯᒪᒐᓚᒃᑐᓄᑦ. ᓲᒻᒪᑦ 

ᒫᓂᑐᕝᕙᒨᖅᑕᕈᓐᓃᖅᐸᓐ? ᓱᖕᒪᑦ ᐋᓐᑎᐅᕆᔪᒧᖔᖅ 

ᐊᐅᓪᓚᖅᑎᑕᐅᓯᒪᖃᑦᑕᓕᖅᐸᓐ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᐋᓐᓂᐊᖅᑕᐃᓕᓂᒻᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ ᐅᖃᖅᑎᑦᓯᔩ. 

ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᕋᓱᓚᐅᖅᑐᐃᓐ ᒫᓐᖓᑦ 

ᕿᑎᒻᒥᐅᓂᒃ ᐊᑐᕚᒧᑦ ᑕᐃᑰᓇ ᐃᐊᑦᒪᓐᑕᑰᖅᓱᑎᒃ  

ᑕᒪᓐᓇ ᕕᓂᐸᒡ ᑐᓴᐅᒪᓗᐊᓐᖏᓐᓇᒃᑯ ᖃᓄᖅ 

ᐊᑐᖅᑕᐅᖃᑦᑕᖅᑎᒋ)ᖅᓴᖔᑦ, ᒪᒥᐊᓇᐅᒐᓗᐊᖅ 

ᑐᓴᕆᐊᑦᓯᐊᒃᑲᓐᓂᓛᖅᑯᖓ. 

 

ᒫᓐᓇᓕ ᐊᑐᖅᑕᐅᖃᑦᑕᖅᓯᒪᔪᐃᓐ ᑕᐃᒃᑯᐊ 

ᓈᒻᒪᓈᖅᓯᒪᓐᖐᓐᓇᖅᐸᑐᒎᖅ ᒫᓂᓐ ᐃᖃᓗᓐᓂ 

ᖃᓄᖅᑑᕋᓱᑉᐸᓪᓕᐊᒻᒥᔪᐃᓐ ᑕᒫᓂ ᐊᐅᖕᓂᒃ  

ᖃᐅᔨᓴᕈᑕᐅᖃᑦᑕᖅᑐᖅ 

ᐱᓕᕆᐊᖑᕙᓪᓕᐊᒍᒪᓪᓗᓂ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑭᓗᐊᒧᓪᓗ 

ᑕᐅᑐᒍᓐᓃᖃᑦᑕᕋᒃᑭᓐ. 

 

ᐅᖃᖅᑎᑦᑎᔩ ᑖᔅᓱᒪ ᐊᐱᖅᑯᑎᒪ ᐃᓚᒋᖅᑲᐅᔭᖓ 

ᑖᓐᓇ, ᑕᒪᒃᑯᐊ ᓂᖀᑦ ᖃᐅᔨᓴᖅᑕᐅᔭᕆᐊᖃᕋᖓᒥᒃ 

ᑲᖏᖅᖠᓂᒻᒥ ᐊᐅᓪᓚᖅᑎᑕᐅᕙᓚᐅᖅᓯᒪᖕᒥᖕᒪᑕ 

ᑭᕙᓪᓕᕐᒥ ᐊᒻᒪ ᖃᐅᑐᐃᓐᓇᖅ ᓲᕐᓗ ᐅᑭᐊ ᐊᐃᕖᑦ 

ᐋᓐᓂᐊᖃᓐᖏᒃᑲᓗᐊᕐᒪᖔᑕ 

ᖃᐅᔨᓴᖅᑕᐅᒋᐊᖅᖢᑎᒃ ᑲᖏᖅᖠᓂᕐᒧᑦ 

ᐊᐅᓪᓚᖅᑎᑦᑎᕙᓚᐅᖅᓯᒪᒐᑦᑕ ᐊᒻᒪᓗ 

ᖃᐅᑐᐃᓐᓇᖅᑎᓪᓗᒍ ᓇᓗᓇᐃᖅᑕᐅᓪᓗᑎᒃ. 

 

ᑕᐃᓐᓇ ᐱᑕᖃᕈᓐᓃᖅᑎᑕᐅᓚᐅᕐᒥᖕᒪᑦ 

ᑰᒡᔪᐊᕐᒧᖔᖅ, ᑰᒡᔪᐊᖅ ᑯᐸᐃᒃᒧᖔᖅ 

ᐊᐃᓪᓚᖅᑎᑦᑎᔭᕆᐊᖃᕐᓇᖅᓯᖃᑦᑕᖅᖢᓂ ᐊᑭᓂ 

ᑕᒪᓐᓇ ᐅᑕᖅᑭᓐᓇᖃᑦᑕᕐᒪᑦ. ᑖᓐᓇᖃᐃ 

ᓴᖅᑭᑎᑕᐅᒃᑲᓐᓂᕈᓐᓇᕋᔭᓐᖏᓚᖅ ᖃᐅᔨᓴᕐᕕᒃ 

ᑕᒪᒃᑯᓄᖓ ᓂᕿᓄᑦ 

ᐋᓐᓂᐊᕐᓂᐊᖅᑐᖃᓐᖏᒃᑯᓗᐊᕐᒪᖔᑦ 

ᑲᖏᖅᖠᓂᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᐋᓐᓂᐊᖅᑕᐃᓕᓂᒻᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ, ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᓂᕿᒧᑦ 

ᑐᕌᖅᑲᐅᓐᖏᒻᒪᑕ ᖃᐅᔨᒪᖁᓪᓗᒋᑦ ᑐᓵᒧᑦ. ᐃᓄᖕᒧᑦ 

ᐊᐅᖏᖅᑕᐅᔾᔪᑎᐅᖃᑦᑕᖅᑐᐃᑦ ᑭᓯᐊᓂ 

ᐅᖃᐅᓯᕆᖅᑲᐅᒐᒃᑭᑦ. ᑕᒪᓐᓇᓕ ᑐᓴᐅᒪᓐᖏᓐᓇᒃᑯ  

ᐅᖃᐅᓯᕆᔭᖓ ᐃᒻᒪᖄ ᐊᕙᑎᓕᕆᓂᐅᑉ 

ᐊᖓᔪᖅᑳᖓᓄᑦ ᐊᐱᖅᑯᑎᒋᔪᓐᓇᖅᑕᕋᓗᐊᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓴᓂᑭᓗᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 199 - 4(2): ᑕᓯᐅᕐᔪᐊᑉ ᓂᒋᐊᓂ 

ᓇᓄᓕᕆᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᑉᓗᒃᑯᑦ ᓴᓂᑭᓗᐊᕐᒥᐅᑦ. ᑕᐃᒪ ᐊᐱᕆᖅᑲᐅᖕᒪᑦ 

ᒪᓕᒐᓕᐅᖅᑎᐅᖃᑎᒐ ᑖᑉᑯᓂᖓ ᑰᑕᐃᑦ 

ᐃᓚᒋᐊᖅᑕᐅᓂᒃᓴᖏᑕ ᒥᒃᓵᓄᖅ ᑭᓯᐊᓂᓕ 

ᐊᐱᕆᓂᐊᕋᒪ ᑰᑕᐃᑦ 

ᖃᔅᓰᓐᓇᕈᕆᐊᖅᑕᐅᓂᖏᓐᓂᒃ. 

 

ᑕᖅᑭᑦᑕ ᐱᒋᐊᓕᓵᕐᓂᖓᓂ ᐊᕙᑎᓕᕆᔨᒃᑯᑦ 

ᑲᓇᑕᒥ ᑐᓴᖅᑎᑦᑎᓚᐅᕐᒪᑕ ᓄᑖᒥᒃ 

ᐊᖏᖃᑎᒌᒍᑎᑕᖃᓕᕐᒪᒡᒎᖅ ᑕᓯᐅᔭᕐᔪᐊᑉ ᓂᒋᐊᑕ 

ᓇᓄᖏᑕ ᒥᒃᓵᓄᑦ. 

 

ᑕᐃᒪ ᐊᖑᓇᓱᒃᑏᑦ ᓴᓂᑭᓗᐊᕐᒥ ᑕᐃᑲᓂ 

ᑲᑎᒪᖃᑎᖃᖃᑕᐅᓚᐅᖅᖢᑎᒃ ᑕᐃᑲᓂ 

ᐊᖏᖃᑎᖃᖃᑕᐅᓚᐅᕐᒪᑕ ᐊᒻᒪ ᓄᓇᕗᑦ 

ᒐᕙᒪᖏᑕ ᐊᕙᑎᓕᕆᔨᒃᑯᖏᑦ ᑕᐃᒪ ᓄᓇᕗᓪᓗ 

ᑐᓐᖓᕕᒃᑯᑦ. 

 

ᑕᐃᒪ ᐅᖃᖅᑏ, ᑕᐃᒪ ᐊᓐᑎᐊᕆᐅᑉ ᒐᕙᒪᒃᑯᖏᑦ 

ᑕᐃᑲᓃᓚᐅᕋᓗᐊᖅᑎᓪᓗᒋᑦ ᑭᓯᐊᓂ ᑯᐸᐃᒃ 

ᒐᕙᒪᖓᑕ ᑕᐃᑲᓃᓚᐅᓐᖏᒻᒪᑕ. 

 

ᑕᐃᒪᖃᐃ ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ 

ᑯᐸᐃᒃ ᒐᕙᒪᖏᓕ ᑕᒪᑐᒧᖓ ᐊᖏᖅᓯᒪᒍᓐᓇᖅᐸᑦ?  

ᐊᖏᖅᓯᒪᓚᐅᖅᐸ ᐅᕝᕙᓗᓐᓃᑦ ᓈᒻᒪᒃᓴᕋᓗᐊᖅᐸᑦ 

ᐊᐱᕆᒍᒪᔭᕋ ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒻᓇ 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᒃ 

 

ᐊᖓᔪᖅᑳᖅ ᔮᓂ ᒪᐃᒃ: ᑕᐃᓇᓂ southern 

Hudson ᐱᓕᕆᐊᖑᔪᓐᓇᓚᐅᕐᖓᑦ 

ᐅᖃᖅᑳᕈᒪᑐᐃᓐᓇᖅᑐᖓ ᑖᓐᓇ 

ᐱᔭᕐᓇᓐᖏᑦᑑᑎᓪᓗᒍ ᐱᓕᕆᐊᖓᓚᐅᕐᖓᑦ. ᑖᒃᑯᐊ 

ᒪᑭᕕᒻᒥᐅᑦ ᓄᓇᕕᖕᒥᐅᑦ, ᓄᓇᕗᒻᒥᐅᑦ, ᐊᓐᓂᐊᕆᐅ 

ᐱᓕᕆᑎᓪᓗᒋᑦ, ᓄᓇᕗᑦ ᑐᓐᖓᕕᒃᑯᓪᓗ. ᑖᓐᓇ 

ᑐᑭᑖᖅᑎᑕᐅᒍᓐᓇᓚᐅᕐᖓᑦ ᐃᓚᖓᓄᑦ 

ᖁᓅᒥᓐᓇᓚᐅᕐᖓᑦ ᑖᒃᑯᓄᖓ ᐱᓕᕆᓚᐅᖅᑐᓄᑦ. 

 

ᓇᓗᓇᓐᖏᑦᑐᖅ ᑕᐃᒫᑦᑕᐅᖅ ᑭᓯᐊᓂ ᑖᓐᓇ 

ᓄᓇᕗᑦ ᓇᓄᓕᕆᔾᔪᑎᑎᒍᑦ ᓂᕆᐅᒋᔭᐅᔪᑎᒍᓪᓗ 

ᑖᒃᑯᓄᖓ ᒐᕙᒪᐅᔪᓄᑦ. ᐱᓗᐊᖅᑐᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪ ᓯᓚᕐᔪᐊᕐᒥᐅᑦ ᒐᕙᒪᖏᓐᓄᑦ 

ᓂᕆᐅᒋᔭᐅᔪᑎᒍᑦ ᐃᖏᕐᕋᓇᓱᑦᑎᐊᓲᖑᖕᒪᑦ 

ᓄᓇᕗᑦ ᒐᕙᒪ. ᑕᒪᓐᓇ ᐃᓚᖓᓂᒃ 

ᑕᐃᒪᐃᓯᒪᓚᐅᓐᖏᒻᒪᑦ ᑕᒫᓂ ᓄᓇᕘᑉ ᓯᓚᑖᓂ 

ᑖᓐᓇ ᓇᓗᓇᐃᖅᑳᕈᒪᑐᐃᓐᓇᖅᑕᕋ. 

 

ᑕᐃᒫᒃ ᐊᓯᒡᔨᖅᑐᖃᓚᐅᕐᖓᑦ ᑕᕝᕙᓂ ᓇᓄᐃᑦ 

ᓇᓐᓄᒐᒃᓴᐅᔪᑦ ᑕᕝᕙᓂ ᓂᒋᖅᐸᓯᐊᓂ ᑕᓯᐅᔭᕐᔪᐊᑉ. 

Southern Hudson-ᒥ 

ᖃᑦᑏᓇᐅᕆᐊᖅᑕᐅᓚᐅᕐᖓᑕ ᑖᒃᑯᐊ ᑲᑎᒪᓚᐅᖅᑐᑦ 

ᑕᕝᕘᓇ ᑕᐃᒪᐃᓕᐅᕈᓐᓇᓚᐅᕐᖓᑕ 

ᖁᕕᐊᓇᖅᑐᓂᓪᓗ ᐃᓚᖓᓄᓗ ᖁᕕᐊᓇᕋᓂ  

ᓇᓗᓇᓐᖏᑦᑐᖅ ᑕᐃᒪᐃᓚᐅᖅᑐᖅ. 

 

ᑖᒃᑯᐊᑦᑕᐅᖅ ᒫᓐᓇ ᑯᐸᐃᒃ ᒐᕙᒪᒃᑯᑦ 

ᖃᐅᔨᒪᔭᒃᑯᓪᓕ ᑖᒃᑯᐊ ᑲᓇᑕᐅᓪᓗ ᒐᕙᒪᒃᑯᖏᑦ 

ᐊᒻᒪᓗ ᐅᕙᖓ ᐊᖓᔪᖅᑳᖑᓪᓗᖓ. ᑖᒃᑯᐊ ᒫᓐᓇ 

ᖃᓄᖅᑑᕐᓂᒃᑯᑦ ᖃᓄᓪᓚᕆᒃ ᐱᓕᕆᖃᕈᓐᓇᕐᒪᖔᖅ 

ᐅᕝᕙᓗ ᐱᓂᐊᕐᓂᖃᖃᑕᐅᔪᓐᓇᕐᒪᖔᖅ ᑖᓐᓇ. 

ᒫᓐᓇ ᐅᖃᐅᓯᖃᕆᐊᕐᓂᕐᒥᑦ ᐅᕙᖓᓕ ᓇᒻᒥᓂᖅ 

ᐱᒋᐊᕋᑖᕐᓂᑰᔪᖓ ᑖᔅᓱᒧᖓ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᑐᑭᓯᒐᒪ 

ᑕᐃᒪ ᑯᐸᐃᒃ ᒐᕙᒪᖓ ᑕᒪᑐᒥᖓ 

ᐊᖏᖃᑕᐅᓯᒪᓐᖏᒻᒪᑦ. 

 

ᑕᐃᒪᐃᓛᒃ ᓴᓂᑭᓗᐊᕐᒥ ᑕᐃᑲᓂ 

ᒥᑭᓪᓕᒋᐊᖅᑕᐅᓚᐅᕐᒪᑕ 25-ᒥᑦ 20-ᒧᑦ. ᑕᐃᒪ 

ᑕᓐᓇ ᒥᓂᔅᑕ ᖃᐅᔨᒪᒻᒪᑦ, ᐅᑯᐊ ᑕᒫᓂ 

ᓂᐅᕕᖅᑕᐅᖃᑦᑕᖅᑐᓂᑦ ᒥᖅᑯᓕᓐᓄᑦ. ᑖᒃᑯᐊ 

ᑮᓇᐅᔭᖅᑖᕈᑕᐅᖃᑦᑕᕐᒪᑕ ᓴᓂᑭᓗᐊᕐᒥ 

ᐊᖑᓇᓱᑦᑎᖏᓐᓄᑦ ᓇᓄᐃᑦ ᐊᒥᖏᑦ. 

 

ᑕᐃᒪᓕ ᑖᒃᑯᐊ ᓄᖅᑲᖓᑎᑕᐅᓚᐅᖅᓯᒪᑎᓪᓗᒍ, 

ᑕᒫᓂ ᑕᐃᔅᓱᒪᓂ ᓇᓗᓇᐃᖅᓴᐅᑕᐅᓚᐅᖅᓯᒪᑎᓪᓗᒍ 

2001-ᒥᑦ ᑮᓇᐅᔭᓂᑦ ᓴᓂᕙᖅᑎᑦᑎᓚᐅᖅᓯᒪᒻᒪᑕ 

ᓄᓇᓖᑦ ᐱᖓᓱᐃᑦ ᐋᖅᑮᒐᓱᒍᑎᒃᓴᖏᓐᓂᑦ 

ᓇᓄᕐᓂᑦ ᑮᓇᔭᓕᐅᓂᖅᓴᐅᖃᑦᑕᕈᓐᓃᕋᒥ 

ᖃᓄᒃᑲᓐᓂᖅ ᐊᓯᖔᖏᓐᓂᑦ 

ᑮᓇᐅᔭᓕᐅᕈᑎᑖᕈᓐᓇᕋᔭᕐᒪᖔᑕ.  

 

ᑕᐃᒪ ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᖃᓄᖅ 

ᖃᓄᐃᑦᑐᓂᑦ ᐱᒋᐊᖁᔨᓯᒪᒻᒪᖔᖅ ᐃᑲᔪᖁᓪᓗᒋᑦ 

ᓴᓂᑭᓗᐊᕐᒥᐅᑦ ᐊᖑᓇᓱᑦᑎᖏᑦ 

ᐊᔪᖅᓴᖏᓐᓂᖅᓴᐅᖃᑦᑕᓂᐊᕐᒪᑕ ᐊᒥᓲᖏᓂᖅᓴᓂᑦ 

ᓇᓐᓄᖃᑦᑕᕆᐊᖃᓕᕐᒥᓐᓄᑦ 

ᓂᐅᕕᐊᔅᓴᖃᓐᖏᓂᖅᓴᐅᖃᑦᑕᕐᓂᐊᓕᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᐃᒪ ᑖᒃᑯᐊ ᔭᐃᒥᓯᐅ ᕿᖑᖓᓂᑦ 

ᑕᐅᓇᓂ Hudson Bay-ᓂᒋᐊᓂ ᐱᔾᔪᑎᖃᕌᖓᑦᑕ, 

ᐅᕙᒍᑦ ᒐᕙᒪᐅᓪᓗᑕ ᐊᑭᓖᔾᔪᑎᖃᕈᓐᓇᓐᖏᓐᓇᑦᑕ. 

(ᑐᓵᔨᒃᑰᕆᓐᓃᖅᑐᖅ) ᑕᒪᓐᓇ ᐱᔾᔪᑎᖃᓚᐅᕐᖓᑦ  

ᓇᓄᐃᑦ ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ. ᑕᕝᕘᓇ 

ᑖᓐᓇ ᑕᐃᒪᐃᓕᖓᔪᖅ ᐊᑐᖅᑕᕗᑦ ᑕᐅᓄᖓ 

Southern Hudson-ᒧᑦ. ᑖᓐᓇ ᑕᐃᒫᒃ ᒪᓐᓇ 

ᓇᓗᓇᐃᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᐃᒪᐃᓛᒃ ᑕᐅᓇᓂ ᓂᒋᐊᓂ Hudson Bay 

ᑐᓴᕐᓇᖅᑐᓚᐅᖅᑐᖅ ᑖᓐᓇᒎᖅ ᓄᕕᐱᕆ 2014 

ᐊᑐᕆᐊᕐᓂᐊᓕᕐᒪᑦ 2016-ᒧᒡᒎᖅ ᑕᐃᑲᓂ 

ᑕᑯᔭᐅᒃᑲᓐᓂᕆᐊᖃᕈᒫᕐᒪᑦ ᐊᕐᕌᒍ ᐅᖓᑖᒍᑦ. ᑕᐃᒪ 

ᐊᐱᕆᔪᒪᔭᕋ ᑖᓐᓇ ᓴᓂᑭᓗᐊᕐᒥᐅᑦ ᒫᓐᓇ ᖃᓄᖅ 

ᐃᑲᔪᖅᑕᐅᑲᐃᓐᓇᕐᓂᐊᕐᒪᖔᑕ, ᐊᒥᓲᓐᖏᓂᖅᓴᓂᑦ 

ᓇᓐᓄᖃᑦᑕᕆᐊᖃᕐᓂᑲᐃᓐᓇᕐᒪᑕ ᐅᑭᐅᓂᒃ 

ᒪᕐᕉᓐᓂᒃ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᔅᓱᒧᖓ ᐊᐱᖅᑯᑎᒋᔭᖓᓄᑦ ᖃᓄᖅ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᓂᐊᕐᒪᖔᑕ ᐊᒻᒪᓗ ᖃᓄᖅ 

ᐃᑲᔪᖅᑐᖅᑕᐅᖃᑦᑕᕈᓐᓇᓂᐊᕐᒪᖔᑕ. ᑕᒪᒃᑯᐊ 

ᑕᐃᒪᐃᑦᑐᑦ ᓄᑖᖑᖏᒻᒪᑕ, ᑕᐃᒪ ᑕᕝᕙᓂ ᐊᕐᕌᒎᑉ 

ᐃᓗᐊᓂ ᒪᕐᕈᓐᓂᒃ ᐊᑐᕐᓂᐊᑑᓐᓂᒃ ᑖᓐᓇ 

ᐊᖏᖃᑎᒌᒍᑦ ᑕᖅᑭᐅᓂᐊᖅᑐᒥᑦ ᐱᒋᐊᕐᓂᐊᕐᖓᑦ. 

ᑕᐃᒪ ᑕᒪᒃᑯᐊ ᓄᓇᕗᑦᒥᐅᑦ  

ᓇᓄᓕᕆᔾᔪᓯᒋᐊᖃᑦᑕᖅᑕᖓᑕ ᐊᔾᔨᖓᓂᑦ 

ᒪᓕᔅᓴᕐᓂᐊᓕᕐᖓᑕ ᓄᓇᕕᒃᒥᐅᑦ, ᐋᓐᑎᐅᕆᐅᒥᓪᓗ. 

ᑕᐃᒪ ᑖᒃᑯᐊ ᐃᑲᔪᕐᓂᐊᕐᒥᒐᑦᑎᒍᑦᑕᐅᖅ, ᖃᓄᖅ 

ᑕᒪᓐᓇ ᐋᖅᑭᑎᐊᖅᓯᒪᒍᓐᓇᕐᒪᖔᖅ. ᐄ, ᑖᓐᓇ ᓱᓕ 

ᑕᐃᒪᐃᓕᖓᔪᑎᒋᑐᐃᓐᓇᕈᓐᓇᕋᒃᑯ ᓴᓂᑭᓗᐊᕐᒧᑦ. 

 

ᑕᐃᒪ ᓇᓄᓕᕆᓂᖏᓐᓂᒃ ᑲᒪᑦᑎᐊᖃᑦᑕᑐᐊᕈᑎᒃ 

ᑖᒃᑯᐊ ᒪᓕᒃᑕᐅᖁᔭᐅᓯᒪᔪᑦ 

ᒪᓕᒃᑕᐅᑦᑎᐊᖃᑦᑕᑐᐊᕈᑎᒃ ᑕᐃᒪ ᑖᒃᑯᓂᖓ 

ᑕᑯᓇᓐᓂᐊᖅᑲᑕ ᖃᓄᒃᑲᓐᓂᖅ ᖄᒃᑲᓐᓂᖓᒍᑦ 

ᑰᑕᖓᑕ ᐱᔪᓐᓇᕐᒪᖔᑕ, ᐱᔪᓐᓇᖅᓯᓯᒪᒻᒪᖔᑕᓗ  

ᑕᕝᕘᓇ ᐃᑲᔪᕈᓐᓇᑎᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖔᖅ, ᒥᓯᔅ 

ᐊᖕᓇᑲᖅ.  

 

ᐊᐱᖅᑯᑦ 200 - 4(2): ᐱᓯᒪᕕᒻᒦᑎᑕᐅᓯᒪᔪᒥᓃᑦ 

ᐃᓐᓇᓐᖑᑐᐊᕐᒪᑕ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕ 

ᐃᓄᓕᕆᓂᕐᒧᑦ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦᒥ ᓯᕈᓯᖏᑦ 

ᐊᒥᓱᒻᒪᕇ ᐱᓯᒪᔭᐅᓕᖃᑦᑕᕐᖓᑕ ᐃᓄᓕᕆᔨᒃᑯᑎᒍᑦ, 

ᐊᒻᒪᓗ ᐃᓚᖏᑦ ᐊᑯᓂᐅᓗᐊᖅᑐᖅ 

ᐱᓯᒪᔭᐅᓕᖃᑦᑕᖅᑐᑎᑦ ᐊᕐᕌᒍᑖᒻᒪᕆᑦᑐᑎᑦ ᐃᓚᖏᑦ 

19-ᒧᑦ ᐱᓯᒪᔭᐅᖏᓐᓇᖅᑐᑎᑦ. ᑖᒃᑯᐊᓗ 

ᐱᓯᒪᔭᐅᔪᒥᓃᑦ ᐃᓚᖏᑦ ᐃᓐᓇᐅᓕᕋᓗᐊᖅᑎᓪᓗᒋᑦ 

ᓇᒻᒥᓂᖅ ᑲᒪᒋᑦᑎᐊᕈᓐᓇᖃᑦᑕᖏᒻᒪᑕ, ᐃᓚᖏᓪᓗ 

ᐊᔅᓱᕈᕈᑎᖃᖅᑐᑎᑦ ᐱᕈᖅᓴᓂᕆᓚᐅᖅᑕᒥᓂᒃ 

ᓱᕈᓯᐅᑎᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᑦᑐᓂᒃ 

ᐊᑐᐃᓐᓇᖃᖅᑦᑎᕙᒻᒪᖔᑕ 

ᐃᑲᔫᑎᖃᖅᑎᑦᑎᕙᒻᒪᖔᑕᓗ ᐱᓯᒪᑎᑦᑎᔨᓄᑦ 

ᐅᐸᓗᖓᐃᔭᐃᒐᓱᓐᓂᖏᓐᓂ ᐱᓯᒪᔭᖏᓐᓂᒃ 

ᐃᓐᓇᓐᖑᖅᐸᓪᓕᐊᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᑉᓱᒥᖓ 

ᐊᐱᖅᑯᑎᖃᕐᒪᑦ. ᐄ, ᑭᐅᒻᒪᕆᖕᓂᐊᓵᕐᓗᒍ 

ᓄᐊᖃᑎᓐᓄᐊᒃᑲ ᐅᑉᓗᒃᑰᑦᓯᐊᖅᑕᒃᑲ ᐳᐃᒍᖃᑦᑕᕋᒪ. 

ᓇᓗᓇᐃᖅᓯᓗᒋᑦ. 

 

ᑕᐃᓐᓇᓗ ᒪᓕᒐᓕᐅᖅᑎᐅᖃᑦᒐ ᐃᑉᐸᒃᓵᓂ 

ᑕᒃᐱᑲᓃᖃᑎᒋᒐᑉᑯ ᑕᐃᒃᑯᐊ ᐊᖓᔪᑦᑳᓐᖑᐊᖑᔪᑦ 

ᖁᔭᒋᓗᑎᒍᑦ ᓇᓗᓇᐃᒃᑯᑕᓂᒃ ᑐᓂᐅᕋᐃᒐᑉᑕ ᑖᒻᓇ 

ᐱᖃᑎᒋᓗᓂᖓ ᑕᒃᐱᑲᓂᓯᐅᖃᑕᐅᓗᓂ  

ᐊᖓᔪᖅᑳᖑᐊᖑᔪᒪᔪᓪᓗ ᑕᒃᐱᑲᓃᖃᑕᐅᓪᓗᑎᒃ. 

ᖁᕕᐊᓇᖅᑐᑦ ᑖᒻᓇ. ᑖᑉᑯᐊ ᐊᖓᔪᖅᑳᓐᖑᐊᖑᔪᑦ 

ᑐᓐᖓᓱᒃᑎᑦᑎᖃᑦᑕᕐᒪᑕ ᐸᒥᖅᓴᐃᖃᑦᑕᖅᖢᑎᒃ 

ᓇᖕᒥᓂᕆᓐᖏᑕᒥᖕᓂᒃ. 

 

ᐅᖃᖅᑎᑦᑎᔩ, ᑖᓐᓇ ᐱᐅᓪ 51, ᓄᑖᖑᖕᒪᑦ 

ᐊᓯᔾᔨᓵᖅ, ᐱᖓᔪᐊᓐᓂ ᒐᕙᒪᖑᑎᓪᓗᑕ ᓱᓕ. ᑖᒻᓇ 

ᐊᑐᓕᖅᑕᐅᕙᓪᓕᐊᖕᒪᑦ ᐃᓄᓕᕆᔨᒃᑯᓐᓄᑦ. ᐃᒪᓐᓇ 

ᑐᑭᖃᖅᑐᖅ. ᑖᒃᑯᐊ ᐱᓯᒪᔭᐅᔪᑦ ᐊᕙᑎᓪᓗ 

ᐊᕐᕕᓂᓕᓪᓗ ᐅᑭᐅᖓ ᑎᑭᓪᓗᒍ ᑲᒪᒋᔭᐅᒍᓐᓇᕐᒪᑕ 

ᐊᕙᑕᐅᖏᓐᓄᐊᕐᓗᑎᒃ. ᓱᓕ 

ᑲᒪᒋᔭᐅᔭᕆᐊᖃᕐᓂᖏᑕ ᓇᓗᓇᐃᖅᑕᐅᒃᐸᑕ 

ᐊᖏᕈᑎᒥᒃ ᐊᑎᓕᐅᕈᓐᓇᕐᒪᑕ ᑲᒪᒋᔭᐅᕚᓪᓕᕐᓗᑎᒃ 

ᐅᑭᐅᓄᑦ ᐊᕐᕕᓂᓕᖕᓄᑦ. ᐄ, ᑕᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓕᕙᕋᑦᑕᐅᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑭᐅᖕᒪᑦ. ᑭᐅᔭᒃᑲᓐᓂᕈᒪᕋᑖᕋᓗᐊᖅᑐᖓᓕ 

ᑕᐃᒍᐃᓗᓂ ᖃᓄᖅ ᐃᑲᔫᑎᖃᒃᑲᓐᓂᕈᓗᔭᕐᒪᖔᑕ. 

ᐄ, ᐃᒫᖔᕐᓕ ᑕᐃᒪ. 

 

ᑕᐃᒫᒃ ᐱᕕᒃᓴᖅᑕᓕᕕᔾᔪᐊᕌᓗᔮᕐᖓᑦ ᐃᓛᒃ ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᐃᑦ 

ᐳᐃᒍᖅᑕᐅᔪᓐᓇᓪᓚᕆᑦᑑᔮᓲᖑᒻᒪᑕ 

ᐃᓐᓇᕈᖅᓴᕙᓪᓕᐊᑎᓪᓗᒋᑦ. ᓇᓗᓇᐃᖅᓯᒍᓐᓇᖅᑲ 

ᐊᖓᔪᖅᑳᖅ ᐱᓕᕆᕕᖓ ᖃᓄᐃᓕᐅᖅᓯᒪᒻᒪᖔᑦ  

ᑖᒃᑯᐊ ᐃᑲᔪᖅᑕᐅᖃᑦᑕᖅᑐᐃᑦ ᑕᒪᐅᖓ 

ᐱᕈᖅᐸᓪᓕᐊᑎᓪᓗᒋᑦ ᖃᓄᖅ ᐃᑲᔪᖅᑕᐅᕙᒻᒪᖔᑕ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐅᓇ 

ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᐊᐱᖅᑯᑎᖃᕐᒪᑦ. 

ᐄ, ᑖᒃᑯᐊ ᐃᓄᓕᕆᔨᒃᑯᑦ ᑖᑉᑯᓂᖓ 

ᐊᕙᑎᖑᓐᖏᓐᓄᐊᖅᑐᓂᒃ ᐊᖏᖃᑎᒌᒍᓐᓇᕐᒪᑕ 

extended service agreement. ᑖᒃᑯᐊ  

ᐃᑲᔪᖅᑕᐅᒋᐊᖃᖅᐸᑕᓗ ᐃᑲᔪᖅᑕᐅᕚᓪᓕᕐᓗᑎᒃ. 

ᓇᖕᒥᓂᖅ ᐃᒡᓗᖃᓕᕐᓗᑎᒃ ᑕᐃᒪᓐᓇ 

ᓇᖕᒥᓂᖅᓱᖅᐸᓪᓕᐊᓂᖅ ᐃᓅᓯᖃᕐᓂᕐᒥᒃ 

ᐃᓄᓕᕆᔭᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᑕᐃᒫᒃ. ᐄ, ᑕᐃᓐᓇ 

ᑕᐃᕈᓗᔭᕋᑖᖅᑕᖓ ᓯᕗᒧᐊᕆᐊᖅᑐᓂ 

ᐊᖏᖃᑎᒌᒍᑎᖃᕈᓐᓇᖅᑐᓂ. ᑕᐃᒪ ᒪᐃ 2013-

ᖑᑎᓪᓗᒍ ᑖᓐᓇ ᐃᓄᓕᕆᔨᒃᑯᑦ ᐱᖁᔭᖓ 

ᐋᖅᑭᒃᑕᐅᓚᐅᕐᖓᑦ ᐃᑲᔪᖅᑕᐅᓂᐊᕐᓗᑎᒃ 

ᐃᓅᓱᒃᑐᐃᑦ, ᐅᑭᐅᓕᓐᓄᑦ 26-ᒧᑦ. 

ᓇᓗᓇᐃᖅᓯᒍᓐᓇᖅᑲ ᐊᖓᔪᖅᑳᖅ ᖃᓄᖅ 

ᓈᓴᐅᑎᓕᒃ 6 ᒪᓕᒐᕐᒥ ᐅᖃᖅᓯᒪᒻᒪᑦ ᑖᓐᓇ 

ᐊᖓᔪᖅᑳᖓ ᐃᓄᓕᕆᔨᒃᑯᑦ ᐊᖏᖃᑎᖃᕈᓐᓇᖅᑐᖅ 

ᓯᓚᑖᓂᒥᐅᑕᕐᓂᒃ ᐱᔨᑦᑎᕋᕐᓂᐊᕐᓗᑎᒃ ᐃᓅᓱᑦᑐᓄᑦ. 

ᑖᓐᓇ ᐊᖑᖃᑎᒌᒍᑎ ᑕᑭᓪᓕᒋᐊᖅᑕᐅᒍᓐᓇᕐᒥᔪᖅ. 

ᑕᐃᓐᓇ ᐊᖑᑦ ᐊᕐᓇᓘᓐᓃᑦ ᐅᑭᐅᖅᑖᖅᑲᑦ 26-ᓂᑦ. 

ᑕᓐᓇᓗ ᒪᓕᒃᑕᐅᒋᐊᖃᖅᑎᑕᐅᓪᓗᓂ 

ᑎᒍᐊᖑᐊᖃᖃᑦᑕᖅᑐᓄᑦ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᑐᑭᓯᔪᒪᒻᒪᑦ. ᑖᓐᓇ ᓄᑖᒻᒪᕆᐅᒻᒪᑦ, ᑖᓐᓇ  

ᐱᖓᓱᒋᔭᐅᔪᖅ ᐊᐱᖅᑯᑎᒋᔮ ᖃᓄᖅ 

ᑐᑭᖃᕆᐊᔅᓴᖅ ᑐᑭᓯᔪᒪᒻᒪᑦ. ᐅᓪᓗᒦᓱᖃᕆᔪᖅ 

ᑭᐅᓚᐃᓐᓂᖅᑯᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᒃ ᓂᒋᐊᓄᑦ, ᒥᔅᑐ ᔪᐊᓇᓯ.  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᓃᖅᑕᐃᓕᓕᕆᓂᕐᒧᑦ ᐃᓕᓐᓂᐊᕐᓂᖅ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᐱᖅᑯᑎᒃᑲ ᐅᓪᓗᒥ ᑐᕌᖓᑎᑉᐸᒃᑲ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎᑦᑎᔨ ᑐᓴᕋᑖᖅᓯᒪᓚᐅᕋᑦᑕ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ, ᐃᓚᒃ ᑕᐃᒃᑯᐊ ᓄᓇᓕᓐᓂ 

ᐃᓄᓕᕆᔨᐅᕙᑦᑐᑦ. 

ᐱᓕᒻᒪᒃᓴᒋᐊᑐᓐᖏᓐᓂᕋᖅᑕᐅᓯᒪᒻᒪᑕ ᐃᓅᓯᕐᒥᓂᑦ 

ᑭᐱᓯᑦᑕᐃᓕᓂᕐᒧᑦ ᐱᓕᒻᒪᒃᓴᐅᑎᓂᑦ ASSIST 

Training-ᖑᓂᕋᖅᑕᐅᔪᒥᑦ. ᑕᒪᒃᑯᐊ 

ᐃᓕᓐᓂᐊᕆᐊᓕᖏᑦ ᒪᓕᓪᓗᒋᑦ, 

ᐃᓄᓕᕆᔨᐅᓂᐊᕐᓂᖏᓐᓄᑦ. 

 

ᐊᒻᒪᓗ ᑐᑭᓯᐅᒪᓪᓗᖓᓪᓗ ᑕᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓯᕗᒃᑲᑕᖅᑎᐅᓂᖏᓐᓂᑦ ᑕᒪᒃᑯᓇᖓ ᐃᓅᓯᕐᒥᓂᑦ 

ᑭᐱᓯᒃᑕᐃᓕᓂᕐᒧᑦ ᐱᓕᒻᒪᒃᓴᐅᑎᓂᑦ 

ᐱᔭᕆᐊᖃᕋᐃᒻᒪᑕ. ᒥᓂᔅᑕ ᐅᖃᐅᑎᒍᓐᓇᖅᐱᑎᒎᑦ 

ᓇᓪᓕᐊ ᐃᖅᑲᓇᐃᔮᑦ ᒐᕙᒪᐅᒃ 

ᐱᓕᕆᕝᕕᒋᔭᖏᓐᓂᒃ ᑕᒪᐃᓐᓂᒃ ᒫᓐᓇᐅᔪᒥᑦ, 

ᑕᒪᔅᓱᒪᖓ ASSIST-ᒥᒃ ᐱᓕᒻᒪᒃᓴᖅᓯᒪᒻᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᐊᒻᒪ ᓇᑯᕐᒦᒃ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑖᒃᑯᐊ ᓇᓗᓇᐃᕐᓗᒋᑦ 

ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ ᑕᐃᒃᑯᓂᖓ 

ᐱᓕᕆᐊᖃᖅᐸᑦᑐᐃᑦ Suicide Prevention & 

Action Strategy ᑕᐃᔅᓱᒪ ᐃᓗᓕᖏᑦ 8-ᖑᔪᐃᑦ. 

ᑕᐃᒪ ᐅᖃᐅᓯᕆᖃᑦᑕᔪᒐᑦᑎᒍ ᔪᓚᐃᒥ ᐊᕐᕌᒍᒧᑦ  

ᐊᑕᐅᓯᕐᒧᑦ ᐅᖓᕝᕙᕆᐊᖅᓯᒪᓪᓗᑎᒍᑦ ᒫᓯ 2015-

ᒧᓄᑦ. 

 

ᑕᐃᒪ ᕿᒥᕐᕈᔭᐅᕙᓪᓕᐊᒻᒪᑕ. ᑭᓯᐊᓂᓕ ᑕᓐᓇ 

ᐃᓗᓕᖏᓐᓃᖃᑕᐅᒻᒪᑦ ᐊᑐᐊᒐᐅᔪᖅ Action Plan, 

ᑖᔅᓱᒪ ᐊᐱᖅᑯᑎᒋᔭᖓ ᑕᐃᓐᓇ ᐊᑎᖃᖅᑐᖅ, 

ᐃᓕᓐᓂᐊᕈᑕᐅᕙᑦᑐᖅ. ᓯᓚᒃᑐᖅᓴᕐᕕᒃᑯᑎᒍᑦ 

ᐊᑐᖅᑕᐅᕙᒻᒪᑦ ᑕᐃᑰᓇ ᐃᖏᕐᕋᔭᐅᓪᓗᓂ.  

ᑮᓇᐅᔭᓂᑦ ᐃᑲᔪᖃᑦᑕᕋᓗᐊᖅᑐᒍᑦ, 

ᐋᔩᖃᑎᒋᕙᑦᑐᑎᒍᓪᓗ ᑖᓐᓇ 

ᐊᐱᕆᓂᖅᓴᕆᒋᐊᖃᕋᔭᖅᑕᖓ ᐃᓗᓕᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ, ᑕᐃᒃᑯᐊ 

ᐸᕐᓇᐅᑎᑦ ᐅᖃᐅᓯᕆᕋᑖᖅᑕᖏᑦ 

ᖃᐅᔨᒋᐊᑦᑎᐊᕐᓂᐊᕆᕙᒃᑲ. ᑭᓯᐊᓂᓗ ᐊᐱᕆᔪᒪᕙᕋ 

ᐅᖃᕈᓐᓇᕐᒪᖔᖅ ᖃᑦᑎᐅᒻᒪᖔᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ, ᑖᔅᓱᒪᖓ ᓇᓗᓇᐃᒃᑯᑕᖃᖅᑐᒥᑦ 

Assist Training. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇ ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ 

ᐃᑲᔪᕐᓂᖅ ᓄᓇᕗᑦᒥ ᓯᓚᑦᑐᓴᕐᕕᑯᓐᓄᑦ 

ᐊᐅᓚᑕᐅᔪᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᑐᓪᓕᐊ ᐃᓚᒋᐊᕈᑦ, ᐊᒻᒪ ᑭᖑᓪᓕᖅᐹᖅ. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖃᐅᔨᒪᖏᒻᒪᖃᐃ ᑕᐃᒫᒃ ᑭᐅᕙᖓ. ᐃᓛᒃ, ᑭᓯᐊᓂ 

ᐊᓯᖓᓅᑦᓗᖓ ᑭᖑᓪᓕᖅᐹᖓᓄᑦ ᐊᐱᕆᒍᒪᓕᖅᑕᕋ 

ᒥᓂᔅᑕ. 

 

ᖃᓄᐃᓕᐅᖅᓯᒪᕙᓪᓕᐊᒻᒪᖔᑕ ᐱᓕᕆᕝᕕᒋᔭᖓ, 

ᒐᕙᒪᒃᑯᓐᓄᑦ ᐃᑲᔪᖅᑕᐅᖃᑦᑕᖅᑐᐃᑦ 

ᑭᒃᑯᑐᐃᓐᓇᐃᑦ, ᐃᓅᓯᕐᒥᒃ ᑭᐱᓯᓂᐊᓴᑎᓪᓗᒋᑦ. 

ᑕᒃᑯᐊ ᐃᑲᔪᖅᑎᐅᖃᑦᑕᖅᑐᑦ ᐱᓕᒻᒪᒃᓴᐅᑎᓂᑦ, 

ᐱᔪᓐᓇᐅᑎᓂᒃ ᐱᑕᖃᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐃᓛᒃ ᐅᖃᖅᑎᑦᓯᔩ, 

ᑕᒪᓐᓇ ᐱᓕᕆᐊᕆᓐᖏᓇᒃᑯ, ᐅᖃᐅᓯᒃᓴᓂᓗ 

ᑕᕝᕙᓂ ᐱᓯᒪᓇᖓ ᑕᐃᑦᑐᓴ ᐃᓂᒻᒥᐊᕐᕕᐅᑉ 

ᐊᐅᓚᑕᖓᓂᒃ. ᒪᒥᐊᓇᐅᒐᓗᐊᖅ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑑᖅ.  

 

ᐊᐱᖅᑯᑦ 202 - 4(2): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ ᒪᓕᒃᑎᒋᔭᐅᔪᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᑲᖏᖅᖠᓂᕐᒥᐅᑕᐅᖃᑎᒃᑲ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

 

ᐅᖃᖅᑏ, ᖁᔭᓕᒐᓗᐊᖅᑐᐃᓛᒃ ᑖᒃᑯᐊ ᑐᑭᓯᓯᒪᔪᖓ 

ᑖᓐᓇ ᐋᓐᓂᐊᖅᑕᐃᓕᓕᕆᔨᒃᑯᑦ ᐋᓐᓂᐊᔪᓂᒃ 

ᐊᐅᓚᑎᑦᑎᓂᕆᖃᑦᑕᖅᑕᖓ ᐊᕐᕌᓂ  

ᐊᓯᔾᔨᖅᑕᐅᔪᒻᒪᑦ ᐊᒻᒪᓗᑦᑕᐅᖅ ᐊᐅᓚᑦᑎᐊᓕᕐᒪᖔᑦ 

ᐊᑯᓂᑲᓪᓚᕈᓗᒃ ᖃᐃᔨᔭᐅᒐᓱᓐᓂᐊᒥᒻᒪᑦ 

ᑖᒃᑯᐊᖏᓛᒃ ᐊᑐᐊᒐᖏᑦ. ᑕᐃᒪᓕ 

ᐊᑕᐅᓯᐊᓐᖏᒻᒪᕆᑦᑐᖓ ᐅᖃᐅᔾᔭᐅᓯᒪᓕᕋᒪ 

ᐊᐅᓪᓚᕋᓱᑦᑐᖅ ᐋᓐᓂᐊᕐᕕᓕᐊᖅᑐᓂᒃ ᖃᓪᓗᓈᓄᑦ 

ᐱᔭᕇᖅᑕᐅᒪᓪᓗ ᐊᖏᕐᕋᒧᑦ 

ᖃᖓᑦᑕᐅᓯᖅᑕᐅᔭᕆᐊᖃᓕᖅᑐᓂ 

ᖃᖓᑦᑕᐅᓯᖅᑕᐅᒐᓗᐊᖅᑐᓂ ᒪᓕᑦᑎᒥᓂᖓ 

ᖃᖓᑦᑕᐅᓯᖅᑕᐅᓐᓂᖏᒻᒪ. ᓇᓗᓇᖅᓯᓯᒪᒻᒪᑦ  

ᓇᓕᐊᒃ ᐊᓪᓚᕝᕕᒃ ᑲᒪᔨᐅᖕᒪᖔᑦ 

ᒪᓕᑦᑎᐅᖃᑦᑕᖅᑐᐃᑦ ᖃᖓᑦᑕᐅᑎᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᒥᒃ 

ᒪᓕᓲᖑᒻᒪᖔᑕ? ᖃᐅᔨᒪᒐᓱᐊᕐᓂᐊᕐᓗᑎᒃ ᑕᒪᒃᑯᐊ 

ᒪᓕᑦᑎᐊᖃᑦᑕᖅᑐᐃᑦ 

ᖃᖓᑦᑕᐅᓯᖅᑕᐅᖃᑦᑕᓂᐊᕐᖓᑕ ᐊᐅᓚᕈᓐᓇᕐᓗᑎᒃ 

ᐊᑕᐅᑦᑎᒃᑯᑦ ᒪᓕᔅᓯᒪᔭᒥᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ. ᑖᓐᓇ 

ᑐᓴᕆᐅᑦᓯᐊᕋᒃᑯᑦ ᐊᑕᐅᑦᓯᒃᑰᖅᑕᐅᔪᖃᖅᑎᓐᓇᒍ 

ᑖᒃᑯᓄᖓ ᐱᓕᕆᔨᓐᓄᑦ. ᑎᓕᓂᐊᖅᐸᒃᑲ 

ᕿᒥᕐᕈᓇᑦᓯᐊᖁᓪᓗᒍ 

ᐊᑕᐅᑦᓯᒃᑰᖏᓐᓇᕆᐊᖃᓲᖑᒻᒪᑕ ᑕᐃᓐᓇ 

ᐋᓐᓂᐊᕐᕕᓕᐊᖅᓯᒪᔪᖅ ᐱᔭᕇᖅᑕᐅᒃᐸᑦ 

ᒪᓕᒃᑎᖓᑦᑕᐅᖅ ᐊᐅᓪᓚᖃᑕᐅᑦᓴᐅᑎᒋᒋᐊᓕᒃ. 

 

ᑕᐃᒫᒃ ᐃᓕᖅᑯᓯᖃᓲᖑᒻᒪᑕ. ᐃᓛᓐᓂᒃ ᒪᓕᑦᑎᓂᒃ 

ᑕᐅᓇᓃᑯᑖᓗᐊᖅᐸᑕ 

ᐊᓯᔾᔨᖅᑕᐅᒍᓐᓇᓲᖑᒻᒥᔫᒐᓗᐊᖅ ᐃᒻᒪᖄᓗᓐᓃᑦ 

ᑕᐃᓐᓇ ᐋᓐᓂᐊᕐᕕᓕᐊᖅᓯᒪᔪᖅ 

ᒪᓕᑦᑎᖃᕈᒪᒍᓐᓃᕐᓂᕈᓂ ᐊᖏᕐᕋᖅᑐᖃᕈᓐᓇᕐᒥᔪᖅ. 

ᒪᓕᑦᑎᖃᕆᐊᖃᕈᓐᓃᕐᓂᖅᐸᖅ 

ᐊᖏᕐᕋᖅᑐᖃᕈᓐᓇᕐᒥᔪᖅ 

ᒪᓕᑦᑎᖃᕆᐊᖃᕈᓐᓃᕐᓂᖅᐸᑦ ᐋᓐᓂᐊᓂᖓ 

ᒪᓕᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᔪᓯᒋᐊᑐᐃᓐᓇᓐᖑᓱᒃᑲᒪ. ᐅᖃᖅᑎ, 

ᑐᑭᓯᓯᒪᒻᒥᒐᒪᑦᑕᐅᖅ ᑕᐃᒪ ᐃᓛᒃ ᑖᓐᓇᐃᓛᖅ 

ᐅᖃᕋᑖᖅᑕᕋ ᐊᑕᐅᓯᐊᕐᓇᓂ 

ᑕᐃᒪᐃᑦᑐᖃᖅᓯᒪᓕᕐᖓᑦ. 

 

ᐊᑲᐅᓐᖏᓕᐅᕈᑎᑕᖃᖅᑯᖅ ᑕᐃᒪ ᐊᖏᓂᖅᓴᒥᒃ 

ᐅᖃᐅᓯᕆᕋᑖᖅᑕᓐᓂᒃ. ᐊᖓᔪᖅᑳᖅ 

ᓇᓗᓇᐃᖅᓯᑦᑎᐊᓚᐅᕐᓕ ᖃᓄᖅ 

ᑐᓴᐅᒪᖃᑎᒌᒐᓱᐊᕈᑎᓂᒃ ᐊᑐᖅᐸᒻᒪᖔᑕ ᑕᒪᒃᑯᐊ 

ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᒃ 

ᐊᒻᒪᓗᑦᑕᐅᖅ ᒪᓕᑦᑎᒋᓕᖃᑦᑕᖅᑕᖏᑦ. ᖁᔭᓐᓇᒦᒃ.  

 



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑕᐃᒃᑯᐊ 

ᐋᓐᓂᐊᕐᕕᓕᐊᖅᑐᐃᑦ ᐃᓗᓐᓇᑎᒃ ᓇᒥᓕᒫᑦ 

ᓄᓇᕗᒻᒥᐅᑦ ᐊᐅᓪᓚᕐᓂᐊᓕᕌᖓᑕ ᐸᐃᑉᐹᑰᓗᓐᓂᒃ 

ᑐᓂᔭᐅᕙᑦᑐᐃᑦ ᐅᖄᓚᐅᑎᓂᒡᓗ ᐃᓗᓕᖃᐅᖅᓱᑎᒃ 

ᓇᒧᓪᓗ ᐅᓐᓂᕐᓗᒃᓴᕆᐊᖃᕐᒪᖔᑕ 

ᐃᓗᓕᖃᐅᖅᓱᑎᒃ. ᑕᐃᒫᒃ ᑎᑎᖅᑲᓂᒃ 

ᐱᑕᖃᖃᑦᑕᖅᑐᖅ ᑕᐃᓐᓇ ᐅᖃᓕᒪᒍᒪᔪᖃᕐᓂᖅᐸᑦ 

ᐊᑎᖃᖅᑐᐃᑦ Patients Relations Office, ᑕᐃᒪ 

ᑕᐃᒃᑯᓄᖓ ᑭᓇᑐᐃᓐᓇᖅ ᐅᖃᓕᒪᒍᓐᓇᖅᑐᖅ 

ᐅᓐᓂᕐᓗᒃᓴᕈᒪᒍᓂ, 

ᑐᑭᓯᒋᐊᒃᑲᓂᑐᐃᓐᓇᕈᒍᓂᓗᓐᓃᑦ ᑕᒪᓐᓇ 

ᑕᐃᒪᐃᓕᖓᔪᖅ. ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᓴᒻᒧᖅᑐᖅ. 

 

ᓴᒻᒧᖅᑐᖅ: ᐄ, ᑖᒃᑯᐊ ᐅᖃᐅᓯᕆᔭᖏᑦ 

ᐊᑐᖅᑕᐅᓚᐅᖅᑐᓐ. (ᑐᓵᔨᒃᑯᑦ) ᐅᕐᓂᕐᓗᒍᓯᐅᑎᑦ 

ᑕᑕᑎᕈᑏᑦ.  

 

ᓇᓗᓐᖏᑦᑎᐊᕋᒪ ᑲᖏᖅᓯᓂᒻᒥᐅᑕᑐᐊᖑᖏᑦᑐᓐ 

ᐊᑲᐅᓐᖏᓕᐅᕈᑎᖃᖃᑦᑕᕐᖓᑕ 

ᐋᓐᓂᐊᕕᓕᐊᖅᑐᐃᓐ ᐊᑐᐊᒐᖓᓄ. ᒥᓂᔅᑕ  

ᖃᐅᔨᒋᐊᕈᓐᓇᖅᑳ ᑕᒪᑐᒥᖓ ᐊᒻᒪ ᒪᓕᒐᓕᐅᕝᕕᒻᒧᑦ 

ᐅᓂᒃᑳᓛᓪᓗᓂ ᖃᐅᔨᔭᒥᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ); ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ  

ᐊᐱᕆᒐᕕᑦ. ᐅᖃᖅᑏ, ᕿᒥᕐᕈᐊᓐᓂᐊᓐᓂᕋᕋᑖᒃᑲ 

ᑖᒃᑯᐊ ᐋᓐᓂᐊᕕᓕᐊᖅᑐᑦ ᐊᐅᓪᓚᕈᑎᖏᑕ 

ᐊᑐᐊᒐᖏᑦ. ᔫᓂ 23, 2013-ᖑᑎᓪᓗᒍ ᐊᒡᒐᐃᖅ 

ᔫᓂ 27, 2013-ᖑᑎᓪᓗᒍ ᑕᐃᒪᓐᖓᓂ 

ᐱᔭᕇᐸᓗᓕᕋᑦᑎᒍᑦ 2014-ᒥ ᐅᑭᐊᒃᓵᒥ 

ᐊᑐᐃᓐᓇᐅᓂᐊᓐᓂᕋᓕᔪᒐᑦᑎᒍ. ᐊᕐᕌᒍ ᓄᓐᖑᐊᓂ 

ᐱᔭᕇᕋᔭᖅᑐᔅᓴᐅᔪᖅ ᐊᒻᒪ ᐊᕐᕌᒍ ᓄᑖᖅ 

ᐱᒋᐊᕋᑖᖅᑎᓪᓗᒍ ᖃᐅᔨᔭᒥᓂᖅᐳᑦ 

ᓇᓗᓇᕈᓐᓃᓛᖅᑐᔅᓴᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 203 - 4(2): 

ᐃᑭᑦᑐᖃᑦᑕᐃᓕᒐᓱᓐᓂᕐᒧᑦ ᐸᕐᓇᐅᑎᒃ 

ᓄᓇᕘᒧᑦ (Hᐃᒃᔅ) 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᓴᓂᒃ ᐅᐸᓗᖓᐃᖅᓯᒪᖅᑲᐅᒐᓗᐊᖅᑐᖓ 

ᐅᓪᓗᒥᒧᑦ ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᒥᔅᑕ 

ᓲᔪᖅ ᐅᖃᐅᓯᖃᓚᐅᖅᑎᓪᓗᒍ ᓴᖅᑭᑕᐅᓂᖓᓄᑦ 

ᖃᑦᑎᕆᔨᒃᑯᑦ ᑎᑎᕋᕐᕕᖓᓂᒃ ᐊᕐᕌᒍᑕᒫᑦ ᐅᓂᒃᑳᒥᒃ, 

ᖁᕝᕙᓯᒋᐊᕈᒪᓕᖅᑲᐅᔭᕋ. ᐊᐱᕆᔪᒪᔪᖓ ᒥᓂᔅᑕᒧᑦ 

ᕼᐋᒻᓚᓕᕆᔨᒃᑯᓐᓄᑦ. 

 

ᐅᖃᖅᑏ, ᐊᕐᕌᒍᑕᒫᑦ ᐅᓂᒃᑳᒥᓂ ᖃᑦᑎᕆᔨᒃᑯᑦ 

ᑎᑎᕋᕐᕕᐊᓐᓂᒃ ᐅᖃᐅᓯᖃᕐᒪᑦ ᐱᓇᓱᐊᒐᒥᒃ 

ᐃᒪᐃᓕᓪᓗᓂᓗ, “ᖃᑦᑎᕆᔩᑦ ᑮᓇᐅᔭᓂᒃ 

ᐃᑲᔫᑎᑕᖃᖁᓪᓗᒋᑦ ᓄᓇᓕᒥᓐᓂ ᐊᑐᓂ  

ᐋᖅᑭᓱᖅᑕᐅᓯᒪᕗᑦ ᓴᖅᑭᑕᐅᓗᓂᓗ 2014 

ᐱᒋᐊᓕᓵᕐᓂᖓᓂ.” ᑖᓐᓇᓕ ᖃᓄᐃᓕᖓᓕᖅᐸ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᕆᔭᐅᔪᖅ ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᓯᖅᑎᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓇᒦᒃ  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ. ᑐᓐᓂᕆᔭᖃᖅᓯᒪᔪᒍᑦ ᑐᑭᓯᒋᐊᕈᑎᔅᓴᓂᒃ 

ᑖᒃᑯᓄᖓ ᖃᑦᑎᕆᔨᒃᑯᓐᓄᑦ ᓄᓇᓕᓐᓂ ᓄᓇᕘᑉ 

ᐃᓗᐊᓂ. ᐊᐱᕆᓯᒪᓪᓗᑎᒍᑦ ᓴᖅᑮᖁᓪᓗᑎᒍᑦ 

ᓄᓇᓕᐊᓂ ᐃᓕᓐᓂᐊᕈᑎᒥᒃ ᐊᒻᒪᓘᓐᓃᑦ 

ᐃᓕᓐᓂᐊᕝᕕᒻᒧᐊᖅᑕᓪᓗᑎᒃ ᐅᓂᒃᑳᕆᐊᖅᑐᓪᓗᑎᒃ 

ᐃᑯᐊᓪᓚᒃᑕᐃᓕᒪᑎᑦᑎᓂᒻᒧᑦ ᐊᑐᕋᔅᓴᐅᔪᓂᒃ 

ᐅᓗᕆᐊᓇᖅᑕᐃᓕᒪᔾᔪᑎᐅᔪᓂᒃ. ᑕᒪᒃᑯᐊ ᓄᓇᓕᓐᓂ 

ᖃᑦᑎᕆᔨᐅᔪᑦ ᑕᐃᒪᓐᓇ ᐱᓕᕆᖁᔭᐅᓯᒪᓪᓗᑎᒃ 

ᐅᓪᓗᒥᐅᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐅᔾᔨᕆᔭᖃᖅᑲᐅᔪᖓ ᑐᓴᕈᒥᓇᖅᑐᒥᒃ ᐅᖓᑖᓄᑦ $4 

ᒥᓕᐊᓐ ᐊᓯᐅᔨᔭᐅᓯᒪᔪᑦ ᐱᖁᑎᔾᔪᐊᓄᑦ ᑐᕌᖓᔪᓂᒃ 

ᓄᓇᕘᑉ ᐃᓗᐊᓂ ᐊᕐᕌᒍᐊᓂ 2013. ᒥᓂᔅᑕ 

ᑲᒪᒋᔭᖃᖅᑐᖅ ᐅᖃᖅᑲᐅᓪᓗᓂ ᐱᑕᖃᖅᑐᕈᖅ 

ᓴᖅᑭᔮᖅᑎᑕᐅᔪᓂᒃ ᐊᑐᖅᑕᐅᔪᓐᓇᖅᑐᑦ ᓄᓇᓕᐅᑉ 

ᐃᓗᐊᓂ ᐅᓂᒃᑳᕆᔭᐅᔪᓐᓇᖅᑐᓂᒃ 

ᐃᓕᓐᓂᐊᕝᕕᓐᓄᑦ ᓄᓇᓕᐅᓪᓗ ᐃᓗᐊᓂ 

ᐱᓕᕆᓂᐅᔪᓂᒃ. 

 

ᑐᑭᓯᑎᑕᐅᒃᑲᓐᓂᕈᒪᔪᖓᓕ ᖃᓄᐃᑦᑐᓂᒃ 

ᐃᓕᓐᓂᐊᕋᔅᓴᐅᔪᓂᒃ ᐅᓂᒃᑳᕈᑎᖃᒻᒪᖔᑦᑕ 

ᑕᒪᐃᓐᓄᑦ ᓄᓇᓕᖁᑎᑦᑎᓐᓄᑦ ᓄᓇᕘᑉ ᐃᓗᐊᓂ 

ᐃᓕᓴᕈᑎᒋᔭᐅᓗᑎᒃ ᒪᒃᑯᒃᑐᓄᑐᐊᖑᖏᑦᑐᖅ 

ᐃᓕᓐᓂᐊᕝᕕᓐᓂ ᐊᒻᒪᓗ 

ᐃᓕᓐᓂᐊᕝᕕᑐᐃᓐᓇᐅᖏᑦᑐᒥ ᒪᒃᑯᓐᓂᖅᓴᐃᑦ 

ᐃᓕᓐᓂᐊᕈᑎᓂᒃ ᐃᓐᓇᓐᓄᓪᓗᑦᑕᐅᖅ. ᐊᖏᔫᒻᒪᑕ 

ᐊᔾᔨᒌᖏᓐᓂᓖᑦ ᐱᒋᐊᕈᑕᐅᖃᑦᑕᖅᑐᑦ 

ᐃᑯᐊᓪᓚᒃᑐᓄᑦ ᐱᖁᑎᔾᔪᐊᓄᑦ. ᐃᒻᒪᖄ ᒥᓂᔅᑕ 

ᐅᓂᒃᑳᒃᑲᓐᓂᕈᓂ ᐃᓗᓕᕆᔭᖏᓐᓄᑦ ᖃᓄᐃᑦᑐᓂᒃ  

ᐃᓕᓐᓂᐊᕈᑎᖃᕋᔭᓐᓂᖏᓐᓂᒃ ᓄᓇᓕᐅᔪᓂᒃ 

ᐊᑐᖅᑕᐅᓇᓱᓐᓂᐊᖅᑐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᒥᓂᔅᑕᕆᔭᐅᔪᖅ ᓄᓇᓕᓐᓄᑦ ᒐᕙᒪᓄᓪᓗ  

ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓇᒦᒃ 

ᐅᖃᖅᑏ. ᐃᓚᖓᐅᓇ ᐸᓐᓇᒃᓯᒪᔭᑦᑕ ᐃᓗᐊᓂ 

ᐱᓕᕆᐊᖑᔭᕇᖅᑐᑦ ᐃᓚᖏᓐᓂᒃ ᓄᓇᓕᐅᔪᓂᒃ,  

ᑲᑐᔾᔨᖃᑎᑖᖅᖢᑕ ᓄᓇᓕᐅᑉ ᐃᒡᓗᓕᕆᔨᒋᔭᖏᓐᓂᒃ 

ᐃᑲᔪᐃᖃᑕᐅᔪᓐᓇᓐᓂᐊᒻᒪᑕ 

ᐅᓗᕆᐊᓇᖅᑕᐃᓕᒪᔾᔪᑎᓄᑦ ᐃᑯᐊᓪᓚᒃᑐᓕᕆᓂᒻᒥᒃ 

ᑐᓴᖅᑎᔾᔪᑕᐅᔪᓐᓇᖅᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖃᖅᑎᒋᔭᖏᓐᓄᑦ ᓄᓇᓕᐊᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᒥ 

ᖃᐅᔨᓯᒪᕗᖓ ᖃᐅᔨᒍᒪᓂᖃᑦᑎᐊᖅᑐᖓ 14-ᖑᔪᑦ 

ᐋᓐᓂᓚᐅᖅᑯᑦ ᐅᕝᕙᓘᓐᓃᑦ ᑐᖁᔪᖃᖅᑐᓂ 

ᓇᓗᓇᐃᖅᓯᒪᔪᑦ ᐅᓂᒃᑳᖑᔪᒥ. ᒪᕐᕉᔫᒃ ᐋᓐᓂᕐᓂᐅᔫᒃ 

ᐱᒻᒪᕆᐅᓪᓗᑎᒃ ᐊᒻᒪᓗ ᐊᑕᐅᓯᕐᒥᒃ 

ᑐᖁᔪᖃᖅᓯᒪᓪᓗᓂ. ᒪᓕᒐᓕᐅᖅᑎᐅᖃᑎᒐ, ᒥᔅᑕ 

ᓲᔪᖅ ᐅᖃᖅᑲᐅᒻᒪᑦ ᓱᕈᓯᓛᖑᔪᑦ 

ᐃᑯᐊᓪᓚᑎᑦᑎᓯᒪᓪᓗᑎᑦ ᐊᖏᕐᕋᒥ 

ᓄᓇᖁᑎᒋᔭᖓᓂ ᐊᒻᒪᓗ ᖁᔭᓕᓇᒻᒪᕆᑉᐳᖅ 

ᐊᓂᒍᓐᓇᓚᐅᕐᖓᑕ. 

 

ᐅᖃᖅᑏ, ᖁᕕᐊᒋᕙᕋ ᑐᑭᓯᒋᐊᕈᑎᐅᔪᓂᑦ 

ᒥᓂᔅᑕᐅᔫᑉ ᐊᑐᐃᓐᓇᐅᑎᑕᖏᑦ ᐃᓚᖏᓐᓂ 

ᐱᓕᕆᐊᖑᔪᓂᒃ ᓄᓇᓕᓐᓄᑦ ᓴᖅᑭᑕᐅᒐᔭᖅᑐᓂᒃ 

ᑭᓯᐊᓂᓕ ᕿᓂᖅᑰᔨᕗᖓ ᑐᑭᓯᒋᐊᕈᑎᒃᑲᓐᓂᐅᔪᓂᑦ 

ᐊᒻᒪᓗ ᑕᖅᑳᓂ ᐃᓄᓐᓂ ᐱᖃᑕᐅᑎᑦᑎᑐᓂᕐᒥᒃ 

ᑕᕝᕙᓐᖓᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ 

ᐊᓪᓚᕝᕕᖓᓂ ᓄᓇᕗᓕᒫᒧᑦ ᐊᑐᖅᑕᐅᒐᔭᖅᑐᓂᑦ 

ᐃᓕᓐᓂᐊᑎᑦᑎᓂᕐᒧᑦ ᓄᓇᕗᒻᒥᐅᓕᒫᓂᑦ 

ᓄᓇᓕᑦᑎᓐᓂ. 

 

ᐊᖏᖅᑕᐅᔪᒪᕗᖓ ᐱᒍᒪᓂᕆᔭᖓᓂᒃ ᒥᓂᔅᑕᐅᑉ 

ᐊᒥᓱᒃᑲᓂᕐᓂᑦ ᐱᓕᕆᐊᖑᔪᓂᑦ 

ᑐᓂᑐᐃᓐᓇᖏᓪᓗᒋᑦ ᓄᓇᓕᖁᑎᖃᖅᑐᓄᑦ 

ᑭᓯᐊᓂᓕ ᓄᓇᕗᓕᒫᒧᑦ ᑐᕌᖓᔪᓂᑦ  

ᐃᓕᓐᓂᐊᑎᑦᑎᓂᐅᒐᔭᖅᑐᓂᑦ ᐊᑐᖅᑕᐅᒐᔭᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ  

ᒐᕙᒪᓕᕆᔨᒃᑯᓂᓪᓗ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓐᖏᓚᖓ 

ᒪᓕᒐᓕᐅᖅᑎᐅᔪᖅ ᐅᔾᔨᕈᓱᒻᒪᖔᖅ, ᑭᓯᐊᓂᓕ,  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᒐᓚᐅᓕᖅᑐᓂᒃ ᖃᑦᑎᕆᔨᐅᔪᑦ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᕗᑦ ᑕᒫᓂ ᐃᖃᓗᓐᓂ 

ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᓐᓂ ᐅᖃᓚᐅᖅᑐᖓ 

ᖃᑦᑎᕆᔨᐅᔪᑦ ᐱᖃᑕᐅᖃᑦᑕᕐᓂᖏᓐᓂ ᑲᓇᑕᓕᒫᒥ 

ᓵᓚᔅᓴᕋᓱᓐᓂᕐᒧᑦ.  

 

ᐊᐱᕆᓯᒪᕙᕗᑦ ᖃᑦᑎᕆᔨᐅᔪᑦ ᑕᒪᐅᖓ 

ᐃᓕᓐᓂᐊᕆᐊᖃᑕᐅᓯᒪᓚᐅᖅᑐᑦ ᐊᒻᒪᓗ 

ᐃᓕᓐᓂᐊᑲᓐᓂᖃᑦᑕᓂᐊᖅᑯᑦ ᓄᓇᖏᓐᓅᓕᕐᒥᑉᐸᑕ 

ᑲᑎᖃᑎᖃᕐᓗᑎᑦ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ 

ᐃᓄᓐᓂᑦ ᓄᓇᖅᑲᑎᖏᓐᓂ ᐃᓕᓐᓂᐊᖅᓯᒪᔭᖏᓐᓂ 

ᐃᑭᑎᑦᑎᑦᑕᐃᓕᒪᓂᕐᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ ᒪᑉᓴᓛᒃ.  

 

ᐊᐱᖅᑯᑦ 204 - 4(2): ᐆᒪᔪᕐᓄᑦ ᑎᒥᓕᕆᓂᕐᒧᑦ 

ᑳᓐᑐᕌᖑᔪᐃᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᒪᒥᐊᓪᓗᖓᓗ ᑕᐃᔅᓱᒧᖓᐅᓐᖏᑦᑐᒧᑦ ᒥᓂᔅᑕᒧᑦ 

ᐊᐱᖅᓱᖅᑲᐅᒐᒪ ᑕᒻᒪᖅᖢᖓ. 

 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑕᕋ 

ᒥᓂᔅᑕᒋᔭᐅᔪᒧᑦ ᐊᕙᑎᓕᕆᓂᕐᒧᑦ. ᑕᐃᓐᓇ 

ᐊᐱᖅᑯᑎᒋᖅᑲᐅᔭᕋ ᑕᒪᒃᑯᐅ 

ᖃᐅᔨᓴᖅᑕᐅᔭᕆᐊᖃᓲᖑᔪᑦ ᐊᖑᔭᐅᔪᑦ ᓲᕐᓗ 

ᐊᐃᕕᕐᒥ ᐊᒻᒪ ᐊᓯᖏᓐᓄᑦ ᐃᒪᕐᒥᐅᑕᓄᑦ 

ᐋᓐᓂᐊᓇᖅᑐᖃᓐᖏᒃᑲᓗᐊᕐᒪᖔᑕ. 

 

ᖃᐅᔨᓴᖅᑕᐅᒋᐊᖃᖃᑦᑕᓚᐅᕐᒪᑕ ᐊᒻᒪᓗ 

ᑲᖏᖅᖠᓂᕐᒧᑦ ᐊᐅᓪᓚᑎᑦᑎᕙᓚᐅᖅᓯᒪᓪᓗᑕ.  

ᑕᐃᓐᓇ ᐲᖅᑕᐅᓚᐅᕐᒪᑦ 

ᐱᑕᖃᕈᓐᓃᖅᑎᑕᐅᓚᐅᕐᒪᑦ. ᒥᓂᔅᑕᖃᐃ 

ᑭᐅᔪᓐᓇᕋᔭᖅᐹᖓ ᓱᓇᒧᑦ ᑕᐃᓐᓇ 

ᐱᑕᖃᕈᓐᓃᓚᐅᕐᓂᕐᒪᖔᖅ ᖃᐅᔨᓴᕐᕕᒃ 

ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ. 

ᑕᒪᒃᑯᐊ ᐃᒪᕐᒥᐅᑕᓕᕆᓂᕐᒧᑦ ᑐᕌᖓᔪᐃᑦ ᑖᓐᓇ 

ᐊᐃᕕᓕᕆᓂᖅ ᐃᒪᕐᒥᐅᑕᓕᕆᔨᒃᑯᓐᓄᑦ 

ᖃᐅᔨᒋᐊᕈᓐᓇᖅᑕᕋ ᑕᒪᓐᓇ ᓱᒻᒪᑦ ᑲᖏᖅᓯᓂᕐᒥ 

ᐲᖅᑕᐅᓂᕐᒪᖔᖅ. ᑖᒃᑯᐊ ᐃᒪᕐᒥᐅᑕᓕᕆᓃᑦ 

ᖃᐅᔨᓴᖅᑕᐅᒋᐊᓖᑦ ᐃᒪᕐᒥᐅᑕᓕᕆᔨᒃᑯᓐᓄᑦ 

ᖃᐅᔨᓴᖅᑕᐅᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᖅ.  

 

ᒪᑉᓴᓛᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᑖᔅᓱᒥᖓᑦ ᐅᑎᖅᑎᓐᓇᓱᒍᓐᓇᕋᔭᖅᐳᖅ 

ᖃᐅᔨᓴᕐᕕᐅᓚᐅᖅᑐᒥ ᑲᖏᖅᖠᓂᕐᒥ ᓇᓗᓇᓐᖏᒻᒪᑦ 

ᑕᐃᑲᓃᑦᑐᔅᓴᐅᒻᒪᑦ ᓱᓕ ᑲᖏᖅᖠᓂᕐᒥ ᑕᐃᓐᓇ 

ᐊᑐᖅᑕᐅᕙᓚᐅᖅᓯᒪᔪᖅ. ᑕᐃᑯᖓᖃᐃ 

ᐅᑎᖅᑎᓐᓇᓱᒍᓐᓇᓂᐊᖅᐸᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛ ᐅᖃᕈᓐᓇᑐᐃᓐᓇᕋᒪ ᑕᐃᒫᒃ 

ᖃᐅᔨᒋᐊᓚᐅᕐᓗᒍ ᑭᓯᐊᓂ  

ᖃᓄᐃᓕᖓᓪᓚᕆᒻᒪᖔᖅ. ᑕᒪᓐᓇ ᑐᓴᕆᐅᑦᑎᐊᕋᒃᑯ 

ᑕᕝᕙᓂ ᒫᓐᓇ ᑲᑎᒪᕕᒋᔭᑦᑎᓐᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ 

ᖃᐅᔨᒋᐊᑦᑎᐊᕋᓱᐊᕐᓂᐊᖅᑲᕋ ᐊᒻᒪ 

ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᓂᐊᖅᑲᒃᑲ 

ᖃᐅᔨᖅᑳᓚᐅᕐᓗᒍ ᓱᒻᒪᑦ ᑕᐃᑲᓃᒍᓐᓃᓂᕐᒪᖔᑦ 

ᑕᒪᔅᓱᒥᖓ ᖃᓄᖅᑑᖃᑎᒋᒋᐊᕈᒪᕙᕋ ᒪᓕᒐᓕᐅᖅᑎ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐊᖁᓐᖑᑦ ᐊᖕᓇᑲᖅ. 

ᐊᐱᖅᑯᑦ 205 - 4(2): ᐱᓕᕆᕖᑦ 

ᑮᓇᐅᔭᖃᖅᑎᑦᑎᓂᖏᓐᓄᑦ ᐃᑲᔫᑎᖏᓐᓄᓪᓗ 

ᐊᑐᖅᑕᐅᔪᒥᓃᑦ (ᐊᖕᓇᑲᖅ) 

 

ᐊᖕᓇᑲᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ, ᓈᒻᒪᓈᖅᑐᖓ ᐃᓯᖃᑖᕋᒪ. 

 

ᑖᑉᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ ᑖᑉᑯᓄᖓ 

ᒫᓃᓕᖅᑐᑦ ᑕᐃᒪᓗ. 

 

ᒥᓂᔅᑕ ᖃᐅᔨᒪᒻᒪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᖃᖅᑎᑦᑎᕙᒻᒪᑕ 

ᐊᕐᕌᒍᑕᒫᑦ ᓄᓇᕗᒻᒥ ᐱᕙᓪᓕᐊᔭᐃᔨᒃᑯᑦ 

ᑲᑐᔾᔨᖃᑎᒌᖓᓄᑦ. ᑖᒃᑯᐊ ᐊᔭᐅᖅᑐᐃᔨᒋᔭᐅᔪᑦ 

ᐱᕙᓕᐊᔭᐃᔨᐅᔪᓄᑦ ᒪᑯᓂᖓ ᓲᕐᓗ ᓄᓇᓕᓐᓂ 

ᐱᕙᓪᓕᐊᔭᐃᔩᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 

 

ᒫᓐᓇᒃᑯᑦ ᓄᓇᕗᑦ ᒐᕙᒪᒃᑯᑦ ᑖᒃᑯᓄᖓ ᑐᓂᕙᑉᐳᑦ 

$225,000-ᓂᒃ. ᓇᓗᓇᓐᖏᑦᑐᖅ ᒥᓂᔅᑕ 

ᐊᖏᕋᔭᕐᒪᑦ ᒪᓕᒐᓕᐅᖅᑏᑦ 

ᑕᑯᔪᓐᓇᖅᑎᑕᐅᖁᓪᓗᒋᑦ ᖃᓄᖅ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᕐᒪᖔᑕ. 

 

ᒥᓂᔅᑕ ᐊᖏᕈᓐᓇᖅᐹ ᓴᖅᑭᑎᑦᑎᓛᕐᓗᓂ NEDA-ᑯᑦ 

ᒫᓐᓇᓐᓂᓴᐅᓛᓂᒃ ᐊᕐᕌᒍᑕᒫᑦ ᐅᓂᒃᑳᖓᓂᒃ 

ᑮᓇᐅᔭᖏᑕᓗ ᐅᓂᒃᑳᖏᓐᓂᒃ ᐅᑭᐅᒃᓵᖅ 

ᑲᑎᒪᓂᕗᑦ ᐃᓱᓕᓚᐅᖅᑳᖅᑎᓐᓇᒍ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒻᒪᕆᐊᓗᒃ.  

ᐅᖃᖅᑎᑦᑎᔩ, ᐅᖃᐅᑎᔪᓐᓇᖅᐸᕋ 

ᐊᑐᐃᓐᓇᕈᖅᓯᒪᓇᔭᖅᐸᑕ ᑕᒪᑐᒪᓂ ᐅᑭᐅᑉ 

ᓄᖑᓐᖏᓐᓂᖓᓂ. (ᑐᓵᔨᑎᒍᑦ) ᖁᕕᐊᓱᒃᑲᔭᖅᑐᖓ 

ᓴᖅᑭᑦᑎᔭᕆᐊᒃᓴᖅ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓇᖅᑯᑎᑦ ᑖᑉᓱᒥᖓ 

ᓄᓇᕗᑦ ᑲᒥᓯᓂᖓ ᐅᖃᓕᒪᕐᒪᑦ ᒪᓕᒐᓕᐅᕐᕕᖕᒥ 

ᐅᖃᐅᖃᑎ ᒐᕙᒪᓗ ᑖᑉᑯᐊ 

ᐃᖅᑲᐅᒪᑎᑦᑎᔭᕆᐊᖃᕐᒪᑕ ᐊᖏᕈᑎᒋᔭᐅᔪᒥᒃ 

ᒪᓕᒡᓗᒍ. ᑖᑉᑯᓄᖓᓗ 

ᐊᑐᕐᓂᖃᑦᑎᐊᕆᐊᖃᕐᓂᖏᓐᓂᒃ ᑖᑉᑯᓄᖓᑦ 

ᐊᑐᐊᒐᖃᕐᓗᑎᒃ. 

 

ᑖᑉᑯᐊᑦ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓪᓗ ᑕᐃᒪ ᑐᓂᔭᐅᖕᒪᑕ $21 

ᒥᓕᐊᓂᒃ ᐊᖓᔪᖅᑳᖅ ᑖᒻᓇ ᐅᖃᕈᓐᓇᖅᐸ ᑖᑉᑯᐊ 

ᐊᑑᑎᖃᑦᑎᐊᕈᓐᓇᕐᓂᕆᔭᖏᑦ ᕼᐃᒪᓂᕆᔭᖓᓂᒃ 

ᐃᖅᑲᖅᑎᑦᑎᔪᓐᓇᖅᐸ? ᖁᔭᓇᖅᑯᑎᑦ 

ᐅᖃᓗᒃᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ,  

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇ 

ᐅᖃᐅᓯᕆᓚᐅᖅᓯᒪᒐᑉᑎᒍᑦ ᐅᑭᐅᖅ, 

ᐊᕐᕌᓂᐅᓕᖅᑐᖅ ᒐᕙᒪᓐᖑᖅᑎᓪᓗᑕ. ᑕᒪᒃᑯᐊ 

ᐱᓕᕆᕝᕕᒋᔭᑦᑕ ᐊᔾᔨᒌᓐᖏᑦᑐᑦ ᒐᕙᒪᐅᑉ ᐃᓗᐊᓂ 

ᐱᓕᕆᐊᖑᔪᓪᓗᓐᓃᑦ ᑕᒪᒃᑯᐊ ᐅᖃᐅᓯᕆᔭᖏᑐᑦ 

ᒪᓕᒐᓕᐅᖅᑎᐅᑉ. ᑎᐊ’ᓇᐃᑦᑐᓪᓗᖀᑦ ᐊᔾᔨᒌᓐᖏᑦᑐᑦ 

ᐊᒥᓱᐃᑦ ᐅᖃᐅᓯᕆᓚᐅᖅᓯᒪᒐᑉᑎᒍᑦ ᑕᑯᑦᓯᐊᕐᓗᑕ 

ᓱᓇᑦ ᐋᖅᑭᒋᐊᖃᖅᐸᑦ, ᓱᓇᓪᓗ ᐊᔪᖅᐸᑦ, ᓱᓇ 

ᐲᕆᐊᖃᖅᐸᑦ ᑕᒪᒃᑯᐊ ᐅᖃᐅᓯᕆᓚᐅᖅᓯᒪᔭᕗᑦ.  

ᑖᓐᓇ ᒐᕙᒪᑦ ᓯᕗᒧᑦ ᐊᑉᓗᖅᑕ ᐃᓗᐊᓂ 

ᐱᓕᕆᕝᕕᒋᔭᕐᒪ ᐱᒻᒪᕆᐅᑎᖃᑕᐅᓯᒪᖕᒪᒍ ᑕᒪᓐᓇ 

ᑲᒪᑦᓯᐊᕐᓂᖅ, ᐅᔾᔨᖅᓱᑦᑐᐊᕐᓂᖅ, 

ᐱᓕᕆᐊᕐᓂᒡᓗᓐᓃᑦ ᑮᓇᐅᔭᖃᖅᑎᑕᑦᑎᓐᓂᒃ 

ᐊᔾᔨᒌᓐᖏᑦᑐᓂᒃ ᐱᓕᕆᕝᕕᖕᒪ ᐃᓗᐊᓂ ᑕᒪᒃᑯᐊ 

ᐅᖃᐅᓯᕆᓚᐅᖅᓯᒪᔭᕗᑦ ᒪᓕᒡᓗᒋᑦ 

ᖃᐅᔨᓴᖅᑕᐅᖏᓐᓇᑦᓯᐊᕐᓂᐊᖅᑐᑦ. ᐊᐅᓪᓛᑦᓯᐊᖅᑐᑦ 

ᐅᕝᕙᓗᓐᓃᑦ ᐊᐅᓪᓛᑦᓯᐊᓐᖏᑦᑐᑦ 

ᐋᖅᑭᒋᐊᒃᑲᓐᓂᖅᑑᓪᓗᐊᖅᐸᑦ ᐱᓕᕆᐊᖃᖅ. 

ᐃᓚᖏᓪᓗ ᖃᓄᖅ ᐊᐅᓪᓛᕐᓂᖅ ᐊᔪᖅᑐᑦ 

ᐅᕝᕙᓗᓐᓃᑦ ᐊᑕᔭᕆᐊᖃᓐᖏᑦᑐᑦ ᐲᕈᓐᓇᕐᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓕᔭᕋ ᐅᖃᐅᓯᕆᔭᖏᓐᓄᑦ, ᑭᓯᐊᓂᓕ 

ᐅᖃᖅᑲᐅᔭᖓ ᒪᓕᓪᓗᒍ ᐃᒻᒪᖄ 

ᐋᖅᑭᒃᓯᓯᒪᔪᖃᓐᖏᑦᑐᑦ ᑮᓇᐅᔭᐅᐃᑦ 

ᐊᑐᖅᑕᐅᒐᓗᐊᕐᒪᖔᑕ ᑕᐃᒫᑦᑎᐊᖅ. ᓂᕆᐅᑉᐳᖓ 

ᓴᖅᑭᑎᑦᑎᔭᕆᐊᒃᓴᖅ ᒫᓐᓇᕐᓂᓴᐅᓛᒥᒃ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓂᒃ ᑕᒪᓐᓇ 

ᑲᑎᒪᓂᕗᑦ ᐃᓱᓕᓚᐅᖅᑎᓐᓇᒍ. 

 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐱᕙᓪᓕᐊᔪᓕᕆᔨᒃᑯᑦ ᑐᓂᓯᓴᑦᑕᕐᒪᑕ NEDA-ᑯᓐᓄᑦ 

$225,000-ᓂᑦ ᐊᕐᕌᒍᑕᒫᑦ. ᒥᓂᔅᑕ ᖃᐅᔨᒪᕚ 

ᑖᒃᑯᓇᓐᖔᖅᑐᑦ ᖃᔅᓯᑦ ᐊᑐᖅᑕᐅᕙᒻᒪᖔᑕ 

ᐃᑲᔫᑎᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᓄᑦ ᐊᒻᒪᓗ 

ᖃᔅᓯᑦ ᑎᑎᕋᕐᕕᓕᕆᓂᕐᒧᑦ ᐊᑐᖅᑕᐅᕙᒻᒪᖔᑕ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᒃᑎᔩ. ᐅᖃᖅᑎᒃᓰ ᐅᖃᐅᓯᕆᔭᖓ  

ᑐᑭᓯᑦᑎᐊᖅᖢᒍ ᐊᒻᒪᓗ ᓇᓕᐊᑦ ᑮᓇᐅᔭᖅ ᑕᐃᓐᓇ 

ᐊᑐᖅᑕᐅᔪᖅ ᓱᓇᓄᑦ ᐊᑐᖅᑕᐅᒪᖔᑦ 

ᖃᐅᑕᒫᖅᓯᐅᑎᓄᓪᓗ ᐊᒻᒪᓘᓐᓃᑦ ᐊᓯᖏᓐᓄᑦ 

ᐱᓕᕆᐊᕆᔭᑉᑎᓐᓄᑦ. 

 

ᐅᖃᖅᑎᑦᑎᔩ, ᐅᖃᐅᑎᔪᓐᓇᖅᑕᕋ ᓈᓴᐅᑎᑦ ᒫᓐᓇ 

ᐱᓯᒪᓐᖏᒃᑲᓗᐊᖅᑎᑉᓗᒋᑦ ᐅᕙᖓ. ᑕᐃᑲᓂ 

ᓇᓗᓇᐃᖅᓯᒪᑦᓯᐊᓘᖃᑕᐅᔪᒫ’ᒪᑦ 

ᐅᓂᒃᑳᖑᔪᒫᖅᑐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᖃᐅᔨᒪᓂᐊᖅᐳᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ 

ᑲᔪᓯᓂᐊᖅᑐᑕᓗ 7-ᒧᑦ ᑲᑎᒪᔾᔪᑎᒃᓴᓂ. 7. 

ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᕈᑎᒧᑦ. 

10. ᐊᑎᓕᐅᕈᑕᐅᓯᒪᔪᐃᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᔪᒥᓂᕐᓄᑦ. 12. ᐅᓂᒃᑳᑦ ᑲᑎᒪᔨᕋᓛᓂᑦ 

ᒪᓕᒐᒃᓄᑦ ᐊᓯᖏᓐᓄᓪᓗ. 13. ᓴᖅᑭᑕᐅᓂᖏᑦ 

ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒧᑦ ᒪᓕᒐᒃᓴᓂᑦ. 16. 

ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, 

ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 10 - ᒪᓕᒐᖅ ᓂᕈᐊᖅᑎᑦᑎᔨᒻᒪᕆᒃ 

ᐃᑲᔪᖅᑎᑖᕈᓐᓇᖁᓪᓗᒍ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ ᒪᓕᒐᒃᓴᖅ 10, 

ᒪᓕᒐᖅ ᓂᕈᐊᖅᑎᑦᑎᔨᒻᒪᕆᒃ 

ᐃᑲᔪᖅᑎᑖᕈᓐᓇᖁᓪᓗᒍ, ᐅᖃᓕᒫᖅᑕᐅᓂᖃᖁᓪᓗᒍ 

ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ  



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 10 ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓯᒪᓕᖅᑐᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 04 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐸᓐᓂᖅᑑᒧᒃ ᒪᓕᒐᒃᓴᖅ 4, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑖ 4, 2013-

2014, ᐅᖃᓕᒫᖅᑕᐅᓂᖃᖁᓪᓗᒍ 

ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 4 ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓯᒪᓕᖅᑐᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 05 - ᖁᔭᓈᖅᓯᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2013-2014 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐸᓐᓂᖅᑑᒧᒃ ᒪᓕᒐᒃᓴᖅ 5, 

ᖁᔭᓈᖅᓯᓂᖅ ᐱᖁᑎᓂᒃ ᒪᓕᒐᖅ, ᓈᓴᐅᑖ 1, 

2013-2014, ᐅᖃᓕᒫᖅᑕᐅᓂᖃᖁᓪᓗᒍ 

ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 5 ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓯᒪᓕᖅᑐᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 06 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2014-2015 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐸᓐᓂᖅᑑᒧᒃ ᒪᓕᒐᒃᓴᖅ 6, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑖ 2, 2014-2015, 

ᐅᖃᓕᒫᖅᑕᐅᓂᖃᖁᓪᓗᒍ ᓯᕗᓪᓕᖅᐹᖓᓂᒃ. 

ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 6 ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓯᒪᓕᖅᑐᖅ. 
 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᖅ, ᒪᓕᒐᒃᓴᖅ 7, 

ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ) ᒪᓕᒐᖅ, ᓈᓴᐅᑖ 1, 2014-

2015, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅᐊᒻᒪ ᒪᓕᒐᒃᓴᖅ 7 ᓯᕗᓪᓕᖅᐹᒥ 

ᐅᖃᓕᒫᖅᑕᐅᔭᕇᖅᐳᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 09 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2013-2014 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ, 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐸᓐᓂᖅᑑᖅ, ᒪᓕᒐᒃᓴᖅ 9, 

ᑮᓇᐅᔭᓂᒃ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 

ᓈᓴᐅᑖ 5, 2013-2014, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ ᐱᖁᔨᓄᖔᕈᒻᒧᑦ. ᐊᑭᕋᖅᑐᖅᑐᖅ? 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 9, 

ᓯᕗᓪᓕᖅᐹᒥ ᐅᖃᓕᒫᖅᑕᐅᔭᕇᖅᐳᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᓪᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᐅᖅᑎ-ᓂᐊᖁᓐᖔᒧᑦ, ᒥᓯᔅ ᐊᖕᓇᑲᖅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖕᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᑦᑐᒍᑦ ᓈᓴᐅᑎᖓ 62(2), ᑐᒃᓯᕋᖅᐳᖓ 

ᐊᖏᖅᑕᐅᔪᒪᓪᓗᖓ ᒪᓕᒐᓕᐅᕐᕕᒻᒥ 

ᐊᑐᖏᑲᐃᓐᓇᖁᓪᓗᒍ ᐅᓪᓗᒧ ᐊᑕᐅᓯᕐᒧᑦ, 

ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᑐᓪᓕᐊᓂᑦ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᖅ, ᐱᖁᔭᖅ 

ᐃᑲᔪᖅᑎᑖᖅᑎᑦᑎᔪᖅ ᐊᖏᔪᖅᑳᖓᓄᑦ 

ᓂᕈᐊᖅᑐᓕᕆᔨᒃᑯᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᐅᔪᖅ 

ᑖᓐᓇ ᑐᒃᓯᕋᕐᒪᑦ 24-ᓄᑦ 

ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᐊᑐᖏᑲᐃᓐᓇᖁᓪᓗᒍ,  

ᐅᖃᓕᒫᖅᑕᐅᔪᓐᓇᓂᐊᕐᒪᑦ ᑖᓐᓇ ᒪᓕᒐᒃᓴᖅ 10. 

ᐊᖏᖅᐱᓯᐅᒃ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ, ᐊᑏ 

ᓯᕗᒧᐊᑐᐃᓐᓇᓕᕆᑦ, ᐱᒋᐊᓕᕆᑦ.  

 

ᒪᓕᒐᒃᓴᖅ 10 - ᒪᓕᒐᖅ ᓂᕈᐊᖅᑎᑦᑎᔨᒻᒪᕆᒃ 

ᐃᑲᔪᖅᑎᑖᕈᓐᓇᖁᓪᓗᒍ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒥᒃ ᐅᖃᖅᑎ. 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐃᖃᓗᑦᑑᑦᑎᐊᕐᒧᑦ, ᒪᓕᒐᒃᓴᖅ 

10 ᐃᑲᔪᖅᑎᑖᕈᑎᒃᓴᖓ ᐊᖏᔪᖅᑳᖓᑕ 

ᓂᕈᐊᖅᑐᓕᕆᔨᒃᑯᑦ, ᑐᓪᓕᐊᓂᑦ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᓄᖔᕈᑦ 

ᓇᒻᒪᒻᒪᑦ. ᐱᔾᔪᑖᓄᑦ ᐱᖁᔨᕗᖔᕈᑎᐅᑉ ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᒪᓕᒐᒃᓴᖅ 

10, ᒪᓕᒐᓕᐅᕐᕕᐅᑉ ᐱᖁᔭᒃᓴᕆᒻᒪᒍ 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᕗᖅ. 

 

19. ᑲᑎᒪᒃᔪᑎᒃᓴᑎᓐᓂ, ᑲᑎᒪᑐᐃᓐᓇᕆᐊᓕᕐᓂᖅ. 

ᐃᓱᒪᔅᓴᖅᓯᐅᕈᑎᖃᕐᓗᑎ ᐊᓯᖏᓐᓂᓪᓗ, ᒪᓕᒐᒃᓴᖅ 

8 ᐊᒻᒪ ᒪᓕᒐᒃᓴᖅ 10 ᐱᖃᓯᐅᓪᓗᓂ, ᐊᒻᒪ ᒥᔅᑕ 

ᐃᓄᒃ ᐃᒃᓯᕙᐅᑕᐅᓗᓂ. 

 

ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ 

ᑲᑎᒪᑐᐃᓐᓇᕆᐊᓕᕐᓂᕐᒥᒃ 20 ᒥᓂᔅᓯᒥᑦ 

ᕿᑲᑲᐃᓐᓇᕐᓂᐊᖅᐳᒍᑦ. 

 

ᐃᓘᓐᓇᖏᑦ ᒪᓕᒐᓕᐅᖅᑏᑦ ᐃᑯᖓ 

ᓄᖅᑲᖓᕝᕕᓯᓐᓄᑦ ᑲᑎᒪᔭᖅᑐᑲᐃᓐᓇᕐᓂᐊᕋᔅᓯ 

ᑕᐃᑯᖓᑲᐅᑎᒋᒋᔅᓯ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:24ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 15:43ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐊᓱᐃᓪᓛᒃ, ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ. ᐅᓐᓄᓴᒃᑯᑦ ᓄᓇᕗᒻᒥᐅᑦ 

ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ. 

ᑲᑎᒪᕕᖁᑎᒃᓯᓐᓄᑦ ᑐᓐᖓᓱᒋᑦᑎ. ᒫᓐᓇ ᑲᑎᒪᓂᖅ  

ᐃᒋᐊᖅᐸᓪᓕᐊᓂᐊᖅᑎᓪᓗᒍ, 

ᐱᓕᕆᐊᒃᓴᖃᖅᑎᑕᐅᒐᑦᑕ ᐱᖁᔭᒃᓴᖅ ᓇᐃᓴᐅᑎᓕᒃ 

8 ᐊᒻᒪᓗ 10. ᑲᑎᒪᔨᑐᐃᓐᓇᐃᑦ ᖃᓄᐃᓕᐅᕈᒪᕕᓯ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᑯᓂᖓ ᕿᒥᕐᕈᓇᒡᓗᑕ ᒍᒪᔭᕗᑦ 

ᒪᓕᒐᒃᓴᖅ 10 ᐱᔭᕇᕈᑦᑎᒍ ᓄᖅᑲᑲᐃᓐᓇᕈᒪᓪᓗᑕ 

ᑲᑎᒪᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᐱᓕᕆᐊᕆᖅᑳᕈᒪᓪᓗᑎᒍ 

ᐊᒻᒪᓗ ᐱᓕᕆᐊᕆᔭᑐᐊᕆᔪᒪᓪᓗᑎᒍ ᐅᓪᓗᒥ 

ᒪᓕᒐᒃᓴᖅ 10. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᒪᓕᒐᒃᓴᖅ 10 - ᒪᓕᒐᖅ ᓂᕈᐊᖅᑎᑦᑎᔨᒻᒪᕆᒃ 

ᐃᑲᔪᖅᑎᑖᕈᓐᓇᖁᓪᓗᒍ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒃᑎᑦᑐᒪᓪᓗᒍ 

ᐅᖃᖅᑎ ᖁᓚᐅᑦ, ᑕᑲᓄᖓ ᐊᐱᖅᓱᖅᑕᐅᕕᖕᒧᑦ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᑕᕝᕙᓂ 

ᐊᐱᖅᓱᖅᑕᐅᕕᖕᒥᖃᑎᖃᕈᒪᕖᑦ, ᐅᖃᖅᑎ ᖁᓚᐅᑦ. 

 

ᐊᖓᔪᖅᑳᖅ ᔪᐊᔾ ᖁᓚᐅᑦ: ᐄ, ᐱᖃᑎᖃᕈᒪᕗᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. ᐊᖏᖅᐱᓰ 

ᑖᒃᑯᐊ ᐃᖅᑲᓇᐃᔭᖅᑐ ᑕᕝᕗᓐᖓᖁᔭᖏᑦ 

ᐃᓯᖅᑎᑕᐅᔪᓐᓇᖁᓪᓗᓯᐅᒃ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᖅᓱᒃᑏ, 

ᑕᕝᕙᓃᖃᑎᒋᓂᐊᖅᑕᖏᑦ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ ᐃᖅᓱᒃᑏ. ᐅᖃᖅᑎᑦᑎᔨ ᖁᓚᐅᑦ, ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᓇᓗᓇᐃᖅᓯᒪᓂᐊᕐᒪᑎᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᓚᐅᖅᑎᒎᑦ? 

ᐅᖃᖅᑎᑦᑎᔨ ᖁᓚᐅᑦ. 

 

ᐊᖓᔪᖅᑳ ᔪᐊᔾ ᖁᓚᐅᑦ: ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᑦᑎᐊᖅᐳᖓ ᐃᓕᔅᓯᓐᓂᒃ ᑐᓐᖓᓱᒃᑎᑕᐅᒐᒪ 

ᑕᕝᕗᖓ. ᐊᒻᒪ ᑕᓐᓇ ᑕᓕᖅᐱᓐᓃᑦᑐᖅ ᓵᓐᑎ 

ᑯᓱᒐᖅ (ᑐᓵᔨᒃᑯᑦ) ᓂᕈᐊᖅᑐᓕᕆᔨᒻᒪᕆᒃ ᐊᒻᒪ 

ᓴᐅᒥᓐᓃᑦᑐᕐᓗ ᒥᔅᑕ ᐹᑐᕆᒃ ᐅᐊᕐ ᒪᓕᒐᓕᕆᔨ. 

(ᑐᓵᔨᒃᑰᖏᑦᑐᖅ) ᑖᒃᑯᐊᖑᕗᒍᑦ ᑕᕝᕙ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᓚᐅᑦ. 

ᒥᔅ ᑯᓱᒐᖅ, ᒥᔅᑕ ᐅᐊᕐ, ᑕᕝᕗᖓ ᑲᑎᒪᕕᐅᑉ 

ᐃᓗᐊᓄᑦ ᑐᓐᖓᓱᒋᑦᑎᒃ. ᒫᓐᓇ 

ᑲᔪᓯᕙᓪᓕᐊᔪᓐᓇᕋᑦᑕ ᑖᔅᓱᒧᖓ 

ᐱᓕᕆᐊᕆᓂᐊᖅᑕᑦᑎᓐᓄᑦ ᓯᕗᓪᓕᖅᐹᒥᒃ 

ᐅᖃᐅᓯᒃᓴᒥᒃ ᐱᕕᖃᖅᑎᑦᑐᒪᓪᓗᑎᑦ 

ᐱᒋᐊᖅᑎᑦᑎᔾᔪᑎᒋᓂᐊᖅᑕᕐᓂᒃ ᐅᖃᖅᑎᑦᑎᔨ 

ᖁᓚᐅᑦ. ᒫᓐᓇ ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᔪᐊᔾ ᖁᓚᐅᑦ: ᖁᔭᓐᓇᒦᒃ. (ᑐᓵᔨᒃᑯᑦ) 

ᖁᕕᐊᓱᒃᑐᖓ ᐅᓪᓗᒥ ᓵᔅᓯᓐᓃᑦᑐᓐᓇᕋᒪ 

ᑲᑎᒪᑐᐃᓐᓇᖅᑎᓪᓗᓯ ᐊᒻᒪ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᓯ ᒪᓕᒐᒃᓴᖅ 10, 

ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᓂᕈᐊᖅᑐᓕᕆᔨ ᐃᑲᔪᖅᑎᑖᕈᓐᓇᕐᓂᐊᕐᒪᑦ. 

 

ᑖᓐᓇ ᒪᓕᒐᒃᓴᖅ ᐅᓪᓗᒥ ᒪᓕᒐᓕᐅᕐᕕᖕᒦᑦᑐᖅ 

ᐱᔾᔪᑎᖃᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᐊᕐᒪᑦ. 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ ᒪᓕᒐᒃᓴᖅ 1, 

ᒪᓕᒐᖅ ᐋᖅᑭᒃᓯᔾᔪᑕᐅᓂᐊᖅᑐᖅ ᓂᕈᐊᕐᓇᐅᑉ 

ᐅᓪᓗᖓ ᓱᕐᕋᔾᔭᐃᖅᑕᐅᓂᐊᕐᒪᑦ, 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐊᒻᒪ ᒪᓕᒐᓕᐅᕐᕕᖕᒧᑦ  

ᐊᓂᒍᖅᑎᑕᐅᓚᐅᖅᖢᓂ ᑕᒪᑐᒪᓂ ᐊᕐᕌᒍ  

ᐱᒋᐊᓕᓵᕐᓂᖓᓂ. ᐊᒃᑑᐸ 2017-ᒥ 

ᓂᕈᐊᕐᓂᖅᑕᖃᒃᑲᓐᓂᓛᕋᓗᐊᖅᑎᓪᓗᒍ, ᓄᓇᕗᒻᒥ 

ᓂᕈᐊᖅᑐᓕᕆᔩᑦ ᐅᓄᖅᑐᓂᒃ ᑕᐃᒪᓐᖓᓕᒫᖅ 

ᐃᖅᑲᓇᐃᔮᒃᓴᖃᖃᑦᑕᖅᑐᑦ, ᐅᑯᐊ ᐃᓚᓕᐅᓪᓗᑎᒃ: 

 

o ᒪᓕᒐᓕᐅᕐᕕᖕᒥ ᐃᓐᓄᒃᓯᒪᔪᖃᓐᖏᑎᓪᓗᒍ 

ᒪᐅᓇᑐᐃᓐᓇᖅ ᓂᕈᐊᕐᓂᖃᖅᑎᓪᓗᒋᑦ 

ᓂᕈᐊᕐᓂᓕᕆᓂᕐᒥᒃ ᐊᐅᓚᑦᓯᔨᐅᖃᑦᑕᖅᑐᑦ. 

ᓯᕗᓪᓖᑦ, ᑐᒡᓖᑦ ᐊᒻᒪ ᐱᖓᔪᖓᓐᓂ 

ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ 

ᑲᑎᓕᒫᖅᖢᒋᑦ ᒪᐅᓇᑐᐃᓐᓇᖅ ᓂᕈᐊᕐᓃᑦ 7-

ᖑᓚᐅᖅᑐᑦ, ᐃᓐᓄᒃᑕᐅᓯᒪᓐᖏᑦᑐᑦ 

ᐃᓐᓄᒃᑕᐅᔪᓐᓇᕐᓂᐊᕐᒪᑕ. 

 



ᕿᑎᖅᑰ, ᐅᑐᐱᕆ 23, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

o ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᒃᑯᑦ ᓄᓇᓕᖕᓂ 

ᐃᓱᒪᓯᐅᕐᓂᕐᒥᒃ ᐱᔾᔪᑎᖃᖅᖢᑎᒃ 

ᓂᕈᐊᕐᓂᕐᓂᒃ ᐊᐅᓚᑦᓯᖃᑦᑕᖅᑐᑦ. ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᒃᑯᑦ 

ᐃᓱᒪᓯᐅᖅᖢᑎᒃ ᓂᕈᐊᕐᓂᖅᑕᖃᖅᓯᒪᔪᖅ 

ᑕᒫᓂ 30-ᖏᖅᓱᖅᖢᑎᒃ ᐊᐃᕐᕆᓕ 1, 1999-

ᒥᓂᑦ. 

 

o ᐊᐅᓚᑦᓯᖃᑦᑕᖅᖢᑎᒃ ᐃᓱᒪᓯᐅᕐᓂᕐᒧᑦ 

ᓂᕈᐊᕐᔪᐊᕐᓂᐅᔪᓂᒃ ᐊᑐᖅᖢᒍ ᓄᑖᖅ 

ᐃᓱᒪᓯᐅᕐᓂᕐᒧᑦ ᓂᕈᐊᕐᓂᐊᕐᓂᐅᑉ 

ᐱᖁᔭᕐᔪᐊᖓ, ᑖᓐᓇ ᐊᑐᓯᒋᐊᓚᐅᖅᓯᒪᖕᒪᑦ 

ᔭᓄᐊᕆ 1, 2014-ᒥ. ᕕᕗᐊᕆ 2014-ᒥ, 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕗᓕᒫᒥ 

ᐃᓱᒪᓯᐅᕐᓗᑎᒃ 

ᓂᕈᐊᕐᔪᐊᕐᓂᖅᑕᖃᕐᓂᐊᕐᓂᕋᐃᓪᓗᑎᒃ 

ᐱᔾᔪᑎᓕᖕᒥᒃ ᓄᓇᓖᑦ ᓄᓇᖁᑎᖏᑦ, ᐊᒻᒪ 

ᓂᕈᐊᕐᓂᖅᑕᖃᓛᖅᖢᓂ 2016-ᒥ. 

 

o ᐃᑲᔪᖅᓱᐃᔨᐅᓪᓗᑎᒃ 

ᐃᖅᑲᓇᐃᔭᖃᑎᖃᖃᑦᑕᖅᖢᑎᒡᓗ ᐊᓯᖏᓐᓂᒃ 

ᑎᒥᐅᔪᓂᒃ ᓄᓇᕗᑦ ᐃᓗᐊᓂ 

ᓂᕈᐊᖅᑎᑦᑎᔨᐅᔪᓂᒃ; ᐊᒻᒪ 

 

o ᐊᓯᖏᓐᓂᒃ ᐱᒋᐊᖅᑎᑦᑎᕙᒃᖢᑎᒃ 

ᓂᕈᐊᕐᓂᕐᒧᑦ ᐊᑐᐃᓐᓇᐅᓂᐊᕋᒥᒃ ᐊᒻᒪ 

ᓂᕈᐊᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᑦ. 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒃᓴᖃᖅᐸᑕ 

ᐊᐱᖅᑯᑎᒃᓴᖃᖅᐸᑕᓘᓐᓃᑦ ᑭᐅᔪᓐᓇᑦᑎᐊᖅᑐᖓ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᓚᐅᑦ. 

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᕋᑖᖅᑐᓄᑦ 

ᐅᖃᐅᓯᔅᓴᖃᖅᑐᖃᖅᐹ? ᐅᖃᐅᓯᔅᓴᖃᖅᑐᖃᓐᖏᑉᐸᑦ 

ᑕᐃᒃᑯᓇᓂ ᓄᐊᑦᑎᕕᔅᓯᓐᓂ ᐱᖁᔭᔅᓴᓄᑦ ᐸᐃᑉᐹᓄᑦ 

ᓄᐊᑦᑎᕕᔅᓯᓐᓂ ᑕᑯᓚᐅᖅᓯᐅᒃ ᐱᖁᔭᔅᓴᖅ 

ᓇᐃᓴᐅᑎᓕᒃ 10. 

 

ᑖᓐᓇ ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ ᐱᖁᔭᔅᓴᖅ 

ᓇᐃᓴᐅᑎᓕᒃ 10. ᐅᖃᐅᓯᔅᓴᖃᖅᑐᖃᓐᖏᒻᒪᑦ. 

ᑖᓐᓇ ᐃᒻᒥᒃᑯᑦ ᑎᑎᕋᖅᓯᒪᓂᖏᑦ ᑕᑯᓚᐅᕐᓚᕗᑦ, 

ᐅᖃᓕᒫᓚᐅᕐᓚᒍ. ᐱᖁᔭᖅ ᓇᐃᓴᐅᑎᖓ 10, 

ᐱᖁᔭᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ  

ᐃᑲᔪᖅᑎᑖᖅᑎᑦᑎᓐᓂᕐᒧᑦ. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ, 

ᐊᖏᖅᐱᓰ ᑖᓐᓇ ᐱᖁᔭᔅᓴᖅ 10 ᐃᓗᐃᑦᑑᓗᒍ? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᒪᓕᒐᕗᑦ 

ᒪᓕᓪᓗᒍ 62(2), ᐅᖃᕈᓐᓇᖅᓯᕕᑖ ᑖᓐᓇ 

ᐱᖁᔭᔅᓴᖅ 10 ᒫᓐᓇᑲᐅᑎᒋ ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᑎᒍ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ ᖁᓚᐅᑦ, 

ᑖᓐᓇ ᐱᔭᕇᕋᑦᑎᒍᓕ ᐅᖃᐅᓯᔅᓴᖃᕈᕕᑦ 

ᐱᔭᕇᕈᑎᓂᒃ. ᐅᖃᖅᑎᑦᑎᔨ ᖁᓚᐅᑦ. 

 

ᐊᖓᔪᖅᑳᖅ ᔪᐊᔾ ᖁᓚᐅᑦ: ᖁᔭᓐᓇᒦᒃ. ᑖᒃᑯᐊ 

ᐃᑲᔪᖅᑎᒋᔭᒃᑲ ᓂᓪᓕᐊᑎᑕᐅᒻᒥᒻᒪᑕ 

ᖁᔭᓐᓇᒦᑦᑎᐊᖅᐳᖓ ᐊᒻᒪᓗ 

ᐊᐱᖅᑯᑎᔅᓴᖃᓗᐊᓐᖏᓇᔅᓯ. ᖁᔭᓐᓇᒦᑦᑎᐊᖅᐸᔅᓯ 

ᐊᓂᒍᖅᑎᑕᐅᔪᓐᓇᕐᓂᐊᖅᑰᕐᒪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᓚᐅᑦ. 

ᒫᓐᓇ ᑲᔪᕙᓪᓕᐊᓂᐊᖅᑎᓪᓗᑕ, ᐃᖅᓱᖅᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᐊᓂᑎᑲᐃᓐᓇᕈᓐᓇᕈᕕᒋᑦ. 

 

ᖁᔭᓐᓇᒦᒃ ᐃᖅᓱᖅᑏ. ᒫᓐᓇ ᐃᓕᓴᕆᔪᒪᓪᓗᒍ ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  

ᐱᒋᐊᖅᑎᑦᑎᔪᒪᕗᖓ ᐅᖃᖅᑎᒧᑦ 

ᐅᓂᒃᑳᖁᔨᓕᖅᖢᖓ. ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᒻᒪᑦ 

ᓇᖏᖅᓯᖁᔭᐅᓪᓗᖓ ᐅᓂᒃᑳᖁᔭᐅᓕᖅᖢᖓ, 

ᑖᓐᓇᓗ ᐱᒋᐊᖅᑎᑦᑎᔾᔪᑕᐅᔪᖅ 

ᓂᓪᓕᐅᑎᒋᔪᓐᓇᕐᓇᓯᒃ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒥᒃ ᓈᒪᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᖏᑦᑐᑦ. ᖁᔭᓐᓇᒦᒃ. ᓇᖏᖅᓯᓂᐊᖅᐳᖓ 

ᐅᓂᒃᑳᓂᐊᖅᖢᖓᓗ ᐅᖃᖅᑎᑦᑎᔨᒧᑦ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖃᑖᕐᒪᑕ ᐱᖁᔭᔅᓴᖅ ᓇᐃᓴᐅᓕᒃ 10. 

ᐊᒻᒪᓗ ᑖᓐᓇ ᐅᖃᕈᒪᓪᓗᑕᓗ ᐱᕚᓪᓕᕐᓂᕋᖅᖢᑕ 

ᑖᓐᓇ ᐱᖁᔭᔅᓴᖅ 10 ᒫᓐᓇᑲᐅᑎᒋ ᐱᖓᔪᖓᓐᓂᒃ 

ᐅᖃᓕᒫᖅᑕᐅᖁᓕᖅᖢᒍ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ… (ᑐᓵᔨᒃᑰᖏᑦᑐᖅ) 

ᒪᒥᐊᓇᖅ (ᑐᓵᔨᑎᒍᑦ) ᐊᐃᑉᐲᔪᖃᖅᐹ? 

 

>>ᐃᓪᓚᖅᑐᑦ 

 

ᒥᔅ ᐊᖕᓇᑲᖅ. ᐱᒋᐊᖅᑎᑕᐅᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᖏᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, 

ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 10 - ᒪᓕᒐᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ 

ᐃᑲᔪᖅᑎᑕᖃᕈᓐᓇᖁᓪᓗᒍ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖕᓇᑲᖅ: ᐅᖃᑦᑎᐊᓕᑕᐃᓐᓇᕐᓂᐊᓕᖅᑯᖓ. 

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ 

ᒪᓕᒐᒃᓴ 10, ᒪᓕᒐᖅ ᓂᕈᐊᖅᑐᓕᕆᔨᒻᒪᕆᒻᒧᑦ 

ᐃᑲᔪᖅᑎᑕᖃᕈᓐᓇᖁᓪᓗᒍ, 

ᐅᖃᓕᒫᖅᑕᐅᔪᓐᓇᖁᓪᓗᒍ ᐱᖓᔪᖓᓐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᒃᑯᑦ) ᐊᖏᓐᖏᑦᑐᑦ. 

ᐱᑕᖃᓐᖏᑦᑐᖅ. ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 10 ᐊᖏᖅᑕᐅᔪᓐᓇᖅᓯᓪᓗᓂ. 

 

22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᓕᒫᑦ ᑲᑎᒪᓂᒃᓴᖃᖅᐳᑦ ᓇᓄᒃ 

ᑲᑎᒪᕕᐊᓂ 4:15-ᒧᐊᖅᐸᑦ ᐅᓐᓄᓴᒥ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 24-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

 ᒪᓕᒐᒃᓴᖅ 9 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 8 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᓇᓱᓐᓂᖓᓂ, ᐅᑐᐱᕆ 24, 2014-

ᖑᕋᓱᓐᓂᖓᓂ 9:00-ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 15:59ᒧᐊᖅᑎᓪᓗᒍ



 

 

 


